
6 Ekonomia Ituna zabaltzeko, gizarteratzeko 
eta nazioartekotzeko Estrategia.

01 Sarrera
Eusko Jaurlaritzak, 2024ko uztailaren 30eko bilkuran, XIII. legegintzaldirako 
(2024-2028) Gobernu Programa onetsi zuen: «ONGIZATEAN HAZI – 
Ongizatea, Aurrerabidea, Eraldaketa eta Autogobernua Euskadi globala 
eraikitzera begira». Programak bost ardatz nagusitan egituratzen du 
exekutiboaren legegintzaldirako ekintza-plana, eta ardatz horiek biltzen 
dituzten 32 jarduketa-arlotan banatutako hainbat konpromiso-programen 
bidez garatzen da.

Hona hemen Eusko Jaurlaritzak aurreikusitako ekintza osoa sistematizatzen 
duten bost ardatzak:

Ongizatearen agenda berri baten alde egin nahi dugu apustu, pertsonak politika 
publikoen erdigunean jarriz, erronka soziodemografiko, energetiko-ekologiko 
eta teknologiko-digital hirukoitzari aurre eginez, eta osasuna, hezkuntza, 
enplegua, etxebizitza, segurtasuna eta gizarte-zerbitzuak bezalako esparruak 
hobetzen jarraituz. Hori guztia belaunaldien arteko erantzukidetasuna 
aplikatuz eta ongizate-ereduaren iraunkortasun ekonomikoa bermatuz.

 
Beharrezkoa da elkarlan publiko-pribatuko esparru batean Euskadiren 
berrindustrializazioa bultzatzeko baldintzak bultzatzea, ekonomia berriak 
industria-ehun moderno, dinamiko, garatu eta jasangarria bultzatzeko 
eskaintzen dizkigun aukerak aprobetxatuz. Baldintza horiek ahalbidetuko dute 
kalitatezko enpleguaren bidez aberastasuna sortu eta banatzea, zerbitzu 
publiko sendoak sostengatzea, eta inor atzean utziko ez duten gizarte-
politikak garatzea.

 
Berotze globalak gero eta indar handiagoz eragiten digu, eta irmotasunez 
eta berehala egin behar diogu aurre. Ez daukagu «B» planetarik. Berotze 
globala ondorio negatiboak eragiten hasi da gure gizartean. Euskal produkzio-
sektoreak trantsizio ordenatu eta koordinatua behar du, finkatutako helburuak 
lortuta gure etorkizuna arriskuan jartzea saihestuko duena.

 
Ikuspegi transbertsal zabalenetik heldu behar zaio bizikidetzari eta pertsona 
guztien arteko errespetuari. Hori da gure kultura demokratikoaren oinarria. 
Euskadiko emakumeen eta gizonen arteko berdintasuna eta giza eskubideen 
defentsa funtsezko gaiak bihurtu dira gure gizartearentzat.

 
Legegintzaldi berri honi bi helbururekin ekingo diogu: Gernikako Estatutua 
osorik betetzea eta Estatutu Itun berri bat egiteko oinarriak lortzea, Eusko 
Legebiltzarrean negoziazioaren, akordioaren eta ahalik eta adostasun 
politiko handienaren bidez, bere eskumenaren eta indarrean dagoen 
legeriaren esparruan. Era berean, lehentasunezkotzat jotzen dugu Euskadi 
nazioartekotzeak etorkizunera begira sortzen dituen aukerak baliatzeaHoriek 
guztiek elkarlotutako errealitatea osatzen dute. Nolanahi ere, aztergai dugun 
gaiari dagokionez, I., II. eta V. ardatzak dira bereziki garrantzitsuak; izan 
ere, Ekonomia Ituna autogobernuaren giltzarria da, eta euskal erakundeen 
eskumenak baliatzeko oinarria, euskal foru-lurraldeen eskubide historikoen 
berme, babes eta errespetu konstituzionalean oinarrituta.

Autogobernuan Haztea helburu duen V. ardatza autogobernuari lotutako 
hiru jarduketa-arlotan egituratzen da: Autogobernua (30. jarduketa-arloa), 
Gobernantza eta gardentasuna (31. jarduketa-arloa) eta Euskadi globala – 
Euskadi Basque Country (32. jarduketa-arloa). Ardatz horretako lehenengo 
jarduketa-arloan, Gobernu Programaren abiapuntua hau da: Eusko Jaurlaritza 
osatzen duten eta gobernu-ekintza garatzeko beharrezkoa den egonkortasun 
parlamentarioa bermatzen duten alderdiek konpromiso argia hartu izan 
dute egonkortasun instituzionalaren eta autogobernuaren garapenaren 
printzipioarekin. Printzipio hori udal-, foru- eta autonomia-esparruetan 

I. ardatza 
Pertsonak erdigunean

II. ardatza 
Hazkunde- eta ongizate-
eredua

III. ardatza 
Eraldaketa energetikoa 
eta jasangarritasuna

IV. ardatza 
Bizikidetza, Memoria 
eta Giza Eskubideak

V. ardatza 
Autogobernuan haztea

hartutako akordioetan gauzatu da, eta, berriki, estatu-
eremuan ere adierazi da. 

Autogobernua ongizate handiagoaren sinonimoa da 
herritar guztientzat. Autogobernua defendatzea eta 
jasotzeke dauden eskumenak erreklamatzea funtsezko 
zutabeak dira Estatutua eguneratzeko.

Printzipio horiei dagokienez, Eusko Jaurlaritzak Euskadiko 
autogobernua zabaltzeko eta hobetzeko konpromisoa 
berresten du, honako konpromiso hauetan oinarrituta: 
lortutako autogobernuaren lege-garapena zabaltzea; 
lortutako autogobernua defendatzea, indarrean 
dauden mekanismo politiko, juridiko eta instituzionalak 
eraginkortasunez erabiliz; Euskadiko ekonomia- eta 
finantza-autogobernua indartzea eta garatzea; Eusko 
Jaurlaritzak eta Espainiako Gobernuak Euskadiko 
autogobernua osatzeko hartutako konpromiso politikoak 
eta instituzionalak betetzearen alde lan egitea. 

Euskal autogobernua Europar Batasunaren esparruan 
ere garatzen da. Eusko Jaurlaritzak Europaren eraikuntza 
bultzatzeko konpromisoa hartu du, bai eta euskal 
instituzioek Batasuneko erakundeetan duten presentzia 
eta parte-hartzea indartzekoa ere.

Esparru estrategiko horren barruan, Gobernu Programak 
hainbat konpromiso eta ekimen zehatz jasotzen ditu 
Ekonomia Itunaren inguruan, hura eguneratu, indartu, 
defendatu eta garatzeko. Hona hemen konpromiso eta 
ekimen horiek:

143. konpromisoa.  
Lortutako autogobernuaren defentsa.

2. EKIMENA	  
Euskal Ekonomia Ituna errespetatzen dela bermatzea, 
bai eta Konstituzioaren 156. artikuluan aurreikusitako 
koordinazio-eskumenetatik erator daitezkeen neurriak 
ere, zerga- eta finantza-politikari dagokionez, dagozkien 
aldebiko organoetan hartutako akordioei dagokienez. 
Aplikatzeko edo gauzatzeko, aldebiko bilera-organoaren 
edo Ekonomia Itunaren Batzorde Mistoaren bilera behar 
duten neurriak, denboran eta forman.

145. konpromisoa.  
Euskadiren ekonomia- eta finantza-
autogobernua indartzea eta garatzea.

1. EKIMENA	  
Euskadiren eta Estatuaren arteko Ekonomia Ituna 
eguneratzea, euskal erakundeen zerga-arloko 
autogobernua sendotzeko. Tributu itunduetan 
araugintza- eta erregulazio-gaitasun handiagoak lortzea, 
eta itundutakoez bestelako tributu berriak ezartzeko 
aukera, zerga-eskumenik ez izateko konpromisoarekin.

2. EKIMENA	  
Kupoa zehazteko metodologiari buruzko bost urteko lege 
berria onartzeko beharrezko akordioak sustatzea.

3. EKIMENA	  
Ekonomia Itunaren Batzorde Mistoa indartzea, Euskadiren 
eta Estatuaren arteko ekonomia- eta finantza-harremanak 
arautzeko eta bideratzeko instantzia gisa.

4. EKIMENA	  
Euskadiko ekonomia eta finantza arloko ordenamendu 
juridikoa etengabe eguneratzen jarraitzea (aurrekontu-
erregimena, laguntza eta dirulaguntza publikoak, politika 
eta finantza-tresnak...), Euskadiko Ogasun Nagusiaren 
berezko gaiak modu eraginkor, moderno, egonkor eta 
gardenean arautzeko.

5. EKIMENA	  
Euskadik, zerga- eta tributu-eskumenak dituen lurralde 
gisa, ekonomia- eta zerga-arloko Europako erabaki-
organoetan duen partaidetza eta ikusgarritasuna 
indartzea. Ildo horretan, eta Ekonomia Itunaren 4. 
artikuluan ezarritako elkarlan-esparruen barruan, goi-
mailako taldeen bileretara eta osoko bileretara joaten den 
Espainiako ordezkaritzan sartzea bultzatuko du, horietan 
D-4 (zerga-gaiak) eta D-5 (jokabide-kodea) taldeetan 
aztertutako gaiak jorratuz. Era berean, euskal erakundeen 
presentzia bultzatuko du Ekonomia Lankidetza eta 
Garapenerako Antolakundea (ELGA) nazioarteko 
fiskalitate-foroetan: FHTP, Global Forum, FTA; baita 
ELGAren BEPSri buruzko esparru inklusiboko lanetan (MI) 
eta G-20an ere, ELGAren zerga-gaietarako batzordeak 
zuzenduta.

6. EKIMENA	  
Euskal Autonomia Erkidegoari dagozkion defizit-
helburuak zehazteko prozesuan parte hartzea, Itunaren 
Batzorde Mistoaren esparruan, bai eta, hala badagokio, 
toki-entitateen superabita berrinbertitzeko irizpideetan 
ere. Zorraren muga Eusko Jaurlaritzaren eta foru-
aldundien artean bereizten jarraitzea.

Bestalde, Ekonomia Itunaren ereduarekin eta hark euskal 
erakundeei aitortzen dizkien potentzialtasunekin duen 
lotura estua dela-eta, arreta berezia eskaini behar zaio 
32. jarduketa-ardatzari («Euskadi Global – Euskadi Basque 
Country»). Izan ere, Gobernu Programak planteatzen du 
egungo testuinguru globalean munduari irekita dagoen 
eta egongo den Euskadi defendatzen dugula, Euskadik 
bere historian egin duen ibilbidearekin bat etorriz. Zeregin 
hori funtsezkoa da nazioarteko testuinguruan Euskadiren 
eta bertako herritarren interes sozial, ekonomiko, kultural 
eta politikoak defendatzeko. 

Euskadiren kanpo-proiekzioak estrategia argi eta zehatza 
izan du, ahalegin publiko eta pribatuen bat-egiteari esker, 
bai eta «Euskadi Basque Country» marka ere, balio eta 
indargune propioetan oinarrituta. 

Euskadik nazioartean duen erreferentzia nagusia Europa 
da, zalantzarik gabe. Lurraldeen arteko elkarlana funtsezkoa 
da. Horregatik, Iparraldeko Communauté d’Agglomération 
du Pays Basque erakundearekiko harremanak sakontzen 
jarraitzeko asmoa daukagu, «Euskadi-Akitania-Nafarroa» 
euroeskualdea indartuz, Europako Arku Atlantikoan lidergo- 
eta sustapen-gune bat eratzeko eta Makroeskualde 
Atlantikoari behin betiko bultzada emateko. 

Euskadiren izaera berezi hori, emigrazioak erabat baldintzatua, 
euskal diasporarekin duen lotura estuan islatu behar da, 
euskal diaspora tradizionala eta euskal emigrazio berria 
bilduko dituen benetako Komunitate globala egituratzeko.

Ikuspegi horretatik, bereziki garrantzitsuak 
dira jarduketa-arlo honen barruan 
jasotzen diren konpromiso eta 
ekimen hauek:

150. konpromisoa.  
Munduan euskal interesak sustatzea eta 
bultzatzea. 

3. EKIMENA	  
Lehentasunezko herrialdeetako erakundeekin, ordezkaritza 
diplomatikoekin eta erreferentziazko Think Tank-ekin 
harremanak areagotzea. Nazioarteko organismoekiko eta 
sare garrantzitsuekiko harremanak sustatzea. Euskadiko 
eragile ekonomiko, sozial edo akademikoei nazioartekotze-
proiektuak zabaltzen laguntzea.

4. EKIMENA	  
Diplomazia ekonomikoko eredu bat sustatzea, gure 
enpresak nazioartean sustatzeko eta laguntzeko, bai eta 
Euskadira inbertsioak erakartzeko ere.

5. EKIMENA  
Euskal kultur sortzaileei babesa ematea, euskal kultura 
munduan erakusteko.

6. EKIMENA	  
Joera geopolitiko globalak aztertzea, nazioarteko 
dinamika giltzarriak aurreikusi eta ulertzeko, Euskadi eta 
bere ehun sozioekonomikoa aldez aurretik egokitzeko 
gertatzen diren aldaketa globalen ondorioetara.

151. konpromisoa.  
Euskadi Basque Country marka kanpoan 
proiektatzea.

1. EKIMENA	  
Euskadi Basque Country marka atzerrian sustatzeko plan 
berri bat onestea, Euskadi nazioartekotzeko esparru-
estrategiarekin bat.

152. konpromisoa.  
Euskadik Europako proiektuan parte-hartze 
aktiboa izan dezan sustatzea.

1. EKIMENA	  
Euskadik Europar Batasunean duen zeregina indartzea, 
Europako foro eta erakundeetan bere parte-hartze 
aktiboa defendatuz.

154. konpromisoa.  
Euskadik nazioarteko sare eta organismoetan 
duen partaidetza indartzea.

3. EKIMENA	  
Euskadi nazioarteko antolakundeentzat interesgune gisa 
finkatzea. Nazio Batuen sistemako eta Europar Batasuneko 
nazioarteko hainbat antolakunderen arteko harremanak 
areagotzeko, ekimenak garatzeko edo egoitzak Euskadin 
kokatzeko aukerak aztertu eta bideratzea.

4. EKIMENA	  
Euskadiren aldebiko aliantzak eta harremanak zabaltzea, 
gure eskumenen esparruan eta beste eragile batzuekin 
elkarlanean. Euskadik hirien eta eskualdeen nazioarteko 
sareen plangintza- eta koordinazio-organoetan duen 
zeregina berritzea.

Fiskalitatea Estatu modernoek politika publikoak 
garatzeko duten boterea eta gaitasuna garatzeko eta 
sostengatzeko giltzarrietako bat da. Arlo fiskalean, 
Ekonomia Itunaren babesean, euskal erakundeek Europar 
Batasuneko edozein Estatu kideren pareko botere fiskala 
eta finantza-autonomia dituzte eremu askotan.

Hori dela-eta, Gobernu Programako beste elementu 
ugarik lotura zuzena izango dute Ekonomia Itunarekin, 
bereziki ekonomia- eta finantza-arloan bermatzen 
duen araugintza-autonomia euskal erakundeek 
beren eskumenen esparruan baliatzeko moduarekin. 
Horrenbestez, Ekonomia Ituna zabaltzeak, gizarteratzeak 
eta nazioartekotzeak dimentsio esanguratsua ematen 
diete eremu horri lotuta egon daitezkeen gainerako 
ekimen eta programa-konpromiso horiei ere, nahiz eta 
haiei buruzko xehetasunek aztergai dugun eremua 
gainditu. Dena den, une honetan funtsezkoa da hiru 
ekimen nagusiren arteko harremana: alde batetik, 
Ekonomia Itunaren ereduaren ezarpena eta garapena; 
bestetik, Euskadi 2030en «Industria gehiago, industria 
hobea eta isuri gutxiago» Planaren hedapena; eta, 
azkenik, Zientzia, Teknologia eta Berrikuntza Plana 2030 
eguneratzea, betiere Ekonomia Itunak Euskadi Globala 
estrategiarekin duen lotura estuaren testuinguruan, 
eta Gernikako Autonomia Estatututik zein etorkizuneko 
estatutu-itun berri batetik eratorritako autogobernuaren 
garapenarekin batera.

Jakina, ez dugu alde batera utzi behar erakundeen arteko 
beharrezko koordinazioa, beharrezkoa baita autogobernu 
ekonomiko-finantzarioa eta Ekonomia Itunaren araubidea 
behar bezala defendatu, indartu, eguneratu eta 
zabaltzeko. Horretarako, kontuan hartu behar dira bai 
Estatuaren aurrean dagoen aldebakarreko arrisku-eredua, 
bai Euskal Autonomia Erkidegoko erakunde-maila guztien 
artean partekatutako arrisku-eredua, eta, halaber, Euskal 
Autonomia Erkidegoko Autonomia Estatutuan, Ekonomia 
Itunean eta Euskadiko gainerako araudi instituzionalean 
aurreikusitakoaren ondoriozko eskumen-banaketa.

Ekonomia Itunak federalismo fiskalaren esparruan eredu 
singularra osatzen du nazioarteko testuinguruan, eta 
ez du parekorik zuzenbide konparatuan, ezta jurisdikzio 
desberdinetan garatu diren deszentralizazio fiskaleko 
esperientzietan ere. Testuinguru historiko bereziki 
konplexuan sortu zen, XIX. mendearen azken laurdenean, 
karlistaldiak amaitu ondoren. Bere lehenengo artikulazioa 
1878ko otsailaren 28ko Errege Dekretuaren bidez gauzatu 
zen, eta ordutik hona hainbat gorabehera historiko 
gainditu behar izan ditu –tartean, diktadura frankistaren 
garaian, Bizkaian eta Gipuzkoan ezabatua izan zen aldia–. 
Hala eta guztiz ere, bizirik irautea lortu du, eta erresilientzia 
eta egokitzeko gaitasun nabarmena erakutsi ditu ibilbide 
osoan zehar. Testuinguru horretan, Ekonomia Itunak 150 
urte beteko ditu 2028ko otsailaren 28an.

Horregatik guztiagatik, eta Gobernu Programan arlo horri 
buruzko ekimen zehatzik berariaz jaso ez bada ere, Eusko 
Jaurlaritzak beharrezko ikusten du, aipatutako ekimenak 
hobeto garatzeko, Estrategia bat ezartzea Ekonomia 
Ituna zabaltzeko, gizarteratzeko eta nazioartekotzeko. 
Dokumentu honetan jasotzen den Estrategiak 
abiapuntu gisa hartzen du gaur egun Ekonomia Itunaren 
araubideak Euskadirentzat duen esanahia eta ekarpena, 
eta, horretatik abiatuta, ataletan zehar diagnostiko 
eguneratua eskaintzen du, bai Ekonomia Itunaren 
errealitateari eta gizarte-pertzepzioari dagokionez, bai 
haren zabalkundeari, gizarteratzeari eta nazioartekotzeari 
lotutako eremu espezifikoei dagokienez. Era berean, 
arlo horietan garatu beharreko ekintza-plan zehatza 
proposatzen du. Amaitzeko, egituratze instituzional 
iraunkor bat planteatzen da, identifikatutako erronkei 
modu egonkor, iraunkor, koordinatu eta irmoan heltzeko.

02 Ekonomia Itunaren 
sistemaren laburpena

a)	 Ekonomia Itunaren 
jatorria eta oinarria

b)	 Ekonomia Itunaren 
funtsezko elementuak

1.	 Lehenengo formulazioa 1878ko otsailaren 28ko Errege Dekretuaren bidez 
onetsitako lehenengo Ekonomia Itunean gauzatu zen, 1839ko urriaren 
25eko eta 1876ko uztailaren 21eko euskal foruen abolizio-legeen ondoren. 
Formulazio horretan ezarri ziren foru-lurraldeei zerga guztiak arautzeko 
eta kudeatzeko gaitasuna aitortzen dien araubidearen oinarriak, Estatuari 
kupo bat ordaintzearen truke. Kupo hori sui generis «negoziazio»-prozesu 
baten bidez zehazten zen; izan ere, Ogasun Ministerioak finkatzen zuen, 
euskal aldundiei entzun ondoren. Kupoak, beraz, Estatuko Administrazio 
zentralari zenbateko orokor bat transferitzea zekarren, Euskadin 
unean-unean ezarritako zergen bidez lor zitekeen bilketaren parekoa. 
 
Eredu horrek bere horretan jarraitu zuen, Estatuaren ordenamendu 
juridikoan eta administrazio-jardunbidean oinarrituta, eta kupoa gero eta 
aldi luzeagoetarako adosten joan zen (1878, 1887, 1894, 1906, 1926, 1952 
eta 1976). Araban, 1981era arte iraun zuen; Bizkaian eta Gipuzkoan, berriz, 
matxinatutako bandoak Gerra Zibilaren testuinguruan emandako lege-
dekretu batek indargabetu egin zuen, 1937ko ekainaren 23an.

2.	 Gaur egungo formulazioak diktadorea hil ondoren demokraziarantz 
abiarazitako trantsizio-prozesuan du jatorria. Konstituzioak aintzatetsi 
egin zituen eskubide historikoak, xedatuz babestu eta errespetatu 
egiten direla foru-lurraldeen eskubide historikoak, eta foru-araubide 
hori Konstituzioaren eta autonomia-estatutuen esparruan eguneratuko 
dela (lehenengo xedapen gehigarria); eta, horrez gain, indargabetu 
egin zituen 1839ko eta 1876ko foruen abolizio-legeak, baldin eta 
nolabaiteko indarraldia gorde bazezaketen eta Araba, Bizkaia eta 
Gipuzkoari eragiten zieten neurrian (bigarren xedapen indargabetzailea). 
 
Euskal eskubide historikoen adierazpen nagusia, Ekonomia Ituna, EAEko 
Autonomia Estatutuaren 41. artikuluan jasotako aurreikuspenaren bidez 
eguneratu zen –abenduaren 18ko 3/1979 Lege Organikoaren bidez onetsi zen 
Autonomia Estatutua, urte bereko urrian euskal herritarrek berretsi ondoren–, 
eta lehenengo Ekonomia Ituna onestearekin gauzatu zen, zeina maiatzaren 
13ko 12/1981 Legearen bidez txertatu zen ordenamendu juridikoan.

Formulazio berriak eutsi egiten dio 1878az geroztik aplikatzen zen 
araubidearen funtsari, baina Estatu autonomikoaren eredu berrira eta 
tributu-sistemaren 1977-1978ko erreformaren osteko bilakaerara egokituta 
dago. Horrela, tributu-sistema moderno bat eratzen da, Europako edozein 
Estatuk duenaren parekoa, eta, aldi berean, Estatua gerora Europar 
Batasuna izango zen egituran integratzeko baliagarria. Horrek guztiak 
aldaketa esanguratsuak dakartza:

Ekonomia Itunak sustrai historiko sakona du, euskal lurraldeen tributu-
autonomiaren bost mende baino gehiagoko ibilbidearekin estuki lotua. 
Horren lekuko dira 1526ko Bizkaiko Foru Berritik abiatzen diren erregistro 
juridiko historikoak. Gaur egungo Ekonomia Itunaren oinarria, botere 
tributario historiko horretan sustraitzen da. Ekonomia Itunaren sistemari 
dagokionez, oinarri horiek gure historiako bi une zehatzetan materializatu 
eta dohitu dira: 

Eusko Jaurlaritzak, 2024ko uztailaren 30eko bilkuran, XIII. legegintzaldirako 
(2024-2028) Gobernu Programa onetsi zuen: «ONGIZATEAN HAZI – 
Ongizatea, Aurrerabidea, Eraldaketa eta Autogobernua Euskadi globala 
eraikitzera begira». Programak bost ardatz nagusitan egituratzen du 
exekutiboaren legegintzaldirako ekintza-plana, eta ardatz horiek biltzen 
dituzten 32 jarduketa-arlotan banatutako hainbat konpromiso-programen 
bidez garatzen da.



11

1.	 Ekonomia Ituna euskal instituzioen eta Estatuko 
Administrazioaren ordezkarien arteko akordio baten 
emaitza da. Ordezkari horiek aldebiko Batzorde Misto 
parekide batean biltzen dira, zeinak adostasunez 
(aho batez) hartu behar dituen erabakiak. Ondoren, 
akordioa ordenamendu juridikoan txertatzen da Gorte 
Nagusiek onetsitako lege baten bidez, artikulu bakarreko 
lege-prozedura berezi baten bidez izapidetuta. Lege 
horretan jasotzen da, eranskin gisa, Batzorde Mistoan 
administrazioen artean lortutako akordioa, zuzenketarik 
onartzen ez duena, eta bi ganberetan irakurraldi 
bakarreko prozeduraren bidez izapidetzen da.

2.	 Ekonomia Itunak aitortzen du euskal foru-erakundeek 
eskumena dutela tributu-sistema osatzen duten zerga 
guztiak arautu eta kudeatzeko, inportazio-kargak izan 
ezik –Estatuaren eskumen esklusibo gisa mantentzen 
diren bakarrak dira horiek–. Ekonomia Itunak zerga 
bakoitzean ezartzen ditu euskal lurralde historikoei 
aitortutako araugintza-autonomiaren irismena eta 
lotuneak; zehazki, tributu-figura bakoitzaren irizpideak, 
Estatuko Tributu Administrazioaren eta foru-ogasunen 
artean kudeaketa-, ikuskaritza-, bilketa-, berrikuspen- 
eta zehapen-eskumenak banatzeko.

Beraz, lurralde historikoek zerga guztiak kudeatzen 
dituzte, zerga bakoitzaren lotuneen arabera eskumena 
dagokien zergadunen kasuan (Euskadikoak, 
Espainiakoak zein atzerrikoak), eta, aldi berean, zerga 
horiek arautzeko ahalmena ere badute. Nolanahi 
ere, foru-araudia eta araubide erkideko lurraldekoa 
desberdinak izan daitezke araudi autonomoko zerga 
itunduen kasuan –batez ere zuzeneko zergak eta 
tokiko zergak–. Aitzitik, araudi erkideko zerga itunduei 
dagokienez –batez ere zeharkako zerga nagusiak, 
hala nola balio erantsiaren gaineko zerga edo zerga 
bereziak–, foru-araudiak unean-unean Espainiar 
Estatuan indarrean dauden arau substantibo berak 
errespetatu eta, funtsean, erreproduzitu behar ditu.

Foru-erakundeek, araudi autonomoko zerga itunduak 
erregulatzean, printzipio jakin batzuek ezarritako 
mugak bete behar dituzte. Printzipio horiek, funtsean, 
hauek dira: Estatuaren zerga-egitura orokorra aintzat 
hartzea, lehia eta baliabideen esleipena desitxuratu 
dezaketen neurriak saihestea, eta ordenamendu 
juridikoaren parte diren nazioarteko tratatuetan 
ezarritakora egokitzea –bereziki Europar Batasunaren 
zuzenbidera–. Era berean, Eusko Legebiltzarrak 
harmonizazio, koordinazio eta elkarlan fiskalerako 
arauak onartu ahal izango ditu EAE barruan.

3.	 Kupoa ez da tradizio historikoan bezala konfiguratzen. 
Izan ere, Estatuko Administrazio zentralari jada ez 
zaio egingo Euskadin bil zitzakeen zergen zenbateko 
baliokidearen transferentzia; aitzitik, bost urteko 
metodologia bat ezarriko da, zeinaren bidez 
kalkulatzen den EAEk ordaindu beharreko kupoa, 
Estatuko Administrazio zentralak euskal erakundeek 
berenganatu ez dituzten eskumenetan (kanpo-politika, 

defentsa, etab.) Euskadiren alde egiten dituen gastuen 
arabera, baldin eta Estatuko Administrazio zentralak 
gastu horiek zergekin finantzatzen baditu. Kupoaren 
bitartez, Estatuaren zor publikoa ordaintzen da eta 
lurraldearteko elkartasunari ere ekarpena egiten zaio.

Kupoa ez dago euskal erakundeek tributu-sistema 
aplikatzean bil ditzaketen zenbatekoen mende, zeren 
Estatuko Aurrekontu Orokorren gastu-aurrekontuan 
jasotako partiden arabera kalkulatzen baita. Horien 
artean, bereizten da zein partidak ordaintzen 
dituzten euskal erakundeek bereganatu ez dituzten 
eskumenak, eta koefiziente bat aplikatzen zaie, 
Euskadik Estatu osoan duen garrantzi erlatiboa 
islatzen duena: 1981az geroztik onetsi diren Kupoaren 
lege guztietan, koefiziente hori % 6,24an finkatu da.

Kalkulu hori bosturteko bakoitzeko lehenengo 
urteari dagokionez egiten da; izan ere, hurrengo lau 
urteetan, oinarri-urteko Kupoaren arabera zehazten 
da ordaindu beharreko Kupoa. Lehen azaldu dugun 
bezala kalkulatuta: Kupo horri eguneratze-indize bat 
aplikatzen zaio, zeina kalkulatzen den Estatuaren 
tributu-sarrerek oinarri-urte horri dagokionez izan 
duten igoeraren edo jaitsieraren arabera. Beraz, Kupoa 
ez dago euskal lurraldeek biltzen dutenaren mende. 
Ekonomia Itunaren ereduan aldebakarreko arriskua 
esaten zaio horri.

4.	 Gainera, Ekonomia Itunaren sistemaren funtziona-
mendua akordio beharrean eta aldebikotasunean 
oinarritzen da. Testuinguru horretan, hainbat harre-
man-organo parekidek egituratzen dute sistema: 
alde batetik, Ekonomia Itunaren Batzorde Mistoa eta 
Araugintza Koordinazio eta Ebaluaziorako Batzordea 
daude; eta, bestetik, Ekonomia Itunaren Arbitraje 
Batzordea dago, Ekonomia Ituna aplikatzean eta in-
terpretatzean sor daitezkeen desadostasun zehat-
zak ebazteko ardura duena, administrazioek elkarre-
kin izendatutako hiru arbitro independenteren bidez. 
Arbitraje Batzordearen erabakien aurka, Auzitegi 
Gorenaren Hirugarren Salan zuzenean eta auzialdi 
bakarrean errekurtsoa jartzeko aukera dago.

Gainera, 1/2010 Lege Organikoa onetsi zenetik 
(1/2010 Lege Organikoa, otsailaren 19koa, Konstituzio 
Auzitegiaren eta Botere Judizialaren lege organikoak 
aldatzekoa), konpondu egin zen euskal Lurralde 
Historikoetako Batzar Nagusiek beren tributu-araubidea 
erregulatzeko onetsitako foru-arauek zuten babes 
jurisdikzionalaren gabezia. Horrela, arau horien kontrol 
jurisdikzionala Konstituzio Auzitegiaren esku geratu zen 
behin betiko –Estatuan onetsitako gainerako tributu-
legeen kasuan bezala–, konstituzio-kontrakotasuneko 
errekurtsoen edo konstituzio-kontrakotasuneko 
arazoen zergatiekin bat datozen prozeduren arabera. 
Horrela, gainditu egin zen edozein interesdunek 
foru-arauak jurisdikzio arrunteko organoetan (Euskal 
Autonomia Erkidegoko Justizia Auzitegi Nagusia eta 
Auzitegi Gorena) aurkaratzeko aukera izatea.

Eredu honek eutsi egin dio 1981az geroztik. Nahiz eta Konstituzioa eta 
Gernikako Autonomia Estatutua aldarrikatu ostean onetsitako lehenengo 
Ekonomia Itunak 2001eko abenduaren 31ra arteko indarraldia izan, 1976ko 
Arabako Ekonomia Itunean oinarritu beharra zegoenez –aurreko biak bezala 
25 urterako itundua, gaur egun indarrean dagoenak ordeztu aurretik–, 
maiatzaren 23ko 12/2002 Legearen bidez ordenamendu juridikoan 
txertatutako ereduak izaera mugagabea hartu zuen. Hala ere, horrek ez 
du baztertzen, alde batetik, egokitzapenak egitea tributu-figura berriak 
edo konturako ordainketa berriak sortzen direnean edo lehendik daudenak 
nabarmen aldatzen direnean; eta, bestetik, Kupoa zehazteko metodologia 
bost urtean behin berrikustea, Ekonomia Itunaren Batzorde Mistoaren 
akordio baten bidez eta Gorte Nagusien lege baten bidez. Lege hori 
Ekonomia Itunaren aldaketetarako prozedura beraren arabera izapidetzen 
da –hau da, artikulu bakarreko lege gisa, zuzenketarik onartzen ez duena eta 
irakurketa bakarreko prozeduraz izapidetu behar dena–.

Ekonomia Itunaren araubidea, beraz, foru-tradizio historikoaren jarraipena 
da, eta gaur egun aintzatespen juridiko, politiko eta jurisprudentzial gorena 
du barne ordenamenduan. Nolanahi ere, aldian-aldian kritikak jasotzen ditu 
eta erabilera alderdikoien jomuga bihurtzen da, Espainia mailan bestelako 
lorpen politikoak erdiesteko asmoarekin. Hori gertatzen da, neurri handi 
batean, zuzenbide konparatuan duen berezitasunagatik eta araubide 
erkideko autonomia-erkidegoen finantzaketa-araubidearekiko duen 
erabateko desberdintasunagatik.

c)	 Ekonomia Itunaren 
babes eta berme 
jurisdikzionala

Gaur egungo Ekonomia Itunaren eredua auzitegi nagusiek berretsi dute 
haren ezaugarri nagusiei eta funtzionamenduari dagokienez, eta mugarri 
hauek nabarmendu daitezke:

1.	 Ekonomia Itunaren araubidearen konstituzionaltasunari dagokionez, 
Konstituzio Auzitegiak, apirilaren 26ko 76/1988 epaian –Lurralde Historikoen 
euskal Legearen aurkako konstituziokontrakotasun-errekurtsoaren 
harira–, ezarri zuen Ekonomia Itunaren araubidea dela foru-lurraldeei 
dagokienez Konstituzioaren lehenengo xedapen gehigarriak babestu eta 
errespetatzen dituen eskubide historikoak osatzen dituzten funtsezko 
elementuetako bat. Xedapen horrek foraltasunaren muin ukiezinaren 
berme instituzionala jasotzen du; izan ere, konstituzio-bermea izateak 
adierazten du foraltasunaren edukiak gorde egin behar duela foru-
araubide tradizional horren irudi identifikagarria, bai antolamendu-
ezaugarriei dagokienez, bai bere botere-eremuari dagokionez. Muin 
identifikagarri hori bermatzen da, hain zuzen ere. Nahiz eta Konstituzioak 
ez duen xeheki zehazten zein eskumen historiko babesten dituen –
hau da, ez du jasotzen eskumen zehatzen multzo jakin bat–, lurralde-
autogobernuko araubide bat babesten du, gutxieneko ukiezin gisa, eta, 
haren bidez, lurralde historikoen foru-araubide tradizionala aitortzen du. 
 
Gainera, Konstituzio Auzitegiak, ekainaren 23ko 118/2016 epaian 
–1/2010 Lege Organikoaren aurkako konstituziokontrakotasun-
errekurtsoen harira–, berretsi egin zuen aurreko doktrina, eta berriro 
adierazi zuen Ekonomia Itunaren araubidea osatzen duten elementu 
guztien konstituzionaltasuna. Halaber, ezarri zuen 2010etik aurrera 
Konstituzio Auzitegiak berak hartuko zuela lurralde historikoetako 
foru-arauen aurka jarritako aurkaratzeak aztertzeko ardura. 
 
Azkenik, Konstituzio Auzitegiak, abenduaren 12ko 158/2019 epaian 
–Aragoiko Gorteen eskubide historikoak eguneratzeari buruzko 
8/2018 Legearen aurkako konstituziokontrakotasun-errekurtsoaren 
harira–, berretsi zuen Konstituzioaren lehenengo xedapen gehigarriak 
lurralde historikoei –Euskal Autonomia Erkidegoari eta Nafarroako Foru 
Komunitateari– aitortutako eskubideak ezin direla beste autonomia-
erkidego batzuetara hedatu, nahiz eta horiek eskumen berak beren gain 
hartu. Gainera, Konstituzio Auzitegiak gogorarazi zuen Konstituzioaren 
lehenengo xedapen gehigarriaren aplikazio-eremua beste lurralde 
batzuetara hedatzea ez dela Konstituzioaren aldetik onargarria, 
Konstituzioa bera erreformatzeko prozesu baten esparruan izan ezik. 

Horrek esan nahi du Ekonomia Itunaren araubideak 
–edo Nafarroako Hitzarmen Ekonomikoak, ezaugarri 
berberak baititu– Araba, Bizkaia, Gipuzkoa eta 
Nafarroako foru-lurraldeetan soilik duela babes 
konstituzional, juridiko, politiko eta ekonomiko 
gorena, zeren EAEren eta Nafarroaren kasuan 
azaldutako ezaugarriekin soilik baita foraltasunaren 
muin ukiezinaren parte. Horrenbestez, Estatuko 
beste ezein autonomia-erkidegok ezin du Ekonomia 
Itunaren pareko araubide konstituzionalki bermaturik 
izan, nahiz eta berezia izan eta Euskadik bezalako 
eskumen-maila –edo handiagoa– eduki, betiere 
Konstituzioa bera erreformatzen ez baden. 
 
Horrek ez du esan nahi araubide erkideko autonomia-
erkidegoen finantzaketa-sisteman ezin direnik 
antzeko mekanismoak egituratu – aldeaniztasun zein 
aldebikotasun maila handiago edo txikiagokoak–, 
Ekonomia Itunaren ezaugarri jakin batzuk imitatu 
edo bereganatu ditzaketenak. Baina mekanismo 
horiek ez zuten izango Ekonomia Itunaren 
araubideak foraltasunaren muin ukiezinaren berme 
instituzionaletik jasotzen duen segurtasun- eta 
egonkortasun-maila bera. Izan ere, Konstituzio 
Auzitegiak berak adierazi duenez, foraltasunaren 
muin hori ukiezina da Estatuko legegilearen edozein 
esku-hartze normatiboren aurrean –baita organikoa 
denean ere–, eta beste ezein autonomia-erkidegok ez 
luke babes instituzional hori izango Konstituzioaren 
egungo diseinuaren barruan.

2.	 Une hauetan, Europar Batasuneko zuzenbidearen 
ikuspegitik babesik garrantzitsuena du Ekonomia Itunak. 
Izan ere, Europar Batasunaren Funtzionamenduari 
buruzko Tratatuarekin bateragarria dela ezarri zuen 
Europar Batasuneko Justizia Auzitegiak (Hirugarren 
Sala), 2008ko irailaren 11ko epaiaren bidez (C-428/06tik 
C-434/06ra bitartean metatutako auziak). Horrek 
berretsi egin zuen Luxenburgoko Auzitegiak eta 
Auzitegi Gorenak 2012ko martxoaren 30eko eta 
apirilaren 3 eta 4ko epaietan ezarritako irizpideen 
aplikazioa, eta, horrela, behin betiko bermatu zen 
Europar Batasunaren esparruan behar bezala 
integratuta daudela Ekonomia Itunaren araubidea 
eta foru-lurraldeei aitortutako tributu-autonomia. 
 
XX. mendeko 90eko hamarkadan eta XXI. mendeko 
lehenengo hamarkadan Ekonomia Itunak euskal 
lurralde historikoei aitortutako autonomia arauemailea 
egikaritzearen inguruan sortutako auziak –Batzar 
Nagusiek onetsitako foru-arauek otsailaren 19ko 
1/2010 Lege Organikoa onetsi arte jasandako 
jurisdikzio-babesaren defizitaren ondorioz, lege 
horrek konstituzio-jurisdikzioari aitortu baitzion 
euskal zerga-arloko foru-arauen aurkako errekurtsoen 
erantzukizuna– goreneko mailara iritsi ziren Auzitegi 
Gorenaren 2004ko abenduaren 9ko epaiarekin. 
Epai horrek zalantzan jarri zuen Ekonomia Itunaren 
araubidearen oinarrian dagoen lurralde historikoen 
autonomia arauemailearen eta Estatu-laguntzei 
buruzko Europako araudiaren arteko bateragarritasuna. 
 
Epai desegoki eta deitoragarri horrek ez zuen 
modu egokian aplikatu Europar Batasuneko 
zuzenbidea, zalantzan jarri baitzuen Europar 
Batasunaren Funtzionamenduari buruzko 
Tratatuak aukera ematen zuen Estatu kide baten 
barruan Ekonomia Itunak aitortzen duen tributu-
arloko autogobernu sistema berezi bat izatea. 

Bai euskal erakundeek, bai Estatuaren Abokatutzak 
berak, Europar Batasuneko Justizia Auzitegiaren 
aurrean, Espainiako Gobernuaren ordezkari 
jardunez, zalantzan jarri zuten Auzitegi Gorenaren 
doktrina Luxenburgoko Auzitegiaren aurrean, 
eta, hala, Europako instantzia judizial gorenak 
aztertu egin zuen Ekonomia Itunaren araubidea. 
 
Europar Batasuneko Justizia Auzitegiak (Sala 
Nagusia) Azore uharteetako araubide fiskalari 
buruz 2006ko irailaren 6an emandako epaiaren 
ondoren, Luxenburgoko Gorteak «erabateko 
autonomia» kontzeptua sortu zuen, Estatu kide 
bateko eskualde baten tributu-eskumenak Europar 
Batasuneko zuzenbidearekin bateragarriak ziren 
ala ez zehazteko elementu erabakigarritzat. 
 
Erabateko autonomiaren kontzeptu hori 
autonomiaren hiru azterketa-ardatzetan oinarritzen 
zen: autonomia instituzionala, prozedurazko 
autonomia eta autonomia ekonomikoa. Ordutik 
aurrera, hiru ardatz horiek erabiltzen dira Estatu 
kideen arlo fiskaleko deszentralizazio politikoko 
araubideak Europar Batasuneko zuzenbidearekin 
bat datozen zehazteko elementu erabakigarri gisa. 
 
Luxenburgoko Auzitegiaren arabera, autonomia 
instituzionala egongo da, baldin eta, Konstituzioaren 
ikuspegitik, eskualdeak estatutu politiko eta 
administratibo bereizia badu Gobernu zentralarekiko. 
Euskadiren kasuan, Konstituzioaren lehenengo 
xedapen gehigarriak, Euskal Autonomia Erkidegoko 
Autonomia Estatutuak eta Euskal Autonomia 
Erkidegoko Ekonomia Itunak –Konstituzio 
Auzitegiak «konstituzio-bloke» izendatu duenaren 
parte dira hiru arauak– bermatzen dute euskal 
erakundeen estatutu politiko eta administratibo 
propioa bat datorrela Konstituzioarekin. 
 
Prozedurazko autonomia egongo da eskualdeko 
erakunde eskudunek tributu-neurri propioak ezartzen 
dituztenean, Gobernu zentralak edukian zuzenean esku 
hartzeko aukerarik izan gabe. Euskal lurraldeen kasuan, 
Autonomia Estatutuak eta Ekonomia Itunak bertako 
erakunde eskudunei aitortzen dieten autonomia 
arauemaileak adierazten du erakunde horiek beren 
araugintza-prozesua garatu dezaketela beste ezein 
erakundek esku hartu gabe; hau da, Estatu zentralak 
ezin du parte hartu araudi hori onesteko prozesuan. 
 
Azkenik, autonomia ekonomikoa egongo da 
eskualdeak bere gain hartzen dituenean bere politika 
fiskalaren arloko erabakien ondorio ekonomikoak; hau 
da, bere eskualdean kokatutako enpresei aplikatutako 
zerga-tasaren murrizketaren ondorio finantzarioak ez 
direnean konpentsatzen beste eskualde batzuetako 
zein gobernu zentraleko laguntzen edo dirulaguntzen 
bidez. Ekonomia Itunaren aldebakarreko arrisku-
sistemak argi eta garbi bermatzen du autonomia 
ekonomikoaren eskakizun hori betetzen dela. 
 
Horrenbestez, Luxenburgoko Auzitegiak ondorioztatu 
zuen ezen, Estatuaz beherako entitate batek, behar 
bezain autonomoa denean –hau da, autonomia 
instituzionala, prozedurazkoa eta ekonomikoa 
dituenean–, funtsezko zeregina duela enpresek 
jarduten duten ingurune politiko eta ekonomikoa 
definitzean. Funtsezko zeregin hori autonomiaren 
ondorio da, ez autonomiaren aurretiazko 

eskakizun. Hain zuzen ere, horretan oinarrituta onartu du Europar 
Batasuneko zuzenbideak deszentralizazio politikoaren araubide hori. 
 
Esan bezala, Espainiako Auzitegi Gorenak, aipatutako epaian Europar 
Batasuneko Justizia Auzitegiak ezarritako doktrina aplikatuz, erabat eta 
behin betiko berretsi zuen euskal lurralde historikoek eta Euskal Autonomia 
Erkidegoak badituztela autonomia instituzionala, prozedurazkoa eta 
ekonomikoa, eta, horrenbestez, Ekonomia Itunaren araubidea erabat 
bateragarria dela Europar Batasuneko zuzenbidearekin.

3.	 Azkenik, azpimarratu behar da jurisprudentzia arrunta –bai Euskal 
Autonomia Erkidegoko Justizia Auzitegi Nagusiak, bai Auzitegi Gorenak 
emandakoa–, 30 urte baino gehiagoz euskal lurralde historikoetako 
Batzar Nagusiek onetsitako foru-arauen aurka edozein interesdunek 
aurkeztutako errekurtsoak ebazteko organo eskudunak izan ziren aldian, 
konstantea izan zela Ekonomia Itunak dakarren autonomia arauemailearen 
egikaritzan. Jurisprudentzia horrek, batetik, Ekonomia Itunaren 
egokitzapen konstituzionala berretsi zuen, eta, bestetik, Ekonomia 
Itunean jasotako koordinazio-arauen mugak zehaztu zituen, behin eta 
berriz azpimarratuz araubidearen funts itundua. Halaber, nabarmendu 
zuen bi administrazioetako batek ere ezin zituela adostutako baldintzak 
alde bakarrez aldatu, foraltasunaren muin ukiezina euskal erakundeen 
eta Estatuko Administrazio zentralaren arteko itun- eta hitzarmen-eredu 
horren inguruan egituratzen baita.

d)	 Ekonomia Itunaren 
ezaugarri aipagarrienak

Ekonomia Itunari buruz azaldutako ezaugarriak kontuan hartuta, garbi dago 
araubidearen ezaugarri nagusi hauek nabarmendu ditzakegula, bai eta haien 
ondorio politiko eta ekonomikoak ere:

1.	 Ekonomia Itunak autonomia-araubide bat egituratzen du euskal lurralde 
historikoentzat, eta, araubide horren bidez, aukera ematen die Espainiar 
Estatutik bereizitako politika fiskal propioa garatzeko, bai zuzeneko 
zergapetzearen eremuan (pertsona fisikoen errentaren gaineko zerga, 
sozietateen gaineko zerga, ez-egoiliarren errentaren gaineko zerga, 
ondarearen gaineko zerga, oinordetzen eta dohaintzen gaineko zerga, 
zenbait finantza-entitateren interes eta komisioen marjinaren gaineko 
zerga, talde multinazionalei eta talde nazional handiei zuzendutako 
gutxieneko zergapetze-maila global bat bermatzeko zerga osagarria...), 
bai udal-zergen eremuan, bai eta zeharkako zergen figura batzuetan ere 
(kostu bidezko ondare-eskualdaketak eta egintza juridiko dokumentatuak, 
jokoaren gaineko tributuak, beste zerga batzuetan egindako zenbait 
aldaketa –hala nola zenbait garraiobideren gaineko zerga berezia–, eta abar). 
 
Horrela, kontuan hartuta Europar Batasunaren eremuan politika 
monetarioa Europako Banku Zentralean zentralizatuta dagoela, eta 
gastu publikoaren politikak, berriz, zerbitzu publikoak diseinatzeko eta 
gauzatzeko eskumena duen edozein erakunde-mailak xeda ditzakeela, 
euskal erakundeek oro har esku artean daukate Estatuetako Administrazio 
zentralen esku egon ohi den politika fiskaleko gainerako tresnen multzoa. 
 
Ekonomia Itunaren eta Nafarroako Foru Komunitatean Hitzarmen 
Ekonomikoaren araupean, Espainiako Estatuan bost tributu-sistema 
orokor eta bost tributu-administrazio integral daude aldi berean, 
eta hori elementu bereizgarria da nazioarteko testuinguruan. 
 
Ekonomia Itunaren araubideak aitortzen dien gaitasun politikoarekin 
–enpresek eta partikularrek jarduten duten ingurune politiko eta 
ekonomikoan eragiteko–, euskal erakundeak nabarmen hurbiltzen dira 
erabateko subiranotasun fiskalera. Gainera, kontuan hartzekoa da 
Ekonomia Itunak araudi erkidekotzat jotzen dituen zergak (balio erantsiaren 
gaineko zerga, edari alkoholdunen, tabakoaren eta hidrokarburoen 
gaineko zerga bereziak eta garrantzi txikiagoko beste zeharkako zerga 
batzuk) Europar Batasunean harmonizazio-maila handia duten zergak 
direla, eta horien konfigurazio-osagai gehienak Europar Batasuneko 
Kontseiluak onetsitako zuzentarauetan jasotako erabakien mende daudela. 
 



15

Horrenbestez, euskal erakundeek ahalmen berezi eta 
bereizgarria dute politika fiskal propioa garatzeko eta, 
beraz, tributu-tresnen multzoa lurralde bakoitzeko 
idiosinkrasiara egokitzeko. Horrela, marjina handiagoa 
dute jarduera ekonomikoa zein hazkunde ekonomikoa 
dinamizatzeko, bai eta, horren ondorioz, herritarren 
ongizatea hobetzeko eta epe ertain eta luzean 
ongizate-estatuaren jasangarritasuna bermatzeko ere.

2.	 Ekonomia Itunak tributu-administrazio integraltzat 
hartzen ditu hiru lurralde historikoetako foru-
ogasunak, Europar Batasuneko beste Estatutako 
Administrazioen pareko. Izan ere, dauzkaten muga 
bakarrak dira, batetik, eskumenik ez daukatela 
aduana-zergak eta inportazioei lotutako zeharkako 
zergak erregulatu eta exijitzeko – hau da, Europar 
Batasunetik kanpoko hirugarren Estatuetatik datozen 
ondasunen sarrerei dagokienez–, eta, bestetik, beste 
Estatuetako tributu-administrazioekiko nazioarteko 
harremanei dagokienez, komunikazio-kanal nagusia 
Tributu Administrazioko Estatu Agentzia edo 
Ogasun Ministerioa dela, hain zuzen ere tributuen 
esparruko nazioarteko tratatuek Estatu bakoitzeko 
harreman-kanal bakar bat izateko printzipioa ezartzen 
dutelako («agintaritza eskuduna» deiturikoa). 
 
Horrela, foru-ogasunek tributu-administrazio 
modernoak eraiki dituzte, oso informatizatuak, baina, 
aldi berean, hurbilekoak, zergadunei zein operadore 
ekonomiko guztiei segurtasun juridikoa ematera 
bideratuak, hargatik inola ere murriztu gabe baliabide 
publikoen kudeaketan dituzten gaitasuna eta efikazia. 
Zergapekoei beren obligazioak betetzen laguntzeko 
eta portaera fiskal desegokien aurka borrokatzeko 
apustu irmoari esker, agerikoak dira gure tributu-
administrazioen fidagarritasuna, segurtasuna, 
gardentasuna, bizkortasuna eta gertutasuna. Horrek, 
era berean, nabarmen laguntzen du jarduera ekonomikoa 
indartzera eta herrialdearen aberastasuna areagotzera 
bideratutako tributu-politikako neurriak osatzen.

3.	 Ekonomia Itunaren araubidearen hirugarren 
ezaugarria –erabateko autonomiaren ikuspegitik 
esanguratsuena, eta, aldi berean, Europar 
Batasuneko zuzenbidearekiko bateragarritasuna 
ulertzeko giltzarrietako bat– da euskal erakundeek 
Espainiar Estatuarekiko duten aldebakarreko 
arriskuaren printzipioa, Euskadiko hiru erakunde-
mailek arrisku partekatua hartzen dutela beren gain. 
 
Lehen aipatu dugun bezala, Ekonomia Itunaren 
araubidearen ezaugarri nagusietako bat da –
estatutuan aurreikusitakoaren arabera– foru-
ogasunek biltzen dituztela Estatuko tributu-sistema 
osatzen duten zerga guztiak (inportazio-kargak izan 
ezik). Bildutako baliabide horien bidez erantzuten 
diete, aldebakarreko arriskuarekin, Estatuko 
Administrazio zentralarekin dituzten obligazioei 
(Kupoa eta beste finantza-fluxu batzuk). Aldi berean, 
baliabide horiek Euskadiko hiru erakunde-mailen 
artean banatzen dira, arrisku partekatuaren arabera, 
gastu publiko propioari aurre egin ahal izateko. 
 
Estatuari eman beharreko Kupoa zehazten da 
Ekonomia Itunaren Batzorde Mistoak bost urtean 
behin adostutako metodologiaren arabera, eta 

Gorte Nagusien lege baten bidez txertatzen da 
ordenamendu juridikoan, foraltasunaren muin 
ukiezinaren babesa bermatzen duen prozeduraren 
bidez izapidetuta. Kupoaren zenbatekoa Estatuko 
Aurrekontu Orokorretan jasotako datuen 
arabera kalkulatzen da esklusiboki; hau da, foru-
ogasunek Ekonomia Itunaren esparruan lortutako 
baliabideekiko izaera exogenoko aldagaien arabera. 
 
Beraz, Kupoak ez du zerikusirik foru-ogasunek 
gehiago edo gutxiago biltzearekin, eta ez da 
kalkulatzen bildutako baliabideen zati alikuota gisa; 
aitzitik, bosturtekoaren oinarri-urtean zehazten da. 
Estatuko Aurrekontu Orokorretan identifikatu ondoren 
euskal erakundeek berenganatu gabeko eskumenei 
dagozkien gastu publikoaren partida guztiak, kontuan 
hartzen da Estatuak eskumen horietan gastatu nahi 
duen zenbateko osoa –zergen bidez finantzatuko 
dena–, eta horri egozpen-indize bat aplikatzen 
zaio. Egozpen-indize hori ere bost urtetik behin 
finkatzen da Kupoa kalkulatzeko metodologian, eta 
Euskadik Estatu osoan duen pisu erlatiboa islatzen 
du: gaur egun, % 6,24an ezarrita dago. Ehuneko hori 
handiagoa da Euskadikoko BPGak edo biztanleriak 
Estatuko guztizkoarekiko duen pisua baino. 
 
Bosturtekoaren hurrengo lau urteetan ez da kalkulu 
bera egiten; aitzitik, oinarri-urtearen kalkulua hartzen 
da abiapuntutzat, eta urtero eguneratzen da, aintzat 
hartuta Estatuko Aurrekontu Orokorretan tributu 
itunduengatik aurreikusitako diru-sarreren bilakaera 
–araubide erkideko autonomia-erkidegoei osorik 
lagatako tributuak salbuetsita–, ekitaldi horri dagokiona, 
eta, halaber, Estatuak bosturtekoaren oinarri-
urtean tributu-kontzeptu berengatik aurreikusitako 
diru-sarrerak, behar bezala homogeneizatuta. 
 
Berriro ere agerian geratzen da Kupoaren zenbatekoa 
ez dela kalkulatzen foru-ogasunen tributu-bilketarekin 
zerikusia duten aldagaietan oinarrituta, baizik eta 
haiekiko exogenoak diren elementuen arabera; zehazki, 
Estatuko Administrazioaren finantza-jarduerarekin 
lotutako aldagaiak baliatzen dira, Estatuko Aurrekontu 
Orokorretan jasotako aurreikuspenetan oinarrituta. 
 
Kupoa doitzeko aurreikuspen bakarrak –bai oinarri-
urtekoak, bai bosturtekoaren hurrengo urteetakoak– 
Euskadik bereganatu gabeko eskumenen 
zenbatekoa aldatzen duen eskumen-eskualdatze 
edo -transferentzia batetik eratorritakoak dira. 
 
Beraz, euskal erakundeek, lehenik eta behin, 
Kupoari dagokion zenbatekoa kendu behar dute 
Ekonomia Itunaren arabera lortutako baliabideetatik. 
Izan ere, Kupoaren urte arteko aldaketek euskal 
erakundeen tributu-sarreren bilakaeraren kontrako 
noranzkoa ere hartu dezakete. Horrek ezartzen du, 
hain zuzen ere, aipatutako aldebakarreko arriskua, 
Kupoa ordaindu ondoren geratzen den diruarekin 
finantzatu behar baitituzte EAEko hiru erakunde-
mailek beren zerbitzu eta gastu publikoak. Horren 
ondorioz, gerta daiteke Euskadiko tributu-sarreren 
uzkurdura ez etortzea bat Estatuko Aurrekontu 
Orokorren aurreikuspenen murrizketarekin, eta 
euskal erakundeek gastu publikoei aurre egiteko 
erabilgarri duten zenbatekoa murriztu behar izatea. 

Jakina, Estatuko Administrazio zentralak baino 
tributu-kudeaketa hobea edo okerragoa egiteko foru-
ogasunek ezar ditzaketen elementuek pizgarri gisa 
jardungo dute Euskadin politika publiko gehiago eta 
hobeak garatu ahal izateko baliabide gehiago lortzeko. 
Beraz, ikus daiteke ereduaren beste ezaugarrietako 
bat dela eremu horretan euskal erakundeen egoera 
edozein estatu subiranoren egoerarekin parekatzeko 
modukoa dela, erantzukizun fiskal handieneko 
esparrua baitute. Izan ere, euskal erakundeek ez dute, 
inola ere, transferentziarik jasotzen Administrazio 
zentraletik edo beste eskualde batzuetatik, salbu eta 
beren errenta-maila Estatuko batezbestekoaren % 75 
baino txikiagoa izatearen hipotesian: kasu horretan, 
zenbatekoak jaso ahal izango lituzkete Lurraldearteko 
Konpentsazio Funtsetik –ordenamendu juridikoan 
Konstituzioaren bidez araututako eskualdeen arteko 
elkartasun-tresna.

4.	 Ekonomia Itunaren araubidea solidarioa da Estatuko 
gainerako autonomia-erkidegoekiko, Estatuarekiko 
finantza-harremanak egituratzeko moduaren ondorioz, 
eta norabide horretan eragina duten lau elementu 
metagarri daude:

a.	 Batetik, Lurraldearteko Konpentsazio Funtsaren 
zuzkidura –Konstituzioan aurreikusitako tresna, 
Estatuko eskualdeen arteko desberdintasun 
ekonomikoak murrizteko– Euskadik bere gain hartu 
gabeko eskumen gisa tratatzen da espresuki; 
horrenbestez, euskal erakundeek funts horren 
finantzaketan parte hartzen dute. Gorte Nagusiek 
modu aldebakarrean ezartzen dute funtsaren 
zenbatekoa, Estatuko Aurrekontu Orokorrak 
onestean, eta euskal erakundeek zenbateko horren 
% 6,24ko ekarpena egiten dute Kupoaren bidez. 
 
Kontuan izan behar da, lehenago aipatu den bezala, 
Euskadik urtero egiten duela Lurraldearteko 
Konpentsazio Funtsaren zenbatekoaren % 6,24ko 
ekarpena, eta historian zehar ez duela inoiz 
eskubiderik izan funts horretatik zenbatekorik 
kobratzeko.

b.	 Oso modu esanguratsuan, Estatuari ordaindu 
beharreko Kupoa zehazteko, Euskadik bere gain 
hartu gabeko eskumentzat hartzen da Estatuko 
Aurrekontu Orokorretan esleitutako Estatuaren 
zor publikoaren zerbitzuaren zenbatekoa, Euskadik 
% 6,24an finantzatzen duena. Hori dela-eta, une 
ekonomiko konplexuetan, defizit publiko handiko 
testuinguruetan eta Estatuak gastu nahiz inbertsio 
publiko guztiak finantzatzeko zorpetzera jo behar 
duenean, handitu egiten da Euskadik Estatu osoari 
egin beharreko ekarpena, zorraren interesak eta 
amortizazioa igo egiten direlako eta Euskadik 
zenbateko horien % 6,24 ordaintzen duelako. 
 
Izan ere, 2008ko finantza-krisiaz geroztik, Estatuak 
zorpetzera jo du, ez soilik diru-sarrera arruntekin 
estali ezin zituen gastuak finantzatzeko, baizik 
eta araubide erkideko autonomia-erkidego 
gehienak hainbat tresnaren bidez finantzatzeko 
ere, hala nola autonomien likidezia-funtsen 
bidez (autonomia-erkidegoen gastu publikoa 
finantzatzeko mekanismoak, zeinak erkidegoei 
Estatuko administrazio fiskalaren bidez zorpetzea 
ahalbidetzen baitiete, finantza-merkatuetara jo 

beharrik gabe). Administrazio zentralak, era berean, 
zorpetu egin behar izan du merkatuetan, autonomia-
erkidegoen zorpetze handiago hori finantzatzeko, 
eta Euskadik prozesu horren ondoriozko interesak 
eta amortizazioak ere % 6,24an ordaintzen ditu; hau 
da, araubide erkideko gainerako autonomia-erkidego 
gehienen zorraren zerbitzua ere ordaintzen du. 
 
Ildo horretan, nabarmentzekoa da Ekonomia 
Itunaren Batzorde Mistoak, 2025eko apirilaren 
10eko bileran, besteak beste, erabaki zuela 
ezen, azaldutako guztiaren ondorioz, Kupoa 
zehazteko metodologia berritzeko hurrengo 
prozesuan beharrezkoak diren egokitzapenak 
egingo direla hurrengo oinarri-urteko kupo 
likidoaren kalkuluaren neutraltasuna bermatzeko, 
horretarako kontuan hartzen diren aldagaietako 
edozeinetan, hala badagokio, Zerga eta Finantza 
Politikako Kontseiluaren 2025eko otsailaren 26ko 
Erabakia aplikatzearen ondorioz sor daitezkeen 
ondorioetan oinarrituta. Erabaki hori Estatuak 
araubide erkideko autonomia-erkidegoen 
zorraren zati bat bere gain hartzera bideratutako 
zenbatekoa banatzeko irizpideei buruzkoa 
da, behin hura aplikatzeko beharrezkoak diren 
legegintza-prozedurak onartu eta garatu ondoren 
(gaur egun Gorte Nagusietan izapidetzen ari da 
araubide erkideko autonomia-erkidegoentzako 
finantza-jasangarritasunerako salbuespenezko 
neurriei buruzko lege organikoaren proiektua).

c.	 Alde horretatik, Ekonomia Itunaren araubidearen 
beste elkartasun-elementu bat da euskal 
erakundeek ez dutela aparteko finantzaketarik 
jasotzen krisi ekonomikoko garaietan –araubide 
erkideko autonomia-erkidegoek ez bezala–, baizik 
eta beren tributu-sarrerak murriztearen ondorioak 
alde bakarrez jasaten dituztela. Gainera, Estatuko 
administrazio zentralak araubide erkideko 
autonomia-erkidegoei baliabide-transferentzia 
horiek nola finantzatzen dizkien kontuan hartuta, 
Euskadik ordaindu beharreko Kupoa handitu egin 
da, eta, horren ondorioz, gainerako autonomia-
erkidegoen aldeko baliabide-transferentzia 
gehigarria gertatzen da.

d.	 Azkenik, kontuan izan behar da ezen, Kupoari 
buruzko Legean ezarritako metodologiaren 
arabera, egozpen-indizea (% 6,24) lurralde 
historikoek Estatuarekiko duten errentaren 
arabera zehazten dela funtsean, baina magnitude 
makroekonomikoek erakusten dutela Euskadik 
indize hori baino ehuneko txikiagoa adierazten 
duela Estatu osoarekiko. Horrela, bada, 
diferentzia portzentual horren ondorioz, baliabide 
ekonomikoen transferentzia handiagoa egiten 
zaio Estatuko Administrazio zentralari, eta horrek 
araubide erkideko autonomia-erkidegoetan 
gastu publikoa finantzatzeko balio behar dio. 
 
Ez dugu aztertuko zeharka ondorio bera 
izan dezakeen beste elementu bat: izan ere, 
Euskadik bere gain hartu gabeko eskumenetan 
Estatuko Administrazio zentralak egindako 
gastu publikoaren lurralde-banaketa txikiagoa 
izan daiteke Euskadik partida horien Estatuko 
guztizkoaren finantzaketari ematen dion % 6,24 
hori baino. Horrek, beraz, adierazten du beste 
eskualde batzuen aldeko ekarpena egiten ari dela.

5.	 Beste ikuspegi batetik, Ekonomia Itunaren araubideak, 
tributu-sarreren esparrutik harago, euskal finantza-
eremu publiko osoan ere badu eragina; ildo 
horretan, Europar Batasuneko Ekonomia eta Diru 
Batasunean sartu ginenetik garrantzi berezia hartu 
duten beste elementu batzuk ere barne hartzen 
dira, hala nola aurrekontu-egonkortasunari eta 
finantza-jasangarritasunari buruzko araudiak. 
 
Horregatik, Aurrekontu Egonkortasunari eta 
Finantza Iraunkortasunari buruzko apirilaren 
27ko 2/2012 Lege Organikoarekin koordinatuta, 
Ekonomia Itunak aurreikusten du bertan ezarritako 
aldebiko mekanismoei dagokiela –bereziki 
Batzorde Mistoari– euskal erakundeei Estatuko 
eta Europako araudi hori nola aplikatu adostea, 
horrela foraltasunaren muin ukiezina eta haren 
berme instituzionala errespetatuz, Konstituzio 
Auzitegiaren jurisprudentziak ezarritakoaren arabera. 
 
Hala, Ekonomia Itunaren Batzorde Mistoa da Europako 
zerga-arauen eta aurrekontu-egonkortasunari 
eta finantza-iraunkortasunari buruzko araudiaren 
esparruan euskal erakundeei dagozkien defizit eta 
zor publikoko helburuak adosteko eskumena duen 
foroa. Alde horretatik, garrantzi berezia hartzen 
dute Ekonomia Itunaren Batzorde Mistoaren 2024ko 
abenduaren 23ko eta 2025eko apirilaren 10eko 
bileretan Euskal Autonomia Erkidegoko aurrekontu-
egonkortasunari eta finantza-iraunkortasunari 
buruzko konpromisoei dagokienez lortutako akordioek, 
eta esan daiteke euskal erakundeak aipatutako 
araudia betetzera egokitzeko araubide propio, berezi 
eta espezifiko bat ezarri dela, erabat egokituta 
2024an onetsitako Europar Batasunaren gobernantza 
fiskalaren arau berrietara.

6.	 Ekonomia Itunaren araubideak berariaz arautzen 
ditu gai unibertsalak –tributu-subiranotasun edo 
-jurisdikzio desberdinen arteko harreman-arauei 
buruzkoak–; are gehiago, ekoizpen-faktoreen 
mugimendu- edo zirkulazio-askatasunak bermatzen 
dituen merkatu bakar baten edo integrazio handiagoko 
egitura baten testuinguruan garatzen direnean. 
Tributu-betebeharpeko beraren edo enpresa-
talde beraren gainean jarduten duten jurisdikzio 
desberdinen arteko gatazkak ebazteko mekanismoak 
ere baditu. Edo beste jurisdikzioaren mende dauden 
zergadunei eragiten dieten elementu ekonomikoei 
buruzko informazio-truke masiboei buruzko tresnak, 
bai eta zerga-administrazioen arteko koordinazio-
bitartekoei buruzkoak ere, haien eginkizunak 
eraginkortasunez garatzeko. Azkenik, administrazio 
eta obligazio desberdinen arteko elkarrizketa- eta 
harreman-arloko konponbideak ere jasotzen ditu, 
ereduaren elementu dinamikoen arabera, garaien eta 
inguruabar juridiko, politiko, ekonomiko edo sozialen 
bilakaerara erabat egokitzen direla bermatzeko. 
 
Ildo horretatik, federalismo fiskalaren esparruan 
aitortutako adibide bat da, eta, izan ere, aitzindaria 
izan da Ekonomia Itunaren araubidea une honetan 
nazioarteko foroetan edo Europar Batasuneko 
erakundeetan lantzen ari diren arazoei konponbideak 
ezartzeko orduan.

02 Ekonomia Itunaren sistemaren laburpena

1.	 Ekonomia Ituna pribilegio-araubide gisa definitu ohi da, aditzera 
emanez Euskadik –Estatuko araubide erkideko autonomia-
erkidegoen kaltetan– legozkiokeen baliabideak baino 
gehiago eskuratzea eragiten duen araubide insolidarioa dela. 
 
Testuinguru horretan, pribilegio hitza ez da erabiltzen terminoaren zentzu 
juridiko-etimologikoan, noski. Izan ere, ikuspegi horretatik, pribilegioa 
lege berezi bat besterik ez da, egoera jakin bati aplikatzen zaion araubide 
juridiko bat; ez hura sustatzeko edota kaltetzeko helburuarekin, baizik 
eta egoera bereziari eta haren berezitasunei erantzun egokia emateko. 
 
Pribilegioa, alde horretatik, ez da diskriminatzailea, askotan adierazi 
nahi izaten den bezala, baizik eta ezohiko inguruabar batzuei 
erantzuten dien aparteko tratamendu bat. Horrek ez luke harridurarik 
eragin behar bereziki konplexua den Espainiako Estatuaren kasuan. 
Hala adierazi zuen, gainera, Europar Batasuneko Justizia Auzitegiak, 
Ekonomia Itunaren araubidea aztertzean. Izan ere, Espainiako Estatuan 
hainbat nazionalitate eta eskualde daude integratuta, eta horietako 
batzuek –esaterako, Euskadik– sentimendu nazional errotu eta 
bereizgarria dute. Nolanahi ere, ohiko elementua da egituraren aldetik 
konplexua den Estatu batean, bere historiaren eta idiosinkrasiaren 
ondorioz autogobernu asimetrikoko eredu desberdinak barne hartzea. 
 
Egoera partikular bati tratamendu berezia ematea, azken finean, 
Konstituzioaren eta ordenamendu juridikoaren oinarrian dagoen 
berdintasun-printzipioaren eskakizun bat besterik ez da. XX. mendearen 
bigarren erdialdeko Konstituzio modernoek –hala nola 1978ko 
Konstituzioak– berdintasun-printzipioaren dimentsio bikoitza jasotzen 
dute: alde batetik, berdintasun formala, egoera berean dauden pertsona 
edo entitateak modu berean tratatzeko eskatzen duena; eta, bestetik, 
berdintasun materiala, egoera desberdinetan dauden pertsona edo 
erakundeak modu desberdinean tratatzeko eskatzen duena. Izan ere, 
egoera berean dagoena desberdin tratatzea bezain diskriminatzailea 
da egoera desberdinetan daudenei tratamendu bera ematea. 
 
Horregatik, Ekonomia Itunaren araubide berezia berdintasun-printzipioaren 
alderdi materialaren adierazpen gisa ulertzen da, eta horrek indartu egiten 
du haren konstituzio-oinarria. Are gehiago: Europar Batasuneko Justizia 
Auzitegiak ezarritako interpretazio-irizpideen aplikazioak aukera eman zion 
Auzitegi Gorenari ondorioztatzeko ezen euskal erakundeek, Luxenburgoko 
Gortearen jurisprudentziaren zentzuan erabateko autonomia izatean, 
zeregin erabakigarria dutela enpresek jarduten duten ingurune politiko eta 
ekonomikoan. Berdintasun materialaren printzipiotik eratorritako agindua 
da, beraz, erakunde horien finantza-araubidearen ezaugarri nagusia 
autonomia-maila handia izatea, eta horrek, zalantzarik gabe, indartu egiten 
du ereduaren erantzukidetasun fiskala.

2.	 Hala ere, Ekonomia Itunaren araubideari egiten zaion kritikarik handiena da 
ustez izaera insolidarioa duela. Arestian adierazi dugun bezala, adierazpen 
boluntarista bat besterik ez da hori, ez baititu kontuan hartzen Ekonomia 
Itunaren araubidea osatzen duten elementu guztiak, araubide erkidegoko 
autonomia-erkidegoekiko elkartasunari laguntzeko hainbat bide 
dakartzatenak, bai faktikoak bai juridikoak, eta orain errepikatuko ez ditugunak. 
 
Izatez, posizionamendu horren azpian dagoena da Estatua osatzen duten 
sentsibilitate historiko eta nazionalen arteko desberdintasun erradikalak 
autogobernua ulertzeko, defendatzeko eta praktikatzeko moduan.  
 
Gainera, horrelako posizionamenduek nahita nahasten dituzte Espainiako 
Estatuan batera existitzen diren bi finantzaketa-eredu autonomikoen 
ezaugarriak, zeren foru-eredua oinarrituta baitago euskal erakundeen 
erantzukidetasun fiskalaren maila handiagoan, eta araubide erkideko 
autonomia-erkidegoen finantzaketa-eredua, berriz, araubide erkideko 
lurraldeko tributu-araubideak sortzen dituen baliabideak botere politikoa 
eta zerbitzu publikoak emateko eskumenak Estatu autonomikoaren 
esparruan banatu diren erakunde-mailen artean banatzeko bitartekoa da. 
 
Ez da gauza bera –eta inoiz ez litzateke parekagarria izango– bi 
jurisdikzioren arteko elkartasuna aztertzea, baldin eta jurisdikzio horiek 

e)	 Ekonomia Itunari 
lotutako gai 
gatazkatsuak

modu independentean artikulatzen badira eta 
aldebakarreko arriskua badago haietako batentzat 
–Ekonomia Itunetik eratorritakoa, esaterako–, 
edo jurisdikzio bereko bi eskualderen artean egon 
daitekeenarekin, haien artean arrisku partekatuko 
eredu bat dagoenean –euskal erakundeen artekoa, 
adibidez–. Azken kasuan, garrantzitsuena ez da 
elkartasun-mekanismoak ezartzea, baizik eta 
sistemak bere osotasunean sortutako baliabideak 
banatzeko elementuak aurreikustea. Hori dela-
eta, askotan berariaz nahasten dira elkartasun-
mekanismoak eta sistema beraren barruko baliabideak 
banatzeko bitartekoak –funtsean, hala dira araubide 
erkideko autonomia-erkidegoen finantzaketa-
sistemak hornitutako elementu gehienak–. 
 
Lurralde erkidearen eredua 1980an sortu zen, 
baliabide ekonomikoak eta gastu publikoaren 
eskumenak Estatuko Administrazio zentralean oso 
zentralizatuta eta metatuta zeuden egoera batetik 
abiatuta. Egoera hori aldatzen joan da denboran zehar, 
zerbitzu publikoak emateko eskumenak eta horiek 
finantzatzeko baliabideak autonomia-erkidegoei 
transferituz. Dena den, prozesu hori ez da beti eta 
nonahi erritmo berean garatu, eta horrek desoreka 
ugari sortu ditu erkidegoen artean, politika- eta 
lurralde-mailako tentsioak eraginez. Baina, egiazki, 
eredu horren helburua da eremu homogeneo 
baten barruan –araubide erkideko lurraldean– 
sistemak hornitutako baliabideak banatzea. Ildo 
horretatik, eskualde jakin batzuek aspalditik 
eskatu dute eredu askoz federalago baterantz 
eboluzionatzea, diru-sarreren eta gastu publikoen 
arteko korrelazio handiagoa ahalbidetuko duena, 
nahiz eta ez den beti neurri berean eskatzen horren 
ondoriozko erantzukidetasun fiskalaren maila bera. 
 
Kontuan izan behar da, gainera, 1978ko Konstituzioak 
autonomien Estatuaren oinarriak ezarri zituela 
eredu asimetriko eta diferentzial batean oinarrituta, 
lurraldeen arteko desberdintasunen kontzientzia 
argiarekin. Izan ere, eta ez alferrik, nazioen eta 
eskualdeen arteko desberdintasuna aitortu zuen 
atariko tituluan, eta, nahiz eta kasu batzuetan –
Euskadirentzat, adibidez– nazionalitateei buruzko 
erreferentzia nahikoa ez izan, oso adierazgarria zen 
zer ahalbidetu nahi zen; hori, gainera, autonomia 
eskuratzeko bide desberdinen bidez ere indartu zen.

3.	 Zalantzan jarri ohi da, halaber, Estatuak tributu-figura 
berriak sortzen dituenean, eta figura horiek foru-
erakundeei beren gaineko eskumenak transferitzen 
dizkietenean, euskal lurraldeen autonomia 
lagatzea edo zabaltzea balitz bezala interpretatuz, 
araubide erkideko autonomia-erkidegoen kaltetan. 
 
Egia esan, posizionamendu horrek falazia bat 
ezkutatzen du. Izan ere, lehenago azaldu dugun 
bezala, Estatuak ezartzen dituen tributu-figura berriak 
hitzartzea ez da ez aukera bat, ez kontzesio bat ere, 
Gernikako Autonomia Estatutuak aitortzen baitu 
lurralde historikoetako foru-erakundeek eskumena 
dutela tributu-araubidea mantentzeko, ezartzeko 
eta arautzeko, bai eta zerga guztiak ordainarazteko, 
kudeatzeko, likidatzeko, biltzeko eta ikuskatzeko ere, 
salbu eta aduana-errentetan integratutakoak (gaur 
egungo inportazio-kargak) eta garai hartan monopolio 
fiskalen bidez biltzen zirenak (gaur egun desagertuta, 
Estatutuak berak ezartzen baitu lurralde historiko 

bakoitzean foru-aldundiek kudeatu behar dituztela). 
 
Gernikako Estatutuak egiten duen eskumen-atribuzio 
baldintzagabe horretatik abiatuta –foraltasunaren 
gutxieneko irudia bermatzeko, zeinaren berme 
instituzionala Konstituzioaren lehenengo xedapen 
gehigarriak ezartzen baitu–, Ekonomia Itunak bigarren 
xedapen gehigarrian xedatzen du ezen, baldin 
eta Estatuaren tributuei buruzko ordenamendu 
juridikoan erreformaren bat egiten bada edo 
tributu-figura edo konturako ordainketa berriren 
bat sortzen bada, bi administrazioek, adostasunez, 
ordenamendu horretan izandako aldaketetara 
egokituko dutela Ekonomia Ituna, eta horren 
finantza-efektuen aurreikuspena ere egingo dutela. 
 
Beraz, zerga berri oro hitzartu egin behar da nahitaez, 
Konstituzioan eta Gernikako Autonomia Estatutuan 
aurreikusitakoaren arabera. Are gehiago, aurreikusten 
da Gorte Nagusiek –edo, hala badagokio, Gobernuak– 
dagokion arau-aldaketa onetsi eta hogeita hamar 
eguneko epean zehaztu beharko dituela oro har 
Ekonomia Itunaren Batzorde Mistoak ituntzearen 
baldintzak (araugintza-ahalmenaren irismena eta 
lotuneen eta, hala badagokio, finantza-ondoreen 
zehaztapena), estatutu-agindua bete ahal izateko.

4.	 Planteatu ohi den beste kontu bat da Kupoa 
kalkulatzean dagoen opakutasuna eta haren 
gardentasun eskasa. Egia esan, bereziki konplexua 
da Espainiako Erresumaren sistema instituzionala –
hala adierazi zuen Luxenburgoko Auzitegiak berak, 
Espainiako auzitegiek Ekonomia Itunari buruz 
igorritako arazo prejudizialak aztertzean–, eta, sistema 
horretan, bereziki konplexua da Kupoa kalkulatzeko 
metodoa ere. Europako Auzitegiak berak honela 
laburbildu zuen: kalkuluaren lehenengo etapan, 
Estatuak Espainiako Erresuma osoan bere gain 
hartutako kargen zenbatekoak balioesten dira, Euskal 
Autonomia Erkidegoak bereganatu gabeko eskumenei 
dagokienez. Zenbateko horri egozpen-koefiziente 
bat aplikatzen zaio; koefiziente horrek, printzipioz, 
Euskadiko ekonomiak Espainiako Erresuma osoan 
duen pisu erlatiboa islatu behar du. Azkenik, zenbait 
doikuntza egiten dira, entitateek hainbat zergarengatik 
jasotako diru-sarreren ebaluazioa hobetzeko. 
 
Jakina, arrazoia eman behar diogu Luxenburgoko 
Gorteari, eta onartu behar dugu oso gai konplexua 
dela Kupoaren kalkulua; izan ere, berez oso 
konplexuak diren Estatuko Aurrekontu Orokorrak 
sartzen dira tartean, eta horietan identifikatu behar da 
–partida bakoitzaren barruan eta atal nahiz errubrika 
bakoitzean– zein zenbateko datozen bat bereganatu 
gabeko eskumenekin eta zein zenbateko ez. Horietako 
batzuk, gainera, partzialki baino ez dira bat etortzen 
eskumen horiekin, aurrekontu-partiden sailkapena 
ez baitator bat –logikoki– autonomia-erkidego 
jakin batek bereganatu dituen eta bereganatu 
ez dituen eskumenen arteko banaketarekin. 
 
Dena den, konplexua izateak –eta, beraz, irakurle 
xehearentzat bereziki ulerterraza ez izateak, tributu-, 
finantza- edo aurrekontu-arloko beste gai askorekin 
gertatzen den bezala– ez du esan nahi sistema opakua 
denik, ezta iruzurrezkoa ere. Izan ere, Luxenburgoko 
Auzitegiak bere epaian argi eta garbi ezartzen zuen 
moduan, Kupoaren magnitudea eta % 6,24ko egozpen-
indizea bera finkatzen dira Espainiako Estatuak 

02 Ekonomia Itunaren sistemaren laburpena

parte hartzen duen negoziazio politikoen esparruko 
datu ekonomikoetatik abiatuta, non Estatuak 
Espainiako Erresumaren interes nazionala zein 
gainerako eskualdeen interesa defendatzen dituen. 
 
Gauza bera esan liteke eskualdeen arteko balantza 
fiskalei dagokienez, horiek sortzeko metodologia ez 
baitago aho batez onartua; hainbat modutan kalkula 
daitezke, hurbilketa soil bat direlako. Baita ere araubide 
erkideko autonomia-erkidegoen finantzaketa-
sistemaren kalkuluei eta mekanismoei dagokienez. 
 
Berriro hautematen da egiaz ez dagoela Kupoa zehazteko 
metodologiaren inguruko desadostasun funtsatua, 
baizik eta kritika bat, bi jurisdikzioren arteko finantza-
harreman jakin batzuk finkatzeko erabiltzen den aldebiko 
metodologia dagoelako, eta ez tributu-jurisdikzio bakar 
bateko administrazioen arteko eredu multilaterala.

5.	 Nabarmendu ohi den azken elementu bat da 
ezinezkoa dela Ekonomia Itunaren araubidea 
araubide erkideko autonomia-erkidegoetara 
hedatzea, sistemak berak porrot egin gabe. 
 
Baieztapen hori baieztapen apodiktiko hutsa da, 
eta berez justifikatzen da kontrastatu beharrik 
gabe, ez diolako behar bezala eusten dagokion 
analisiari. Ekonomia Itunaren eredua –administrazio 
desberdinen arteko finantza-harremanen eredu oro 
bezala– oinarrituta dago bere izaera ematen dioten 
premisa batzuetan, eta premisa horiek justifikatzen 
dute bere existentzia. Gure kasuan, euskarri horiek 
egungo Ekonomia Itunaren oinarri historiko eta 
juridikoan dautza; hau da, bi tributu-jurisdikzio bereizi 
eta desberdinen arteko harreman-bide izatean, 
nahiz eta merkatu beraren barruan aldi berean 
jardun –lehenik Espainiako lurraldearen barruan 
eta, 1993tik aurrera, Europar Batasunaren barne-
merkatuaren barruan–. Bestalde, ereduaren oinarriak 
aldebakarreko arriskuaren, aldebikotasunaren eta 
Estatuko koordinazioaren printzipioetan kokatzen 
dira, elkartasunerako ekarpen desberdinak 
barne; hori guztia Estatu osoan autogobernu 
mailarik handiena duen nazio/nazionalitateetako 
baten testuinguruan, bere berezitasunaren 
kontzientzia handiagoa izanik eta foraltasunaren 
muin ukiezinean oinarrituta, Konstituzioaren 
eta jurisprudentziaren babesik sendoenarekin. 
 

Sistemak beste testuinguru batean behar bezala 
funtziona dezan, nahitaezkoa da premisa berak 
egotea; bestela, konponbidea premisak bestelakoak 
diren agertoki batean aplikatzen saiatzen ariko 
ginateke berriro ere. Egia da, halaber, Ekonomia 
Itunari buruzko aipamenak aitzakia egokia direla 
araubide erkideko lurraldeak erabaki gabe duen gaiari 
benetan ez heltzeko; alegia, zerbitzu publikoen 
deszentralizazio-erritmoa behingoz nahikoa izango 
den eta erantzukidetasun fiskaleko maila egokian 
oinarrituko den finantzaketa-sistema batekin 
egokitzeko. Baina, berriro ere, elementu horiei 
buruzko ikuspegi oso desberdinak dituzten nazio/
nazionalitateen eta eskualdeen errealitatea dela-eta, 
litekeena da aurkitzen den konponbidea ez izatea nahi 
bezain egonkorra eta gogobetekoa, berriz planteatzen 
denean errealitate desberdinetarako konponbide 
bereizgarriak ezartzea.



21

03
Ekonomia Ituna zabaltzeko, 
gizarteratzeko eta nazioartekotzeko 
estrategiaren beharrizana
Beraz, aurreko atalean azaldu ditugun elementuetatik 
ondorioztatzen denez, Ekonomia Ituna federalismo 
fiskaleko eredu berezi bat da nazioartean, duen izaera 
asimetrikoagatik eta euskal erakundeek duten botere fiskal 
eta finantzario zabalagatik. Barne-mailan, Ekonomia Ituna 
egungo autogobernu-sistemaren zutabe nagusietako 
bat da, eta funtsezko tresna gisa nabarmentzen da 
Euskadin ongizate-estatuari eusteko. Horren guztiaren 
ondorioz, Ekonomia Ituna aktibo politiko, instituzional, 
kolektibo eta akademiko bihurtzen da Euskadirentzat, 
bai barne-mailan politika publikoak garatzeko funtsezko 
tresna gisa, bai kanpo-mailan Euskadiko autogobernuaren 
eredua nazioartekotzeko eta helburu ekonomiko eta 
akademikoetarako erakarpen-elementu gisa jarduteko.

Ekonomia Itunak euskal autogobernuaren zutabe nagusi 
gisa eta euskal biztanleen ongizaterako funtsezko 
tresna gisa duen garrantzia gorabehera, XXI. mendearen 
lehenengo laurdenean Ekonomia Itunari buruzko 
ezagutzaren eta balorazioaren inguruan egindako 
azterketa soziologiko nagusiek erakutsi dute euskal herritar 
gehienek ez dituztela ezagutzen beren finantzaketa-
sistemaren xehetasunak eta printzipioak, baina, hala ere, 
euskal gizartearentzat tresna garrantzitsu eta onuragarri 
gisa babesten eta defendatzen dutela. 

Testuinguru demokratiko batean, gizarte-oinarria 
ezinbestekoa da erakunde-ereduaren eta hura egituratzen 
duten tresnen jarraitutasuna eta garapena bermatzeko. 
Gainera, Ekonomia Ituna gizarteratzea funtsezkoa da 
gardentasuna hobetzeko, herritarren eta erakundeen 
arteko lotura eta identifikazioa indartzeko, eta kontzientzia 
fiskala sendotzeko. 

Ekonomia Itunaren sistema defendatzea eta indartzea 
hainbat ardatz nagusitan oinarritzen da. Besteak beste, 
bost ardatz nabarmendu beharko lirateke: eremu politiko-
instituzionala (barnekoa zein kanpokoa), sistemaren 
defentsa eta integrazio juridiko-legala Estatu barruan 
nahiz Europako eremuan, akademia-esparrua, nazioarteko 
eremua eta gizarte-bermea. 

Orain arte, euskal erakundeek Ekonomia Ituna defendatzeko 
eta indartzeko garatutako estrategia, nagusiki, lehenengo 
bi ardatzetan zentratu da: eremu politiko-instituzionalean 
eta integrazio juridiko-legalean, eta, horri esker, sistema 
sendotzea lortu da, bai esparru politiko-instituzionalean, 
bai Konstituzioaren mailan eta Euskal Autonomia 
Erkidegoaren, Estatuaren nahiz Europar Batasunaren lege-
ordenamenduan. Beste hiru ardatzek, aldiz, ez dute behar 
adinako arreta jaso –ez behintzat modu erregular edo 
koordinatuan– euskal administrazioen aldetik.

Egoera horren aurrean, eta Ekonomia Itunaren sistemaren 
defentsari ekitearen garrantziaz jabetuta, identifikatutako 
fronte guztiak barne hartzen dituen ikuspegi integral batetik, 
Eusko Jaurlaritzak lehentasuna ematen dio Ekonomia Itunaren 
ezagutzaren, gizarteratzearen eta nazioartekotzearen 
hedapenean oinarritutako estrategia diseinatzeko, lantzeko 
eta ezartzeko beharrari. Estrategiak epe luzeko hurbilketa 
integral bat planteatzen du, Euskal Autonomia Erkidegoaz 
gain, Espainiar Estatuko lurraldeak eta nazioartea ere bilduz, 
eta Europar Batasunari garrantzi berezia eskainiz. 

Dokumentu honek atal honetan eta hurrengoetan jasotzen 
du egindako hasierako diagnostikoa, eta estrategia hori 
definitzeko oinarriak ezartzen ditu. 

4.etik 7.era bitarteko ataletan, Euskal Autonomia Erkidegoko 
Ekonomia Itunaren gaur egungo ezagutza mailari eta 
balorazioari buruzko diagnostikoa egiten da, eta haren 
kanpo-proiekzioa aztertzen da, bai Estatuan, bai nazioartean.

Diagnostikoa Eusko Jaurlaritzaren Prospekzio 
Soziologikoen Kabinetearen elkarlanean egin da. 
Kabineteak 2025eko maiatzeko «Herritarren iritzia 
Euskadiko Kontzertu Ekonomikoaren aurrean» inkesta 
eta azterlana egin du. Bertan, euskal gizartearen gaiari 
buruzko gaur egungo ezagutza- eta balorazio-mailaren 
erradiografia bat eskaintzeaz gain, denboraren bilakaera 
aztertzen du ikuspegi konparatu batetik, XXI. mendearen 
lehen laurdenean egindako aldez aurreko inkesta eta 
azterlanekin alderatuta. Bestetik, diagnostikoa osatzeko, 
Ogasun eta Finantza Sailak, Prospekzio Soziologikoen 
Kabinetearen laguntzarekin, 2025eko azaroan 
«Herritarren pertzepzioa eta balorazioa Estatuan euskal 
Ekonomia Itunaren gainean» inkesta eta azterlana ere 
egin du, Espainiako Estatuan dagoen Ekonomia Itunaren 
ezagutzari eta balorazioari buruzko diagnostiko espezifiko 
bat lehen aldiz eskainiz.



22 Ekonomia Ituna zabaltzeko, gizarteratzeko 
eta nazioartekotzeko Estrategia.

04 I. diagnostikoa: 
Ekonomia Itunaren 
ezagutza eta balorazioa
Atal honen helburua da Ekonomia Itunaren egungo egoerari buruzko azterketa 
eta diagnostikoa egitea, Euskal Autonomia Erkidegoan Ekonomia Itunaren 
inguruan dagoen ezagutza-mailari eta balorazioari dagokienez. 

Diagnostikoaren helburua da Ekonomia Itunaren sistemak bi esparruetan dituen 
gabeziak eta hobekuntza-eremuak identifikatzea eta aztertzea. Estrategia 
hau diseinatzeko eta lantzeko, Eusko Jaurlaritzaren Prospekzio Soziologikoen 
Kabineteak “Herritarren iritzia Euskadiko Kontzertu Ekonomikoaren aurrean” 
inkesta eta azterketa egin zituen 2025eko maiatzean. Azterlan horrez 
gain, Ekonomia Itunaren inguruko ezagutzaren eta balorazioaren azken 
hamarkadetako diagnostikoa oinarritzeko eta haren bilakaera ebaluatzeko, 
bestelako azterlan eta argitalpen instituzional eta akademiko batzuk ere aztertu 
dira. Ekonomia Itunaren inguruko inkesta eta azterlan soziologikoei dagokienez, 
aipatutako 2025eko inkestaz gain, gaiari buruzko XXI. mendeko lehen laurdeneko 
argitalpen nagusiak biltzen dituzten azterlan eta analisi hauek nabarmendu 
beharko lirateke:

Garro, J.; Blas, A.; Erkoreka, M. Euskal Autonomia Erkidegoko elite 
politikoak Ekonomia Itunari eta autogobernuari buruz duen iritzia eta 
balorazioa. Euskadiko Zerga Koordinaziorako Organoa, 2024.

Erkoreka, M.; Garro, J.. «Autogobernuaren balorazioa eta ezagutza euskal 
gazteen artean». In: Euskal autogobernua orain eta bihar. Gobernantza 
Publiko eta Autogobernu Saila, 2023.

Garro, Jon. «Ekonomia Itunaren irakaskuntzaren ebaluazioa unibertsitate-
aurreko euskal hezkuntza-sisteman. Ezagutzen al dute euskal gazteek foru 
zerga-sistema?». In: Zergak, 2022 (63). 

Erkoreka, M.; García, J.; Garro, J.. EHUko ikasleek Ekonomia Itunari buruz 
duten ezagutza eta iritzia: Ituna 2021 inkestaren emaitzak. Bilbo: Ad 
Concordiam, 2022.

EITB Focus. Euskal herritarrek Ekonomia Itunari buruz duten ezagutza-
maila eta iritzia, 2017ko martxoa.

Eusko Jaurlaritzaren Prospekzio Soziologikoen Kabinetea. EAJ-PNVren eta 
PSE-EEren arteko ituna, Kontzertu Ekonomikoa eta gizarte-politika, 2013.

Urrutia, Víctor. «El Concierto Económico en la opinión pública». In: 
Haciendas forales: 30 años de Concierto Económico y perspectivas de 
futuro. Bilbao: Ad Concordiam, 2011.

Eusko Jaurlaritzaren Prospekzio Soziologikoen Kabinetea. Euskadiko 
Kontzertu Ekonomikoari buruzko herritarren ezagutza eta iritziak, 2008.

Eusko Jaurlaritzaren Prospekzio Soziologikoen Kabinetea. Ekonomia 
Itunari buruzko Akordioa, 2002.

Euskal Soziometroan (44. zk.; 2010eko abenduan) eta Euskobarometroan 
(2016ko urtarrila) Ekonomia Itunari buruzko atal espezifikoak agertu ziren.



1. irudia. Herritarren ezagutza
Iturria: Eusko Jaurlaritzaren Prospekzio Soziologikoen Kabinetea: Herritarren iritzia Euskadiko Kontzertu Ekonomikoaren aurrean, 2025, 1. or.

Lehen azpiatal honek bi sekzio izango ditu: 

1.	 Ekonomia Itunaren ezagutza, euskal hezkuntza-sisteman zentratutako 
analisi espezifikoa barne.

2.	 Ekonomia Itunari buruzko balorazioa eta iritzi publikoa, bai euskal gizartean 
oro har, eta bai, zehazkiago, euskal politika-alderdien sisteman.

I. Ekonomia Itunaren ezagutza
Aztertutako inkesta eta azterlan soziologikoen arabera, EAEko herritarren erdiak 
inguru adierazten du Ekonomia Itunari buruz hitz egiten entzun duela. Hurrengo 
irudian ikus daitekeenez, ezagutzaren ehunekoak goranzko joera izan du XXI. 
mendearen lehenengo hamarkadetan, eta gaur egun % 60 ingurukoa da.

Ekonomia Itunari buruz hitz egiten entzun duela adierazten duten biztanleen 
segmentuari dagokionez, inkestek erakusten dute ezagutza maila azalekoa dutela 
eta herritarrak ez direla behar bezala informatuta sentitzen gaiaren inguruan.

a)	 Euskal Autonomia 
Erkidegoan Ekonomia 
Itunaren inguruan 
dagoen ezagutza 
eta balorazioa

Halaber, esan bezala, 2025eko azaroan egin zen «Herritarren pertzepzioa eta 
balorazioa Estatuan euskal Ekonomia Itunaren gainean» inkesta eta azterlana 
gehitu behar da, lehen aldiz eskainiz Espainiar Estatuan Ekonomia Itunari 
buruz dagoen ezagutzaren eta balorazioaren diagnostiko espezifikoa. Bereziki 
garrantzitsua da une hauetan, azken hilabeteetan eztabaida sakona sortu baita 
Espainiar Estatuan araubide erkideko autonomia-erkidegoen finantzaketa-
sistemari buruz, bai eta sistema horren aldeaniztasunari buruz eta arlo horretan 
aldebiko tratamendu berezi eta espezifikoak ezartzeko aukerari buruz ere, 
erreferentziatzat hartuta Ekonomia Itunaren eredua.

Bi ikuspegiak bereiz aztertuko ditugu.

04 I. diagnostikoa: Ekonomia Itunaren ezagutza eta balorazioa



2. irudia. Ezagutza-mailaren balorazioa
Iturria: Eusko Jaurlaritzaren Prospekzio Soziologikoen Kabinetea: Herritarren iritzia Euskadiko Kontzertu Ekonomikoaren aurrean, 2025, 3. or.

Ezagutza mailaren balorazioan sakontzen duten ikerketek 
(Kupoa, eskumen-banaketa, etab.) agerian uzten dute arlo 
horretako ezagutza azalekoa besterik ez dela. Era berean, 
inkestek erakusten dutenez, Ekonomia Itunarekin zerikusia 
duten negoziazio- edo gatazka-aldietan, herritarrek gaiari 
buruz duten interesa eta informazioa areagotu egiten 
dira. Adibidez, inkestek interes nabarmena eta informazio-
mailaren gorakada erakusten dituzte 2002ko Ekonomia 
Itunaren negoziazioaren testuinguruan.

Ezagutzaren gaia aztertzean, funtsezkoa da adinaren al-
dagaia kontuan hartzea. Gaur egungo Ekonomia Itunaren 
eredua eta indarrean dagoen sistema politiko-instituzionala 
1980ko hamarkadatik aurrera garatu ziren. Gizarte batean 
gai bati buruzko ezagutza ebaluatzean, hezkuntza arautuak 
funtsezko zeregina betetzen du. Eusko Jaurlaritza 1980ko 
hamarkadatik aurrera hasi zen euskal hezkuntza-sistema 
kudeatzen eta garatzen. Hezkuntza-politika diseinatzeko, 
izapidetzeko eta inplementatzeko abiapuntua eta epeak 
kontuan hartuta, esan daiteke 1990eko hamarkadara arte 
ez zela finkatu egungo autonomia-erkidegoaren esparruko 
unibertsitate aurreko nahiz unibertsitateko curriculumen 
aplikazio eraginkorra. Beraz, curriculum horiek Ekonomia 
Itunaren gaia maila egokian eta eraginkortasunez txerta-
tuko balute, inkestek alde nabarmena islatu behar lukete 
gaur egungo 18 eta 35-40 urte bitarteko euskal biztanleen 
–prestakuntza-etapa osoa euskal hezkuntza-sisteman 
egin dutenen– eta 40 urtetik gorako biztanleen arteko eza-
gutza-mailan. 25-40 urtekoen tartean, halaber, eragina du 
inkestatutako biztanlea noiz bihurtzen den zergadun, ustez 
horrek interes handiagoa pizten duelako zerga-sistemaren 
xehetasunak eta zerga-bilketaren helburuak ezagutzeko. 

Aldiz, adinaren arabera segmentatutako analisiak barne hart-
zen dituzten inkestek ezagutzari buruz erakutsitako emaitzek 
ez dute alde nabarmenik islatzen 40 urtetik beherakoen eta 
40 urtetik gorakoen artean. Alderantziz. Prospekzio Sozio-
logikoen Kabineteak 2025ean egindako inkestan, 18-29 ur-
tekoen taldeak du ezagutzarik txikiena (% 46) eta 65 urtetik 
gorakoen taldeak handiena, non haietako % 68k adierazten 
duten entzun dutela zerbait Ekonomia Itunaren inguruan. 

Nahiz eta ez dauzkagun inkesta asko emaitza adieraz- 
garriak behar bezala segmentatuta dauzkatela, emaitzak 
denboran zehar adinaren arabera alderatu ahal izateko, 
antzeko emaitzak eskaintzen ditu Víctor Urrutiak 2010ean 
egindako azterlanak, eta honako hau ondorioztatzen du: 
adin-eskalan gora egin ahala, ezagutza handiagoa da 
(% 62koa «nagusien» artean [46-64 urte] eta % 54koa 
helduen artean [30-45 urte]). Gazteen adin-tartean (18-
29 urte), ezagutza-ehunekoa % 41ekoa da, eta, horren 
arabera, ezjakintasun-ehuneko altuena (% 55ekoa). 

EHUko ikasleen artean berriki egindako «Ituna 2021» 
inkestak berretsi egiten du egungo hezkuntza-
curriculumak ez duela lortu Ekonomia Itunari buruzko 
ezagutza modu eraginkor eta orokortuan gizarteratzerik 
unibertsitate aurreko nahiz unibertsitateko prestakuntza-
etapa azken hiru hamarkadetan Euskal Autonomia 
Erkidegoan egin duten ikasleen artean.

a.	 Unibertsitate aurreko hezkuntza	  
 	  
Etorkizunean gai jakin bati buruzko ezagutza areagotze-
ko biderik zuzen eta eraginkorrenetako bat derrigorrezko 
hezkuntzaren curriculum-ibilbidean horrekin lotutako 
irakasgai zehatz bat lotutako edukia txertatzea da, ho-
rrela (ia) biztanle guztiengana iritsi baitaiteke. ELGAk 
egindako gomendioek (Building tax culture, compliance 
and citizenship, 2021), azpimarratzen dutenez, tribu-
tu-hezkuntzaren arloan helburu eraginkorrak lortzeko, 
epe luzeko estrategia bat planteatu behar da, unibertsi-
tate aurreko prestakuntza-etapan hasiko dena.	   

Jarraian, labur-labur aurkezten da Ekonomia Itunak 
Oinarrizko Hezkuntzako curriculum-eduki orienta-
garrietan duen presentziari buruzko azterketa, bar-
nean hartuta Lehen Hezkuntza eta Derrigorrezko 
Bigarren Hezkuntza (maiatzaren 30eko 77/2023 De-
kretua) eta Batxilergoa (maiatzaren 30eko 76/2023 
Dekretua). Bi prestakuntza-etapetako curriculu-
metan denboran zehar aldaketak egin diren arren, 
Ekonomia Itunaren irakasgaiarekin lotutako edu-
kiek ez dute funtsezko aldaketarik izan 2015eko eta 
2016ko curriculumekiko, hurrenez hurren.	   
 
Lehen Hezkuntzako curriculumean Ekonomia Ituna 
ez da aipatu ere egiten. Natura-, gizarte- eta kultu-
ra-ingurunearen ezagutzaren arloan, posible da horri 
buruzko edukiak zuzenean nahiz zeharka irakastea; 
esate baterako, Euskal Herriko historia politikoa, Euskal 
Autonomia Erkidegoko egitura politiko-instituzionala 
edo zergen balioaren eta funtzioaren gaia barne hart-
zen dituen gai multzo zabalago baten barruan.	   
 
Bigarren Hezkuntzako curriculumean, Ekonomia 
Ituna ikasketa-irakasgaitzat txertatzen da, espre-
suki, natura-, gizarte- eta kultura-ingurunearen ja-
kintza-arloaren barruan, «Gizarteak eta lurraldeak» 
blokeko oinarrizko ezagutza gisa, hirugarren eta lau-
garren mailetan: Euskal lurraldeak Independentzia 
Gerratik Gerra Karlistak arte: Foru-sistema desagert-
zeko prozesua eta Ekonomia Itunen sorrera. Lehen 
Hezkuntzaren kasuan bezala, posible da –espresu-
ki aipatzen ez den arren– bloke tematiko zabalago 
batean zuzenean nahiz zeharka irakastea.	   
 
Batxilergoko curriculumean, zabalagoa eta agerikoa-
goa da Ekonomia Itunaren presentzia zuzena. Present-
zia handiago hori Giza eta Gizarte Zientzien adarre-
ko irakasgaietara mugatzen da nagusiki:	  
 
EUSKAL HERRIKO HISTORIA	  
Konpetentzia espezifikoak: Ikasleek euskal eko-
nomiaren XIX. mendera arteko bilakaeraren osa-
gaiak identifikatu ahal izateko (…). Bide horrek, 
besteak beste, gure gaur egungo zerga-sistema pro-
piora eraman gaitu. Hau da, Euskal Autonomia Erki-
degoaren eta Estatu zentralaren arteko finantza-ha-
rremanak arautzen dituen Ekonomia Ituna.	  
 
ESPAINIAKO HISTORIA	  
Oinarrizko jakintzak: Euskal lurraldeak Aro Garaikidean. 
Independentzia-gerratik Gerra karlistetara: Foru-sistema 
desagerrarazteko prozesua eta ekonomia-itunen 
sorrera.	  
 
EKONOMIA	  
Konpetentzia espezifikoak: Era berean, erakunde- eta 
politika-arloko euskal berezitasuna kontuan hartuta, 
ikasleek euskal berezitasun fiskalari buruzko ikerke-
ta-lan bat egingo dute, eta, horren bidez, zerga- eta 
finantzaketa-sistema propioa izatearen ondorioak 
baloratuko dituzte. Batik bat Ekonomia Ituna nabar-
mendu beharko dute, Estatuaren eta Euskadiren ar-
teko zerga- eta finantza-harremanak egituratzen 
dituen elementua den heinean. Horretarako, horri 
buruzko informazioa bilatuko dute, euskarri digitalean 
nahiz analogikoan, eta modu kolaboratiboan arituko 
dira –horrek dakartzan jarrerak eta ohiturak sustatu 
beharko dira. Ondoren, informazio hori zentzuz eta 
hizkuntza tekniko egokia erabiliz partekatuko dute. 
 

2.4. konpetentzia espezifikoaren ebaluazio-irizpi-
deak: Euskal berezitasun fiskalari buruzko iker-
keta-lanaren bidez, zerga- eta finantzaketa-sis-
tema propioa izatearen ondorioak baloratzea, 
Ekonomia Itunak Estatuko gainerako lurraldeekiko zer-
ga- eta finantza-harremanen elementu egituratzaile 
gisa betetzen duen eginkizuna aitortuz.	  
 
Oinarrizko jakintzak: Zerga-politika. Euskal fiska-
litatea eta Ekonomia Ituna. Ongizate-estatua eta 
horren finantzaketa. Euskal aurrekontu publikoak, 
generoaren ikuspegitik. Elkartasun-printzipioa eta 
zergen balio soziala. Defizit publikoa, zor publikoa 
eta horien ondorioak. Ezkutuko ekonomia.	  
 
ADMINISTRAZIO- ETA KUDEAKETA-OINARRIAK	 
Oinarrizko jakintzak: Enpresa abian jartzea: forma ju-
ridikoa, administrazio- eta kontabilitate-izapideak. 
Multzo honetan aztertzen dira enpresek hartu dit-
zaketen forma juridikoak, enpresak abian jartzeko be-
harrezkoak diren izapideak (fiskalak, lanekoak, Gizarte 
Segurantzakoak eta bestelakoak) eta horretarako be-
har den dokumentazioa. Bestalde, garrantzi handikoa 
izango da euskal erakundeen berariazko fiskalitatea-
ren berezitasunak ezagutzea, zehazki Euskal Ekono-
mia Itunari dagozkionak. Era berean, kontabilitate-ziklo 
bat ulertzeko eta garatzeko ikaskuntzak jorratuko dira, 
kontabilitate-aplikazio informatiko baten bidez.	  
 
ZUZENBIDEA	  
Konpetentzia espezifikoak: Helburua da, alde bate-
tik, ikasleek zerga-sistema orokorra, zerga-bilketa-
rako sistemak eta zerga motak ezagutzea. Hartara, 
zergak biltzeko funtzioaren eta gizarte-gastu eta 
-ongizateko politikak garatzeko beharrezkoak di-
ren baliabideak jasotzeko beharrizanaren arteko lo-
tura ulertuko dute. Halaber, eta Euskal Autonomia 
Erkidegoaren kasuan, beharrezkoa da euskal tribu-
tu-sistemaren berezitasunak azpimarratzea eta, ho-
rretarako, Ekonomia Ituna eta foru-aldundien funt-
zioa aztertuko dira, Administrazioaren benetako 
funtzionamenduaren ikuspegi zabalagoa eskuratzeko. 

Ekonomia Itunak curriculumetan duen presentzia-
ren inguruko analisia egin ostean, ondorio hauek 
azpimarratu daitezke:

	– Ekonomia Ituna bigarren maila batean dago jasota 
gaitegi gehienetan, atal zabalagoen azpiatal gisa. 
Bigarren mailako irakasgaiek arrisku handiagoa dute 
irakatsiak ez izateko, dela denborarik, ezagutzarik 
edo baliabiderik ez egoteagatik, dela irakaskuntza-
komunitatearen diskrezionalitatearen mende hein 
handiagoan egoteagatik. 

	– Curriculumetan duen presentzia aztertzean, 
funtsezkoa da ikuspegiari erreparatzea. Gaur egun, 
bi alborapen identifika daitezke Ekonomia Itunaren 
irakaskuntzari dagokionez: 

1)	 Ekonomia Itunaren presentzia Giza eta Gizarte 
Zientzien adarrean kokatzen da nagusiki

2)	 Gaia Historiako irakasgaiekin lotzen da bereziki. 
Gaia txertatzeko eta tratatzeko moduak 
eragin handia du Ekonomia Itunari buruzko 
pertzepzioaren taxuketan. Adibidez, «Ituna 
2021» inkestak erakusten duenaren arabera, 
Ekonomia Ituna iraganarekin lotzeko joera dago. 
Litekeena da hori gertatzea jakintzagai hori 
gehiegi uztartzeagatik XIX. mendeko Historiaren 
irakasgaiarekin eta gerra zibilei lotutako 
edukiekin.

	– Ez dakigu eskolak behar bezala prestatzeko material 
didaktiko espezifikorik baden edo irakasleek 
Ekonomia Itunaren arloan prestakuntza jasotzeko 
aukerarik baduten. 

	– Ekonomia Itunak curriculumetan duen presentzia 
aztertzean, nahitaez aztertu behar da koordinaziorik 
eta koherentziarik badagoen gaia irakasten den 
etapen edo ikasturteen artean. Adibidez, gaztelaniaz, 
batzuetan «conciertos económicos» erabiltzen 
da, eta beste batzuetan «Concierto Económico». 
Euskaraz, berriz, batzuetan «Kontzertu Ekonomikoa» 
erabiltzen da, eta beste batzuetan «Ekonomia Ituna». 
Denboran zehar diseinu eta ezarpen irregularra 
izan dituela isla dezake, eta irregulartasun horrek 
eragina izan dezake gaiarekiko hurbilketa integral eta 
osagarria lortzeko orduan.

Azkenik, adierazi behar da azken urteotan bestelako 
ekimen batzuk ere garatu direla, derrigorrezko 
curriculum-edukiekin batera, tributuen arloko 
hezkuntzan eta Ekonomia Itunean sakontzeko 
asmoz. Haien irismena kontuan hartuta, ekimenik 
garrantzitsuena Hezkuntza Zibiko Tributarioko Unitate 
didaktikoaren ezarpena izan da. Eusko Jaurlaritzak 
eta hiru lurralde historikoetako foru-ogasunek 2017an 
abian jarritako hezkuntza-programa bat da, zeinaren 
helburuak kontzientzia fiskala indartzea eta iruzur 
fiskala murriztea diren. Nahiz eta modulu horren 
helburu nagusia ez izan Ekonomia Itunaren inguruko 
ezagutza hobetzea, programak bereziki nabarmentzen 
ditu «Ekonomia Itunaren oinarrizko ezagutzak 
eta berezitasunak» ikasleek eskuratu beharreko 
konpetentzia gisa. Gaur egun, borondatezkoa da 
–2023-2024 ikasturtean 260 ikastetxe zeuden atxikita 
Euskal Autonomia Erkidego osoan–.

Oro har, ondoriozta daiteke Ekonomia Itunak ageriko 
presentzia duela Euskal Autonomia Erkidegoko 
unibertsitate aurreko hezkuntza-curriculumean, batez 
ere Batxilergoan. Dena den, Prospekzio Soziologikoen 
Kabinetearen 2025eko inkestak, «Ituna 2021» inkestak 
eta aurretiazko beste inkesta batzuek erakusten 
dutenez, Ekonomia Itunak presentzia hori baduen 
arren, hari buruzko ezagutzak irakastearen emaitzak 
ez dira izan ez efikazak, ez eraginkorrak.  

Oro har, euskal ikasleek ezagutza mugatua dute 
Ekonomia Itunaren inguruan, unibertsitate aurreko 
hezkuntza-ibilbidea amaitzen dutenean. «Ituna 2021» 
inkestaren arabera, Batxilergoa amaitu berri duten 
ikasleen % 64k adierazten dute Ekonomia Itunaren 
gaia ikasi dutela hezkuntza-ibilbidean zehar: ehuneko 
zinez apala da hori, aintzat hartuta prestakuntza-
etapan nahitaez landu beharreko irakasgaia dela. Era 
berean, inkestak erakusten du gain-gainekoa dela 
eskuratutako ezagutza-maila: nabarmendu behar da 
laginaren % 44,8k baino ez dutela jakin foru-ogasunak 
direla zergak biltzeko ahalmena duten erakundeak, 
eta soilik % 46,9k asmatu dutela haren jatorriari 
dagokion aldi historikoa (Berrezarkuntza) –oso galdera 
espezifikoa dela eman dezakeen arren, kontuan hartu 
behar da Ekonomia Ituna nagusiki Historiari lotutako 
irakasgaietan lantzen dela–. 

b.	 Unibertsitate-hezkuntza	  
	  
Konplexuagoa da unibertsitateko curriculuma 
aztertzea; izan ere, unibertsitate-autonomiaren 
ondorioz, fakultateek –eta sailek– ahalmena dute 
hezkuntza-gradu bakoitzeko ikasketa-plana eta 
txertatu edo lehenetsi beharreko irakasgaiak 
hautatzeko. Beraz, ikasketa-planen edukiak 
malguagoak dira, eta jakintzagai zehatzei –Ekonomia 
Ituna, esate baterako– buruzko ezagutzaren 
emaitzak une bakoitzean dagozkien sail eta 
mailetan eskolak ematen dituzten irakasleen interes 
akademikoek eta borondateak baldintzatzen dituzte. 
Fakultateen artean alde handiak daudela erakusten 
du «Ituna 2021» inkestak, eta neurgailu egokia da 
Ekonomia Ituna irakasteak euskal unibertsitate 
publikoan lortutako emaitzak baloratzeko.	   
 
EHUko irakaskuntza-komunitatearen elkarlanari 
esker, 2021-2022 ikasturteko lehenengo lauhilekoan 
1.686 inkesta egin zitzaizkien hainbat fakultatetako 
(Ekonomia eta Enpresa, Zuzenbidea, Gizarte eta 
Komunikazio Zientziak, Hezkuntza eta Letrak) gradu 
jakin batzuetako lehenengo eta laugarren mailetako 
ikasleei, hiru lurralde historikoetako (Araba, Bizkaia eta 
Gipuzkoa) campusetan. Azterlanaren xede izango ziren 
ikasleak hautatzeko, Ekonomia Itunaren gaiak fakultate 
eta gradu bakoitzean duen lotura edo intzidentzia 
hartu zen kontuan. Hiru irizpideren arabera egin zen 
hautaketa: fakultatea, unibertsitate-gradua eta 
maila. Bost fakultate eta hamabi gradu aukeratu ziren, 
hiru lurralde historikoetako atal eta campus guztiak 
barne hartuta. Lehenengo eta laugarren mailetako 
ikasleei bakarrik egin zitzaien inkesta, analizatzearren 
zer-nolako ezagutza-maila eta zein iritzi dauzkaten 
ikasleek unibertsitatera sartzean eta unibertsitateko 
prestakuntza-etaparen ondoren.	  
 
Inkestaren emaitzek erakusten dutenez, EHUko 
ikasleen artean ezjakintasun handia dago Ekonomia 
Itunari dagokionez, eta horrek berretsi egiten du 

aurretiazko azterlanek euskal biztanleria osoaren 
inguruan adierazitako joera. Inkestari erantzundako 
ikasleen % 62,3k adierazi zuten entzuna zeukatela 
Ekonomia Ituna, baina ez zutela ondo ezagutzen. 
Era berean, nahiko antzekoak izan ziren Ekonomia 
Ituna ondo ezagutzen zutela ziurtatu zuten 
ikasleen ehunekoa (% 19,8) eta entzunda ere 
ez zeukatela adierazi zutenena (% 17,2).	  
 
Bestalde, fakultateen artean alde nabarmenak daude 
ezagutza-mailari dagokionez: Zuzenbide Fakultatea 
eta Letren Fakultatea, oro har, zuzen erantzun 
zutenen laginaren batezbestekoaren gainetik kokatu 
ziren. Gizarte eta Komunikazio Zientzien Fakultatea 
batezbestekoaren inguruan zegoen; Ekonomia eta 
Enpresa eta Hezkuntza Fakultateek, berriz, emaitzarik 
apalenak lortu zituzten Ekonomia Ituna ezagutzeari 
dagokionez. Fakultateen arteko desberdintasun 
horiek erakusten dute oso garrantzitsua dela fakultate 
eta gradu bakoitzean ikasketa-planak diseinatzea 
eta ezartzea, neurri handi batean arloarekin lotura 
handiena duten sailetako irakasleek baldintzatuta.  
 
Ikasleen % 57k adierazi zuten Ekonomia Itunari 
buruzko prestakuntzaren bat jaso zutela prestakuntza 
arautuaren etapan zehar –unibertsitate aurreko 
ikasketak eta unibertsitate-ikasketak barne–. Hala 
ere, laugarren mailako ikasle gehienek –graduko 
ikasketak amaitzear zeudenek, alegia– adierazi zuten 
ez zutela Ekonomia Itunari buruzko prestakuntzarik 
jaso unibertsitate-hezkuntzan zehar: % 26,1ek 
soilik ziurtatu zuten unibertsitatean Ekonomia 
Itunari buruzko prestakuntza jaso izana.	   
 

Alde horretatik, nabarmentzekoa da Ekonomia eta 
Enpresa Fakultatearen kasua, non ikasleen % 19,8k 
bakarrik adierazi zuten Ekonomia Itunari buruzko 
prestakuntza jaso zutela unibertsitate-ikasketetan 
zehar. Adibide praktiko gisa, Ekonomia eta Enpresa 
Fakultateko (Sarriko) Ekonomiako Gradu osoan 
–ekonomiaren gizarte-adarrarekin eta politika 
publikoei buruzko ikasketekin lotura handiena duen 
gradua, Zerga Sistemako Gradua kendu ondoren–, 
Ekonomia Ituna gaingiroki baizik ez da lantzen, 
eta Espainiako finantzaketa autonomikoaren 
sistemaren atal gisa soilik, laugarren mailako 
hautazko irakasgai batean. Enpresen Administrazio 
eta Zuzendaritzako Graduan eta Marketineko 
Graduan ere ez da curriculumean agertzen.	   
 
Beraz, berrogeita bost urte baino gehiago igaro 
direnean 1979ko Gernikako Estatutua eta Ekonomia 
Ituna onesten duen 1981eko legea onetsi zirenetik, 
Ekonomia Ituna zer den jakin gabe amaitzen dute EHUko 
Ekonomia eta Enpresa Fakultateko ikasle batzuek 
gradua. Gaia ikasketa-planetan ez egoteak zuzeneko 
eragina du ezagutza-mailan, eta hori bereziki deigarria 
da Ekonomia eta Enpresa Fakultatearen kasuan, 
kontuan hartuta zein hurbilekoak diren Ekonomia Ituna 
eta fakultate horretan irakasten diren gaiak. Besteak 
beste, Ekonomia eta Enpresa Fakultateko ikasleek 
lortu zuten emaitzarik txarrena Ekonomia Ituna eta 
Kupoa definitzeko orduan. Era berean, inkestari 
erantzun zioten Ekonomia eta Enpresa Fakultateko 
ikasleen erdiak baino gutxiagok (% 43,9) adierazi zuten 
bazekitela foru-aldundiak direla Euskal Autonomia 
Erkidegoan zerga gehienak biltzeko ardura duten 
erakundeak; hots, Zuzenbide Fakultateko ikasleek 
lortutako asmatze-tasatik (% 65,8) 20 puntu baino 
gehiagotik behera.

II) Ekonomia Itunaren balorazioa
Nahiz eta oro har ezjakintasun handia egon eta prestakuntza 
akademiko eskasa jaso, inkesta guztiek erakusten dute 
euskal herritarrek oso modu positiboan baloratzen 
dutela Ekonomia Ituna. Oro har, euskal gizartearen 
gehiengoa Ekonomia Ituna mantentzearen aldekoa da, 
garrantzitsutzat jotzen du Euskadiren autogobernurako 
(2025eko inkestan, % 92k oso garrantzitsutzat edo nahiko 
garrantzitsutzat jotzen dute), eta uste du positiboa dela 
Euskadirentzat (2025eko inkestan, inkestatuen % 87k).



1 Ituna Mintegia EHUn garatutako hezkuntza-proiektu bat da, bi orduko saio batean Ekonomia Itunaren sistemaren oinarriak eta funtzionamendua irakasteko 
gaiari buruz gutxi edo ezer ez dakiten ikasleei. 2019-2020 ikasturtetik aurrera, EHUko hainbat fakultate eta gradutan irakatsi da. Ituna Mintegiaren emaitzen 
ebaluazioari buruzko informazio gehiago nahi izanez gero: Erkoreka, M.; Garro, J.; Murua, M.: «Seminario Ituna: una propuesta didáctica para enseñar el 
Concierto Económico». In: Educar para transformar: Innovación pedagógica, calidad y TIC en contextos formativos. Dykinson, 2022.

Ekonomia Itunari emandako babesa ez bada oinarritzen 
hari buruzko ezagutzan, ondoriozta daiteke badaudela 
hezkuntza-sistematik kanpo dauden eta erabakigarriak 
diren beste estimulu eta kanal batzuk (adibidez, familia- 
eta gizarte-ingurunea, euskal familia politiko nagusien 
bermea, komunikazio instituzionala edo komunikabideak), 
Ekonomia Itunaren pertzepzio subjektibo positiboa 
eraikitzen laguntzen dutenak. Hala ere, eta aurrekoa 
gorabehera, Ituna Mintegiaren –Ekonomia Ituna 
ezagutarazteko mintegia, unibertsitateko ikasleei 
zuzendua– emaitzak aztertzean ikusi da ezen, zenbat eta 
ezagutza zabalagoa izan Ekonomia Itunaren inguruan, 
orduan eta joera handiagoa dagoela hari dagokionez 
balorazio positiboagoa eraikitzeko eta garrantzi handiagoa 
emateko1.

Nahiz eta ideologiak, identitate-sentimenduak edo 
adinak nolabaiteko eragina izan Ekonomia Itunarekiko 
posizionamenduan, gaur arte egindako inkesta eta azterlan 
soziologiko guztiek erakusten dute Ekonomia Itunak 
adostasun eta babes transbertsalak jasotzen dituela 
euskal gizartean. Ekonomia Itunaren elementu bereizgarria 
da hori, benetan bakarra baita euskal eremu politiko-
instituzionalean. Inkestek erakusten dutenez, Ekonomia 
Itunak askoz ere aldekotasun handiagoa jasotzen du 
Espainiako Konstituzioak, Autonomia Estatutuak eta 
Lurralde Historikoen Legeak baino.

a.	 Ekonomia Itunaren balorazioa 
euskal alderdien sisteman	  
 
Euskal alderdi-sistema osatzen duten alderdien 
balorazioa eta posizionamendua –duela gutxi arte 
oso polarizatutako ekosistema izanik– gurea bezalako 
gizarte plurinazional batean gai horrek sortzen 
duen adostasun-egoera partikularraren isla bikaina 
da. Egungo egoera aztertzeko, jarraian, «Euskal 
Autonomia Erkidegoko elite politikoak Ekonomia 
Itunari eta autogobernuari buruz duen iritzia eta 
balorazioa»ri buruzko 2024ko inkestaren emaitza 
nagusiak laburbiltzen dira. Ekonomia Itunaren eta Foru 
Ogasunen Ikerketarako Ituna Agiritegiak (EHU) egin 
zuen ikerketa, EAEko elite politikoak Ekonomia Itunari 
eta autogobernuari buruz duen posizionamendua 
eta jarrera ebaluatzeko eta aztertzeko, arreta 
berezia eskainiz legitimitate-iturrien ikerketari. Eusko 
Legebiltzarraren eta Araba, Bizkaia eta Gipuzkoako hiru 
lurralde historikoetako Batzar Nagusien ordezkariei 
egin zitzaien inkesta, 2023ko urritik 2024ko maiatzera 
bitartean. Unibertsoa osatzen zuten 228 gizon-
emakumeetatik 143k erantzun zioten inkestari (% 62,7). 
 
Emaitzak erakusten duenez, Ekonomia Itunak 
indarrean jarraitzearen aldeko erabateko jarrera 
dago (% 97,4) Eusko Legebiltzarreko eta Araba, 
Bizkaia eta Gipuzkoako lurralde historikoetako Batzar 
Nagusietako kargudunen artean. Aldekotasun hori, 
gainera, transbertsala da hiru lurralde historikoetan 
eta alderdi politiko guztietan –Voxen kasuan izan ezik–.  
 
Ekonomia Itunak askoz ere babes handiagoa jasotzen 
du Euskal Autonomia Erkidegoko egungo sistema 
politiko eta instituzionala erregulatzen duten gainerako 
egiturazko arauek baino. Gaur egungo egoeran, 

babes nabarmen txikiagoa jasotzen dute Lurralde 
Historikoen Legeak (% 48,3), Gernikako Estatutuak (% 
42,7) eta Espainiako Konstituzioak (% 24,5). Inkestak 
erakusten duenez, Ekonomia Ituna berezitasun bat 
da, euskal sistema politikoan adostasun zabala eta 
transbertsala sortzeko duen gaitasunagatik.	  
 
Ekonomia Itunaren legitimitate-iturri nagusiak, 
inkestatutako laginaren arabera, «Jatorri 
historikoa eta foraltasuna» dira (% 53,1), argi 
eta garbi hauen gainetik kokatuz: «Autonomia 
Estatutua eta Espainiako Konstituzioa» (% 27,3) 
eta «Herritarren gogobetetzea bere ongizatean 
eragiten dituen emaitzekin» (% 17,5).	   
 
Ekonomia Itunaren sistemari eskainitako babesa gaur 
egun ia ahobatezkoa den arren, haren aplikazioari eta 
irismenari dagokienez ezberdintasun handiak daude 
alderdi eta ideologia desberdinen artean. Irismenari 
dagokionez, inkestatutako laginaren % 67,1ek Euskal 
Autonomia Erkidegoak autonomia fiskal handiagoa 
izatea nahi lukete –alde horretatik, EH Bilduren (% 
100) eta EAJ-PNVren (% 95,7) posizionamenduak 
nabarmentzen dira–. Espainiako eremuko alderdiek, 
berriz, egungo autonomia fiskalaren mailari 
eustea nahiago dute (% 84,0). Arabak portaera 
zertxobait desberdina erakusten du Bizkaiarekin eta 
Gipuzkoarekin alderatuta –azken bi horiek, elkarren 
artean homogeneoagoak agertzen dira–, alderdi-
azpisistema zatikatuagoa dagoelako eta Espainiar 
mailako alderdiek ordezkaritza handiagoa dutelako.

b.	 Legitimitate-iturriak eta gizarte-babesaren 
oinarria	  
 
Ekonomia Ituna zabaltzeko, gizarteratzeko eta 
nazioartekotzeko Estrategia behar bezala diseinatzeko 
eta bideratzeko, nahitaezkoa da Ekonomia Itunaren 
inguruan egungo gizarte-babesaren oinarri diren 
legitimitate-iturriak eta arrazoiak ebaluatzea eta 
aintzat hartzea: zertan oinarritzen da Ekonomia 
Itunaren sistemari ematen zaion babesa, hari buruzko 
ezagutza transferitzeko edo hura gizarteratzeko 
estrategia planifikaturik ez badago?	  
 
Galdera horri erantzuten saiatzeko, iraganari begiratu 
behar zaio. XIX. mendean, foru-botereen eta botere 
konstituzional zentral «berriaren» arteko lehiaren 
eta gatazkaren testuinguruan, foru-erakundeek, 
epe luzeko ikuspegiarekin, diskurtso eta doktrina 
foruzalea eraiki eta modernizatu zuten, beren boterea 
legitimatzeko iturri gisa, bai kanpora begira, bai barnera 
begira. Foru-erakundeek emaitzen eta gobernu onaren 
logikatik defendatu zuten autogobernua (argumentu 
eta legitimitate arrazionaletan oinarrituta), baina 
baita identitate- eta emozio-dimentsioa ere landuz 
(izaera irrazionaleko argumentuak), eta horri esker 
lortu zuten foru-autogobernua euskal identitatearen 
elementu eta ikur bihurtzea, euskaldun/espainol 
dikotomia nazionalista sortu baino hainbat hamarkada 
lehenago. Diskurtso eta kontakizun legitimatzaile 
foruzalea erabat errotu zen euskal gizartean, eta 
foru-kausak adostasun eta babes transbertsal zabala 
lortu zituen sentsibilitate politiko desberdinen artean 

–liberalak eta karlistak barne–, baita euskal gizarte- eta 
erlijio-estamentuen artean ere. Arrakastaren erakusle 
da doktrina foruzalea, eta, bi mende geroago, puri-
purian jarraitzen du mapa eta diskurtso politikoetan. 
 
Foru-abolizioaren ondoren, ziurgabetasun handiko 
hasiera-epe traumatikoa gainditu ostean, sendotu egin 
zen Ekonomia Ituna, eta foraltasunarekin uztartzen 
zen eskubide historiko gisa defendatzen hasi zen. 
Horrela, XX. mendearen hasierarako, Estatuarekiko 
aldebiko harreman-tresnatzat jotzen zen, kontakizun 
foruzalearen alderdi handi bat heredatu zuena, eta 
babes eta adostasun transbertsal zabala sendotu 
zuen alderdi-sisteman eta euskal gizartean –nahiz 
eta haren aplikazioaren ikuspegian desberdintasun 
nabarmenak egon euskal mapa politiko eta sozial 
zatikatua osatzen zuten familien artean–.	  
 
Foru-autogobernuaren defentsan tributu-arloak duen 
garrantzia, hain zuzen ere, euskal kasuaren ezaugarri 
berezi bat da. Autogobernu fiskalaren defentsa 
lehentasunezkoa izan da –eta da– foru lurraldeen 
historian. Adibide gisa, Franco hil ondoren Espainiako 
Estatuko lurralde-sistema birkonfiguratzearen 
testuinguruan, botere fiskala berreskuratzea eta 
eguneratzea lehentasunezko ardatza izan zen 
Euskadirentzat. Katalunian, berriz, lehentasunezko 
ardatzak beste esparru batzuetan oinarritu ziren 
(hizkuntza, kultura eta abar). 

Doktrina foruzale «tradizionalaren» planteamenduaren 
ildotik –gaur egun oraindik bizirik jarraitzen duena–, egungo 
legitimitate- eta gizarte-babesaren iturriak aztertzeko, 
oso interesgarria da babesaren oinarriak bi dimentsiotan 
sistematizatzea:

	– Dimentsio arrazionala. Aztertutako inkestek erakusten 
dutenez, Ekonomia Itunaren sistemaren legitimazioa 
hein handi batean emaitzetan oinarrituta dago (gizarte-
ongizatea, azpiegiturak, egonkortasuna...). Dimentsio 
arrazionalean sar daitezke, halaber, gaur egun sistemak 
duen segurtasun juridikoa eta integrazio juridiko-legala, 
indarrean dagoen maila anitzeko gobernantzaren 
ereduaren esparruan (Europar Batasuna-Estatua-
Euskal Autonomia Erkidegoa). 

	– Dimentsio irrazionala. Dimentsio irrazionalak 
biltzen du euskal gizarteak duen lotura emozional-
identitarioa komunitateko elementuekin, hala nola 
foru-autogobernuarekin, Ekonomia Itunarekin edo 
foru-erakundeekin, edozein direla ere ideologia edo 
beste aldagai pertsonal batzuk. Dimentsio honen 
garrantzia duela gutxiko historian egiazta daiteke. 
Frankismoan zehar, emaitzen legitimitatearen zutabea 
eta autogobernu-erakundeak desagertu egin ziren 
Bizkaian eta Gipuzkoan, 1937an Ekonomia Ituna abolitu 
ondoren. Hala eta guztiz ere, autogobernurako grinak 
latente bizirik jarraitu zuen euskal gizartean, besteak 
beste, diktadura frankista amaitu ondoren Ekonomia 
Ituna berreskuratzea eta eguneratzea aldarrikatzeko.

Sozializazio-estrategia diseinatzean, garrantzitsua 
da aipatutako bi dimentsioen arteko oreka bilatzea, 
horrek epe luzerako oinarri sendoagoa bermatzen baitu 
gizarteratze-helburuak lortzeari begira. Adibidez, gizarte-
babesa emaitzen pertzepzio subjektiboan soilik oinarritzen 
denean, pertzepzioa positibotik negatibora itzultzen bada, 
gizarte-babesa ere aldatu daiteke. 

III) Egoeraren laburpena
Euskal herritarren ikuspegia ulertzea oinarrizkoa da 
Ekonomia Itunaren legitimitatea sendotzeko, baita 
ezinbesteko abiapuntua ere hura zabaltzeko eta 
gizarteratzeko Estrategiari begira. Herritarren pertzepzioak 
erakundearen errotze-maila islatzen du, baita haren 
indarguneak, hari lotutako balioak eta zerbitzatzen duen 
gizartearen jomugak ere.

Herritarren ezagutza- eta atxikimendu-mailari dagokionez, 
ikusi dugu jada Ekonomia Ituna oro har aitortua den 
erakundea dela Euskadin. Biztanleen % 60k adierazten dute 
entzun dutela zerbait Ekonomia Itunari buruz: zifra sendoa 
da, baina arrakala demografiko esanguratsuak azaleratzen 
ditu. Gizonen ezagutza-maila (% 69) handiagoa da 
emakumeena baino (% 51), eta, adinean aurrera egin ahala, 
gora egiten du ezagutza-mailak (18-29 urte bitartekoen 
artean % 46koa da, eta 65 urtetik gorakoen artean % 
68koa).

Ezagutzen dutenen artean, benetan handia da Ekonomia 
Itunarekiko atxikimendua. Balorazio orokorrak 10etik 7,3ko 
batez besteko puntuazioa lortzen du, eta lotura pertsonala 
10etik 6,8ko identifikazio-batezbestekoan kokatzen da: 
horrek erakusten du babes sendoa eta kidetza-sentimendu 
nabarmena daudela autogobernuaren zutabe horren 
inguruan.

Ekonomia Itunaren eraginari eta garrantziari buruzko 
balorazioari dagokionez, euskal herritarrek funtsezko 
elementutzat jotzen dute beren autonomiarako. % 61ek 
«garrantzi handia» ematen diote eta % 31k «nahiko 
garrantzi handia»; horrenbestez, % 92k garrantzi handiko 
tresnatzat jotzen dute. Pertzepzio hori Ekonomia Itunaren 
eragin praktikoen inguruko iritzi nagusiki positiboan 
oinarritzen da: % 87k uste dute «oso onuragarria» (% 21) 
edo «onuragarria» (% 66) dela herritarrentzat.

Era berean, euskal gizarteak Ekonomia Itunari lotzen 
dizkion ideiak eta balioak erabat positiboak dira, 
eta haren bidez sortzen diren emaitza ukigarrietan 
zentratzen dira:

	– Autokudeaketa eta autogobernua: % 90.

	– Garapena eta egonkortasun ekonomikoa: % 87.

	– Ongizatea eta bizi-kalitatea: % 85.

	– Eskubide historikoak: % 83.

Etorkizuneko autogobernu-jomugei dagokienez, euskal 
gizarteak ez du jarrera konformistarik erakusten; aitzitik, 
autogobernu-ahalmenean sakontzeko borondate 
argia adierazten du. Herritarren % 57k «autogobernu 
handiagoa» nahi dute etorkizunerako, eta % 34k egungo 
mailari eustearen alde egiten dute. Joera hori modu oso 
zehatzean islatzen da zerga- eta finantza-arloan ere: % 
57k «finantza- eta zerga-autonomia handiagoa» eskatzen 
du. Ekonomia Itunak autogobernuarekin duen lotura sakon 
hori ez da statu quo-ren balorazio estatiko bat, baizik eta 
herritarrek arlo horretan sakontzeko emandako agindu 
argiaren adierazpena.

Laburbilduz: euskal herritarren barne ikuspegiak erakusten 
duenez, Ekonomia Ituna erakunde aitortua eta baloratua da, 
eta estu lotuta dago euskal gizartearen identitatearekin, 
ongizatearekin eta etorkizuneko jomugekin.

05 II. diagnostikoa: 
Ekonomia Itunaren 
kanpo-proiekzioa

Espainia mailako balorazioa aztertzean, ezinbestekoa da kontuan hartzea XIX. 
mendetik hona foru-autogobernuaren ereduaren inguruan eraikitako diskurtso 
politiko eta sozialek utzitako inertziak. Testuinguru horretan hedatu ziren, 
besteak beste, «pribilegioa» edo «probintzia salbuetsiak» bezalako kontzeptuak. 
Salbuespen puntual batzuk gorabehera, Euskadik ez du orain arte Espainiara 
zuzendutako hedapen-estrategia edo -ekimenik garatu, ez eta pedagogia-
lanketarik egin ere. Aitzitik, inertzia historiko bat heredatu da, isiltasunezko politika 
berariazko baten bidez. Nolanahi ere, Ekonomia Ituna oso presente egon da eta 
dago Espainiako «eskualde» mailako finantzaketa-sistemari buruzko eztabaida 
guztietan, eta azken urteetan areagotu egin da haren ikusgaitasuna, Kataluniako 
gatazka politikoaren testuinguruaren eraginez. 

Oro har, esan daiteke Ekonomia Ituna modu negatiboan –edo, gutxienez, ez-
positiboan– interpretatzen dela bai iritzi publikoaren aldetik, bai Espainiako eremu 
akademiko eta politikoan. Zenbait kasutan, gainera, Ekonomia Ituna Espainiako 
zerga-sistemarekin nahiz finantzaketa-ereduarekin loturarik ez duen erakunde 
gisa ulertzen da.

Sistemak aurre egin beharreko kritika nagusien artean, hiru elementu 
errepikari nabarmendu daitezke, aurreko 2. atalean xehetasun handiagoz 
aztertutakoen artean:

	– Pribilegioaren pertzepzioa: sektore jakin batzuen ustez, Ekonomia Itunak 
espainiarren arteko berdintasun-printzipioa urratzen du.

	– Kupoa gutxietsita dagoela eta euskal erakundeak gainfinantzatuta daudela 
dioen iritzia.

	– Sistema insolidariotzat jotzea.

Azaldutako ikuspegi kritiko horiek gorabehera, pertzepzio negatibo horrek ez 
du islarik izan Ekonomia Itunari eta Kupoari buruzko lege-prozesuetan. Aitzitik, 
1981az geroztik Ekonomia Itunarekin eta Kupoarekin lotutako legeen inguruko 
bozketek babes zabala jaso dute Espainiako Gorte Nagusietan. Alde horretatik, 
zehatz-mehatz aztertu beharko lirateke estatu-eremuko bi alderdi nagusiek 
(PSOE eta PP) orain arte Ekonomia Itunari eskainitako babesari buruzko arrazoiak: 
errespetu konstituzionala, unean uneko premia politikoak, euskal ordezkaritzak 
estatu mailako alderdi nagusietan izandako eragin-gaitasuna, eta abar. Babes 
orokor hori jaso arren, beheko irudian ikus daitekeenez, azken urteotan boto 
negatiboen gorakada bat antzeman da, batez ere UPyD, Ciudadanos eta Vox 
legebiltzarrean sartzearen ondorioz.

Ekonomia Itunaren kanpo-proiekzioaren azterketak bi dimentsio nagusi 
bereizten ditu: alde batetik, Espainiar Estatua; bestetik, nazioarteko 
dimentsioa oro har, arreta berezia jarriz Europar Batasunean. Diagnostikoa 
Ekonomia Itunaren kanpo-proiekzioan oinarritzen da, bereziki esparru 
politiko-instituzionalari eta akademikoari dagokienez.

a)	 Ekonomia Itunaren 
ezagutza eta balorazioa 
Espainiako Estatuan

Lehen aipatu den bezala, 2025eko azaroan, aurrenekoz, 
Espainiako Estatuko araubide erkideko autonomia-
erkidegoetako egoiliarrek Ekonomia Itunaz duten 
pertzepzioari buruzko inkesta bat egin zen, aztertzen ari 
garen elementuak praktikan kontrastatzeko, Estatuaz 
beherako entitateen finantzaketa-sistemei buruzko 
iritziaren ikuspuntutik, Espainiako Erresumaren testuinguru 
politikoan bereziki esanguratsua den une batean.

Kanpora begira zabaltzeko eta gizarteratzeko estrategia 
eraginkor bat diseinatzeko, ezinbestekoa da zehaztasunez 
diagnostikatzea Espainiar Estatuan existitzen den 
pertzepzioa. Ikuspegi hori autonomia-erkidegoetako 
finantzaketa-sistemarekiko desadostasun orokorrak eta 
Ekonomiaren Itunaren ezagutza mugatuak baldintzatzen 
dute, eta horrek EAEn nagusi denarekiko interpretazio-
esparru nabarmen desberdina sortzen du.

Espainiar Estatuan Ekonomia Itunari lotutako ezagutzaren 
nahiz atributuen diagnostikoari dagokionez, ezjakintasuna 
da alderdi nagusia. Inkestatuen % 8k soilik adierazten dute 
Ekonomia Ituna «asko» edo «nahikoa» ezagutzen dutela; % 
72k, berriz, «gutxi» (% 33) edo «ezer ez» (% 39) ezagutzen 
dutela aitortzen dute. 

Ezagutza maila are baxuagoa da gazteen artean, eta 
zertxobait handiagoa nazionalismo periferikoak defendatzen 
dituzten alderdien aldeko boto-emaileen artean edo EAEn 
nahiz Nafarroan bizi izan diren herritarren kasuan. Hala 
eta guztiz ere, biztanleen ia erdiek (% 48) behar bezala 
identifikatzen dute EAEk finantzaketa-sistema propioa duela: 
horrek sistemaren berezitasunaren nolabaiteko kontzientzia 
iradokitzen du, nahiz eta haren edukia sakonki ezagutu ez.

Ezagutza eskas horren testuinguruan, pertzepzioan 
bi joera nagusitzen dira: alde batetik, sistemaren 
formari buruzko ezagutza neutroa; eta, bestetik, haren 
edukiarekiko interpretazio negatiborako joera. Lotutako 
atributu nagusiak hauek dira:

	– Eredu berezia: % 72.

	– Konstituzioan aitortutako hitzarmen historikoa: % 67.

	– Tentsio politikoen iturria: % 67.

	– Pribilegio ekonomikoa: % 65.

Egindako inkestak funtsezko faktore bat erakusten du: 
orientazio politikoak eta Euskadiri buruzko aurretiazko 
irudiak interpretazio-iragazki nagusitzat funtzionatzen 
dute. Ekonomia Itunarekin egunero esperientzia 
ukigarririk ez dagoenez, Espainiar Estatuko herritarrak 
behartuta daude diskurtso politiko nazionalaren bitartez 
interpretatzera, eta horrek eskualdeetako finantzaketa 
zero emaitzako gatazka baten logikan kokatzen du, berez.

Ikuspuntu horretatik, emaitza hauek azpimarratu 
daitezke:

	– Ideologiaren arabera: PP eta Voxeko boto-emaileek 
Ekonomia Ituna nagusiki «pribilegioarekin» eta «tentsio 
politikoekin» lotzen dute. Aldiz, PSOE, Sumar eta 
alderdi nazionalista periferikoen boto-emaileek lotura 
handiagoa egiten dute beste kontzeptu batzuekin, hala 
nola «autogobernua» eta «erantzukizun fiskala».

	– Autonomia-erkidegoen arabera: pertzepzioak 
lurraldearen arabera ere aldatu egiten dira. Katalunian, 
balorazioa aldekoagoa da, eta indartu egiten da 
Ekonomia Itunak akordio historiko gisa duen dimentsioa. 
Andaluzian, aldiz, sarriago lotzen da tentsioekin, eta 
balorazio orokorra baxuagoa da.

Bai Ez Abstentzio Baliogabea HutsakBaliogabea



Gako-metrika Pertzepzioa Euskadin Pertzepzioa Espaniar Estatuan

Ezagutza orokorra % 60k entzun dute zerbait Ekonomia 
Itunari buruz % 8k “asko edo nahikoa” ezagutzen dute

Balorazio nagusia Positiboa (7,3/10). Onuragarritzat 
jotzen da (% 87)

Negatiboa. Pribilegioari (% 65) eta 
tentsioari (%67) lotuta ikusten da

Kontzeptu-esparrua Autogobernua, eskubide historikoa 
eta ongizatea Berezitasuna eta gatazka politikoa

Etorkizuneko jomuga % 57k autonomia fiskal handiagoa 
nahi dute

% 59k arbuiatu egiten dute finantzaketa-
sistema desberdinak egotea

Paradoxikoki, azterlanak oso irudi positiboa erakusten 
du Euskadiri eta bertako kudeaketa-ereduari buruz: 
hamar espainiarretik seik begi onez ikusten dute Euskadi. 
Balioespen hori ekonomiaren eta kudeaketa publikoaren 
esparrura ere hedatzen da:

	– % 61ek uste dute Euskadi «jarraitu beharreko eredu 
ekonomikoa» dela.

	– % 50ek baino gehiagok adierazten dute Eusko 
Jaurlaritzak «hobeto kudeatzen duela» bere autonomia-
erkidegoko gobernuak eta Espainiako Gobernuak baino.

Paradoxa nabarmen bat antzematen da, beraz: positiboki 
baloratzen diren arren Euskadi eta bertako ekonomia nahiz 
kudeaketa publikoa, oro har ezjakintasun handia dago 

kudeaketa hori ahalbidetzen duen funtsezko tresnaren 
inguruan (Ekonomia Ituna), eta, baloratzeko orduan, 
ikuspegi negatibo batetik interpretatzen dute. Kontraste 
horrek, hain zuzen, definitzen du erantzun beharreko 
erronka estrategikoaren muina.

Iritziari buruzko azterlan horren emaitzak alderatuz 
gero Euskal Autonomia Erkidegoan 2025eko maiatzean 
egindako inkestaren emaitzekin, ondoriozta daiteke 
paradoxa bat gertatzen dela Ekonomia Itunaren 
pertzepzioari dagokionez. Datuen konparazioak ez du 
soilik desberdintasun bat erakusten, baizik eta asimetria 
sakon bat Ekonomia Ituna ulertzeko eta baloratzeko 
moduaren artean.

Taula honetan, funtsezko dibergentziak bistaratzen dira:

Alde horretatik, eta kontzeptu-esparruen arteko 
desadostasuna interpretatzeko, kontuan hartu behar da 
arrakalaren jatorria esperientziaren izaeran oinarrituta 
dagoela. EAEko herritarrentzat, Ekonomia Ituna bizitako 
errealitatea da, eta zuzenean lotzen da emaitza ukigarriekin 
eta eguneroko bizitzarekin: zerbitzu publikoen kalitatea, 
ekonomiaren egonkortasuna eta ongizate orokorra. Beste 
modu batera esanda, kudeaketa-tresna horren eragina 
egunerokotasunetik ebaluatzen da.

Araubide erkideko atonomia-erkidegoentzat, aldiz, Ekonomia 
Ituna kontzeptu abstraktu eta neurri batean politizatua 
da, eta ia esklusiboki eztabaida mediatikoaren eta nazio-
mailako konfrontazio politikoaren bidez interpretatzen 
da. Kudeaketa-erreminta gisa ulertu beharrean, Ekonomia 
Ituna askotan desberdinkeriazko elementu kaltegarri gisa 
hautematen da, eta lurralde-gatazkaren iturri moduan 
interpretatzen da, haren administrazio- eta erantzukizun-
dimentsioa aintzat hartu gabe.

Azterketatik ondorioztatzen da funtsezko aukera eta 
erronka bat:

	– Palanka-efektuaren puntu nagusia: aukera estrategiko 
nagusia Euskadiko ekonomiaren irudi bikainean 

dago –% 61ek eredugarritzat jotzen du–, eta bertako 
gobernuaren kudeaketan. Ospearen arloko aktibo hori 
oinarri gisa erabil daiteke narratiba berri bat eraikitzeko, 
eztabaidaren fokua gatazka politikotik kudeaketaren 
eraginkortasunera eramanez.

	– Erronka giltzarria: erronka nagusia emaitzaren 
(kudeaketa ekonomiko ona) eta haren kausaren 
(Ekonomia Ituna) arteko deskonexioa da. Estrategiak 
esplizituki landu behar du bi elementuen arteko lotura 
kanpoko iruditeria kolektiboan, eta argi utzi Ekonomia 
Ituna ez dela pribilegio-iturria, baizik eta arrakasta-
eredu bat ahalbidetzen duen mekanismoa.

Diagnostiko horrek agerian uzten du ezinbestekoa dela 
estrategia dual bat ezartzea: alde batetik, barne-ezagutza 
indartzea eta sakontzea; eta, bestetik, modu erabat 
desberdin batean, kanpo-mailan kontakizun egiazko eta 
positiboa berreraikitzea, hasierako jarrera defentsibotik 
pedagogia proaktiborantz igaroz.

Izan ere, azterketan sakonduz gero, garbi ikusten da 
Ekonomia Itunak Espainian sortzen duen pertzepzioa 
nabarmen desberdina dela, ezjakintasunak, mesfidantzak 
eta –sektore jakin batzuetan– «pribilegioaren» edo 

05 II. diagnostikoa: Ekonomia Itunaren kanpo-proiekzioa

«insolidaritatearen» ikuspegiek baldintzatuta. Eusko 
Jaurlaritzak eta ikerketa-zentroek Estatuan egindako 
inkestek erakusten dute oso gutxik ezagutzen dutela 
sistema sakonki. Araubide erkideko autonomia-erkidegoen 
biztanleen % 6,2k soilik adierazten dute argi daukatela 
Ekonomia Ituna zer den eta Kupoaren mekanismoak nola 
funtzionatzen duen.

Informazio tekniko horren gabeziak mito negatiboak 
sortzeko mintegi aproposa da. Espainiako Estatuko 
hainbat foro mediatiko eta politikotan nagusi den 
diskurtsoak Euskadiren ustezko «gainfinantzaketarekin» 
lotzen du foru-sistema, kontuan hartu gabe Euskadik bere 
gain hartzen duela zerga-bilketaren arrisku osoa. Euskal 
Autonomia Erkidegotik kanpoko iruditeria kolektiboan, 
Kupoa maiz ulertzen da Estatuko dirulaguntza gisa 

edo lurraldearen aberastasun erreala islatzen ez duen 
zenbateko txikiko kuota gisa. Aldiz, Kupoa Euskadik bere 
gain hartzen ez dituen kargen arabera kalkulatzen da, eta 
lurraldearteko elkartasunari egindako ekarpena da.

Dena den, paradoxa interesgarri bat dago: Ekonomia 
Itunaren funtzionamendua «erantzukizun fiskala» eta 
«aldebakarreko arriskua» printzipioetan oinarrituta 
azaltzen denean –hau da, zerga-bilketa jaisten bada 
Estatuak ez duela Euskadi erreskatatzen–, pertzepzio 
hori leuntzeko joera agertzen da formakuntza ekonomiko 
handiagoa duten sektoreetan. Hala eta guztiz ere, gaur 
egungo eztabaida politikoan, Ekonomia Ituna sarritan 
lurralde-konfrontaziorako elementu gisa erabiltzen da, 
bereziki beste autonomia-erkidego batzuen –Katalunia 
kasu– finantzaketa berezirako eskaeren testuinguruan.

Bi inkesten arteko kontrasteak agerian uzten du «arrakala 
kognitibo» sakona dagoela, Estatuaren eta Euskadiren 
arteko finantza-harremana baldintzatzen duena. Euskal 
gizartearentzat, Ekonomia Ituna berdinen arteko harremana 
da, historian eta erantzukizunean oinarritua. Estatuko zati 
handi batentzat, ordea, aldebakarreko salbuespen gisa 
interpretatzen da, tributu-berdintasunaren printzipioa 
hausten duela iritzita.

Dibergentzia nabarmenetako bat elkartasunaren 
kontzeptuan bertan dago. Euskadin, elkartasun-
sistematzat jotzen da, Euskadik zuzenean jasotzen ez 
dituen zerbitzuengatik ordaintzen duelako eta bere 
biztanleriaren pisua (% 4,6) baino indize handiagoarekin 
laguntzen duelako (% 6,24). Araubide erkideko autonomia-
erkidegoetan, aldiz, kutxa bakarraren ikuspegiaren eta 
araubide erkideko sistemaren logikaren arabera neurtzen 
da elkartasuna; horren ondorioz, nibelazio-transferentzia 
zuzenetan parte hartzen ez duen sistema oro hasiera 
batean insolidariotzat jotzeko joera dago.

Beste dibergentzia kritiko bat arriskuaren interpretazioan 
dago. Euskal erakundeentzat, aldebakarreko arriskua 
da erantzukizun fiskalaren adierazpen gorena: tributu-
kudeaketa ez bada efizientea, euskal erakundeen 
aurrekontuek jasaten dituzte ondorioak, eta ez dute 
aukerarik autonomien likidezia-funtsera edo Estatuaren 
bestelako laguntza-mekanismoetara jotzeko. Euskaditik 
kanpo, oso gutxik daukate arrisku horren berri; herritar 
xeheak uste du foru-sistemak baliabide mugagabeak 
bermatzen dituela, negoziazio politiko onuragarri baten 
ondorioz.

Iritzi-ardatza Espainiar 
Estatuan Joera nagusia Diagnostikoaren inplikazioa

Terminoaren ezagutza Txikia (benetako ezagutza:  
% 6,2 ingurukoa) Oinarrizko pedagogiaren premia

Sistemaren izaera «Pribilegio» edo «itun politiko»  
gisa ulertzea

Aldebakarreko arriskua bistaratzeko 
premia

Elkartasunaren balorazioa Zalantzan jarria (gainfinantzaketaren 
pertzepzioari lotua) % 6,24ko kalkulua azaltzeko premia

Berezitasunaren aurreko jarrera Zatiketa (gaitzespena  
vs emulatzeko interesa)

Federalismo fiskalaren testuinguruan 
jartzeko premia

Oraintsu arte, nazioarteko dimentsioa ez da presente egon Ekonomia Itunean. 
Espainiako Erresuma 1986an Europako Ekonomia Erkidegoan sartu arte, 
Estatuko testuingurura mugatzen zen Ekonomia Itunaren ad extra harremanen 
esparrua, eta euskal erakundeek ez zuten premia edo interes berezirik erakusten 
haren nazioarteko proiekzioa lantzeko. Europar Batasunaren bilakaera eta 
nazioarteko fiskalitatearen garapena kontuan hartuta, nazioarteko dimentsioa 
gero eta protagonismo eta garrantzi handiagoa hartzen ari da tributu-sistemen 
kudeaketan eta arautzean, bai eta foru-ogasunen zerga-politikan ere. Ekonomia 
Itunaren nazioarteko proiekzioa aztertzean, gutxienez bi eremu bereizi behar 
dira: politiko-instituzionala eta akademikoa.

I) Eremu politiko-instituzionala
2011z geroztik, euskal erakundeek presentzia erregularra daukate ECOFINeko 
lantaldeetan, Espainiako ordezkaritzaren parte gisa. Gaur egun, ECOFINen 
ordezkaritza zuzena duten estatuaz beherako entitate bakarrak dira. Ekonomia 
Itunaren Batzorde Mistoak 2024ko azaroaren 13ko eta 2025eko apirilaren 
10eko bileretan hartutako erabakien ondoren, parte-hartzea zabaldu egin da 
ECOFINeko goi-mailako lantaldeetara, eta ELGAren zenbait foro fiskaletan parte 
hartzea ere adostu da. 

Epe laburrean, helburua da akordio horiek gauzatzea eta parte-hartze hori 
sendotzea, rol aktiboagoa eskuratuz erabakiak hartzeko prozesuetan, hala 
ECOFINen nola ELGAn. 

Eremu politikoan, Eusko Jaurlaritzak Europar Batasunaren mailako eskualde-
gobernuen elkarlan-organo eta -sare jakin batzuetan parte hartzen du. 
Harreman zuzenak ere baditu nazioarteko beste organo, erakunde ekonomiko 
eta gobernu batzuekin. 

Ekonomia Ituna eta gure ahalmen fiskala presente dauden arren Euskadiren 
nazioartekotze-estrategian –gai ekonomikoak eta inbertsioa erakartzeko 
moduak aztertzen direnean bereziki–, orain arte ez da nazioartekotze horren 
«subjektu propio» gisa egituratu. 

Horren arrazoia izan daiteke Ogasun Sailak nazioartekotze-politikan orain arte 
izan duen paperagatik. Batik bat kanpo-ekintzako ekimen edo misio puntualetan 

b)	 Ekonomia Itunaren 
nazioarteko dimentsioa

Kupoaren eta finantzaketaren pertzepzioaren konparazioa

05 II. diagnostikoa: Ekonomia Itunaren kanpo-proiekzioa

Kontzeptua Ikuspegia Euskaditik Ikuspegia Espainiar Estatutik

Kupoaren definizioa Bereganatu gabeko Estatuaren eskumenen 
truke egindako ordainketa

Sistemarako sarrera-kuota edo euskal 
zerga

% 6,24aren justizia Gehiegizkoa (biztanleriaren pisua baino 
handiagoa)

Opakua edo urria euskal aberastasuna 
kontuan hartuta

Arrisku fiskala Foru-ogasunek osorik beren gain hartua Ez dago (uste da Estatuak bermatzen 
dituela funtsak)

Egonkortasuna Ongizateren eta zerbitzu publikoen bermea Lurralde-desberdinkeriaren faktorea

laguntza eskaintzera eta haietan parte hartzera 
mugatu delako, baina estrategia propio bat lideratu eta 
sustatu gabe, zeina zentratuko litzatekeen Ekonomia 
Ituna eta foru-ogasunak kokatzen organismo eta sare 
espezializatuetan edo ogasunaren eta fiskalitatearen 
ikuspegitik lehentasunezko interesa dutenetan. 

Foru-erakundeen esparruko nazioartekotze 
instituzionalaren arloan, aipatzekoa da, halaber, 
Ekonomia Ituna sustatzeko eta hedatzeko Ad Concordiam 
Elkartearen zeregina. Bizkaiko Foru Aldundiak, Euskal 
Herriko Unibertsitateak eta Deustuko Unibertsitateak 
sortutako elkarteak Ekonomia Itunari buruzko informazio 
guztia eguneratuta izaten du bere webgunean, ingelesez, 
eta gaiari buruzko hainbat lan argitaratu eta/edo sustatu 
ditu hizkuntza horretan; horrez gain, foru tributu-sistema 
nazioartean ezagutarazteko bestelako ekimenak ere 
bultzatzen ditu. 

Bestalde, Bizkaiko Foru Ogasunak elkarlan-hitzarmena du 
Center for Basque Studies erakundearekin (University of 
Nevada), Ameriketako Estatu Batuetan argitalpenen eta 
biltzarren bidez Ekonomia Itunaren zabalkundea sustatzeko, 
eta Bizkaiko Ogasuneko funtzionarioek aukera izan dezaten 
Nevadako Unibertsitatean egonaldiak egiteko, bertako 
federalismo fiskalaren sistema aztertu eta euskal eredua 
ezagutarazteko asmoarekin.

Hala ere, Ekonomia Itunaren nazioarteko dimentsioari 
dagokionez, eremu politiko-instituzionaleko elementu 
esanguratsuenak dira nazioarteko eremuan erabakiak 
hartzeko prozesuetan parte hartzearekin lotutakoak, horiek 
zuzenean eta berehala eragiten baitute Ekonomia Itunak 
euskal erakundeei aitortzen dien eskumen-mailan, bai eta 
foru-ogasunen ikusgaitasunari eta nazioarteko presentziari 
dagokienez ere.

a.	 Nazioarteko foro fiskaletan parte hartzea	  
 
Horrela, kontuan hartu behar da Ekonomia Itunak hau 
ezartzen duela indarreko testuaren 1. artikuluan: Lurral-
de historikoetako erakunde eskudunek lurralde bakoit-
zeko tributu-araubideari eutsi eta hori ezarri eta arau-
tu ahalko dute; lurralde historikoetako tributu-sistema 
osatzen duten tributuak ordainaraztea, kudeatzea, liki-
datzea, ikuskatzea, berrikustea eta biltzea foru-aldun-
diei dagokie, nori bereak, eta lurralde historikoetan tri-
butu itunduak kudeatu, ikuskatu, berrikusi eta biltzeko 
eskumena duten erakundeek Estatuko Ogasun Publi-
koak dituen ahalmen eta eskubide berak izango dituzte. 
 
Eta Ekonomia Itunaren 2. artikuluak hau agintzen 
du: lurralde historikoek ezarriko duten tributu-sis-
temak printzipio hauek bete beharko ditu [besteak 
beste]: [...] Espainiako estatuak izenpetuta eta be-
rretsita dituen edo gerora izenpetuko eta berretsiko 
dituen nazioarteko tratatu edo hitzarmenen mende 
egon behar da. Bereziki, lurralde historikoetako tribu-
tu-sistemak bat etorri behar du zergapetze bikoitza 
ekidite aldera Espainiak sinatuak dituen nazioarteko 
hitzarmenetan eta Europar Batasunak harmonizazio 
fiskalari buruz emandako arauetan xedatutakoare-
kin, eta halako hitzarmen eta arauak aplikatuta buru-
tu beharreko itzulketak bere gain hartu behar ditu. 
 
Ekonomia Itun beraren 4. artikuluak, elkarlanaren print-
zipioaren funtzionamendua zehazteari buruzkoak, 
batetik hau xedatzen du: nazioarteko akordioek eko-
nomia-itun hau betetzeko orduan inolako eraginik 

baldin badute, akordio horietan Euskadiko erakun-
deen elkarlana ahalbidetzeko behar diren mekanis-
moak jarriko ditu Estatuak, eta, bestetik, hau: Estatuak 
eta euskal erakundeek informazioa elkarren artean 
trukatzeko prozedurak adostuko dituzte, Estatuak 
sinatuta dituen nazioarteko tratatu eta hitzarmenak 
eta, berariaz, administrazio-lankidetzari eta elkarren 
laguntzari buruz Europar Batasunak emandako arau-
dia era egokian beteko direla bermatuta gera dadin. 
 
Ekonomia Itunaren 4. artikuluan jasotzen diren elkar-
lan-mekanismoen esparruan, aipatutako kons-
tituzio-blokeko manuek zedarritzen duen euskal 
erakundeen eskumen-eremua kontuan hartuta, Eko-
nomia Itunaren Batzorde Mistoak hau erabaki zuen 
2010eko azaroaren 22ko bileran (2/2010 aktako lau-
garren akordioa): Estatuaren Gobernuak hitzeman du 
bideak ezarriko dituela Euskal Autonomia Erkidegoak 
zuzenean parte hartu dezan ECOFIN Kontseiluaren 
lantaldeetan parte hartzen duen Estatuaren ordezka-
ritzan, Ekonomia Itunaren berezko eremu materialera 
lotutako gaiak lantzen badira, euskal lurralde histori-
koen zerga-araubidea berezia delako, zeina Espainiako 
Konstituzioaren lehenengo xedapen gehigarriak eta 
Gernikako Autonomia Estatutuak babesten baitute. 
 
Une hartantxe adostu zen Euskal Autonomia Er-
kidegoko erakundeetako ordezkari bati deia egin-
go zaiola D-4 (tributu-gaiak), D-5 (jokabide-kodea 
) eta D-8 (iruzurraren aurkako lana) lantaldeetako 
bileratan parte hartzeko. Ekonomia Itunaren Bat-
zorde Mistoaren akordioak, era berean, hau ze-
hazten zuen: Espainiaren jarrera bere ordezkariak 
adieraziko du, baina horrek ez du galaraziko jarrera 
hori eratzeko koordinazio-mekanismoak ezartzea. 
 
Ordutik gaur arte, parte-hartze hori lantaldeon 
maila teknikora mugatu da beren-beregi, goi-mai-
lako taldeetara (High Level Groups) iritsi gabe. 
 
Gainera, kontuan hartu behar da ezen, orduko har-
tan, euskal erakundeetako ordezkarien parte-hartzea 
Europar Batasunaren Kontseiluaren lantaldeetara 
mugatu zela, alde batera utzita Ekonomia Itunaren 
eremuan zuzenean eragiten duten gaiak jorratzen di-
tuzten nazioarteko beste foro eta organismo batzuk. 
Hala, Ekonomia Lankidetza eta Garapenerako Anto-
lakundearen (ELGA) babesean garatzen diren askota-
riko batzorde eta foro fiskalek garrantzi handia dute. 
 
Azken urteetan, batez ere ELGAren eta G-20aren 
BEPS proiektua garatu zenetik aurrera, nazioarte-
ko zerga-arauak eguneratzeko eta horiek ezartzeko 
akordio ugari eztabaidatu eta lortu dira. Zenbaitetan, 
Europar Batasuneko zuzenbide-tresnen bidez, eta, 
beste batzuetan, askotariko jurisdikzioen barne-arau-
diak egokitzearen bidez. Horrek guzti horrek eragina 
izan du aipatutako konstituzio-blokeko manuek eus-
kal erakundeei aitortzen dieten eskumen-eremuan. 
 
Hori guztia dela-eta, Ekonomia Itunaren Batzorde Mis-
toan ordezkatuta dauden Administrazioek, 2024ko 
azaroaren 13an, ezinbestekotzat jo zuten 2010ean 
lortutako akordioa eguneratu eta osatzea, euskal 
erakundeen ordezkariek Espainiak Europar Batasu-
neko Kontseiluaren organoetan duen ordezkaritzaren 
partaidetzaren baldintzak egokitzeko. Era berean, eus-
kal erakundeen presentzia indartzeko mekanismoak 
ezartzea adostu zen ELGAren fiskalitateari buruzko 

nazioarteko foroetan (FHTP, Global Forum, FTA), bai 
eta ELGAren eta G-20ren BEPSen esparru inklusiboko 
lanetan ere; horren ondorioz, partaidetza-araubide 
hau adostu da:

	– Euskal erakundeetako ordezkarien parte-hartzearen 
irismena.

ECOFIN	  
Ekonomia eta Finantza Kontseiluko (ECOFIN) euskal 
erakundeen ordezkariek lantalde eta azpitalde 
hauetan hartuko dute parte:

I.  �D.4- Gai fiskalen lantaldea, hura osatzen duten 
azpi-lantalde guztiak barne (gaur egun, «Goi-
maila», «Zeharkako fiskalitatea» eta «Zuzeneko 
fiskalitatea»).

II.  �D.5- Jokabide-kodearen taldea, berorren azpitalde 
guztiak barne hartuta.

III.  �Aurreko bi epigrafeetan agertzen direnen 
ondoriozko edo ordezko talde guztiak.

Estatuko Administrazioak euskal erakundeetako 
ordezkari bat gonbidatu ahalko du Ekonomia eta 
Finantzetako Ministroen Kontseiluaren osoko 
bilkuretara bertaratzen den Espainiako ordezkaritzara, 
Ekonomia Itunak euskal erakundeei aitortzen dizkien 
eskumenen eremuan zuzenean eragiten duten gaiak 
jorratuko badira.

ELGA	  
Euskal erakundeetako ordezkariek Ekonomia 
Lankidetza eta Garapenerako Antolakundearen (ELGA) 
zerga-foroetan parte hartuko dute. Besteak beste, 
foro hauetan:

	– Forum on Harmful Tax Practices (FHTP). 

	– Global Forum on Transparency and Exchange 
of Information for Tax Purposes.

	– Forum on Tax Administration.

	– OECD/G20 Inclusive Framework on BEPS.

Euskal erakundeetako ordezkariek eremu horietan 
parte hartzeko, baldintza hauek bete beharko dira:

1.	 Euskal erakundeetako ordezkariek Espainiako 
ordezkaritzan parte hartuko dute, dena delako 
nazioarteko erakundeak bilera bakoitzerako 
ezarritako antolaketa-arauak kontuan hartuta, 
eta, beren egitekoa eraginkortasunez bete ahal 
izateko, dagozkien lantaldeen dokumentazioa 
eta informazioa jasoko dute (zehazki, jarraipen 
bereziko espedienteetan jasotzen dena), bat 
etorrita Ekonomia Itunaren Batzorde Mistoaren 
2024ko azaroaren 13ko bilerako zazpigarren 
akordioan jasotzen diren baldintzekin.

2.	 Espainiako ordezkaritzak, bere jarrera eratzean, 
kontuan hartuko du euskal erakundeetako 
ordezkarien jarrera. Hala, lantaldeen bilerak 
eta osoko bilkurak egin aurretik, jorratuko diren 
espedienteen garrantziaren edo jarraipen 
bereziaren arabera egokia bada, aurreko 
apartatuan aipatutako akordioan jasotzen diren 
baldintzetan, euskal ordezkariei bilera batera 

deituko zaie, gai-zerrendako aztergaiak jorratzeko 
eta, horrela, jarrera partekatu bat finkatzeko.

3.	 Leialtasunaren eta elkarrekiko konfiantzaren 
printzipioa eta bileretan irizpide-batasunez 
jarduteko premia oinarri hartuta, Espainiako 
ordezkaritzako buruak bileraren aurretik baimena 
eman behar du, edo gaiak Euskadiri bakarrik eragin 
behar dio, euskal erakundeetako ordezkariek hitza 
hartu ahal izan dezaten Espainiako ordezkaritzak 
parte hartzen duen lantaldeetan edo foroetan. 
Gaiak Euskadiri bakarrik eragiten badio, Espainiako 
ordezkaritzako buruak aurrerapen nahikoaz 
jakin beharko du Euskadiko ordezkari batek hitza 
hartuko duela, antolaketa-ondorioetarako.

4.	 Espainiako ordezkaritzak une oro zainduko du 
Europar Batasuneko zergen arloko zuzentarauek 
eta erregelamenduek, bai eta erakunde horietan 
hartzen diren zergen arloko ekimen, proiektu 
eta akordioek ere, errespetatu egiten dutela eta 
bateragarriak direla Ekonomia Itunetik eratorritako 
Estatu barruko eskumen-banaketarekin. Zehazki, 
Espainiako ordezkaritzak berariaz zainduko du 
Europaren zerga-egitasmoek euskal erakundeek 
esleituta dauzkaten eskumenak kontuan hartzea 
eta egitasmook eskumen horien erabilerarekin 
bateragarriak izatea (abenduaren 18ko 3/1979 
Lege Organikoaren bidez onetsitako Euskal 
Autonomia Erkidegoko Autonomia Estatutuaren 41. 
artikuluan eta maiatzaren 23ko 12/2002 Legearen 
bidez onetsitako Euskal Autonomia Erkidegoko 
Ekonomia Itunaren 1. artikuluan aitortzen dira 
euskal erakundeen eskumenok).

b.	 Foru-ogasunen presentzia eta ikusgaitasun 
internazionala		   
 
Aurreko epigrafean azaldutako arau-esparrua kontuan 
hartuta, aipatutako konstituzio-blokeko manuen 
arabera lurralde historikoei aitortutako eskumen 
multzoa ondo baliatze aldera, foru-ogasunek uste 
dute beren zerga-sistemen ahalmenak, eskubideak 
eta betebeharrak nazioartean baliatu behar dituztela, 
tributu-administrazio integral gisa jardun ahal izan 
dezaten (Euskal Autonomia Erkidegoko Autonomia 
Estatutuak eta Ekonomia Itunak aitortzen die tasun hori). 
 
Nazioartean, balio erantsiaren gaineko zergari 
dagokionez, Europako tributu-sistemek abian 
dute Batasunaren barruko eragiketa guztiak 
helmugan zergapetzeko prozesua, eta eragiketa 
horiek OSS sistemaren bidez kudeatzekoa. 
 
Bestalde, kontuan hartu behar dugu, zergadunen 
mugikortasunak, mugaz gaindiko transakzioen kopuru 
handiak eta finantzaketa-tresnen nazioartekotzeak 
ezaugarritzen duten globalizazio-testuinguru 
honetan, gero eta beharrezkoagoa dela zerga-
administrazioek fiskalitatearen eremuko elkarlanean, 
informazio-trukean eta elkarrekiko laguntzan 
sakontzea, Kontseiluaren 2011/16/EB Zuzentarauak 
(zerga-arloko administrazio-lankidetzari buruzkoa 
eta 77/799/EEE Zuzentaraua indargabetzekoa, 
zeinak ezartzen baititu estatu kideak elkarrekin 
aritzeko arauak eta prozedurak, estatu kide batek 
edo haren lurralde- nahiz administrazio-egiturek 
jasotako zerga mota guztiei buruzko informazioa 
trukatzekoak) agerian jartzen duen moduan. Dena 

eta nazioartekotzeko Estrategia.

dela, 2011/16/EB Zuzentaraua ez zaie aplikatzen 
balio erantsiaren gaineko zergari eta zerga 
bereziei, beren erregulazio espezifikoa dutelako. 
 
Balio erantsiaren gaineko zergaren arloan, estatu 
kideen arteko lankidetza-araubidea Kontseiluaren 
2010eko urriaren 7ko (EB) 904/2010 Erregelamenduan 
erregulatzen da (balio erantsiaren gaineko 
zergaren eremuko administrazio-lankidetzari 
eta iruzurraren aurkako borrokari buruzkoa), 
eta, zerga berezien arloan, Kontseiluaren 2012ko 
maiatzaren 2ko (EB) 389/2012 Erregelamenduan 
(administrazio-lankidetzari buruzkoa, eta [EE] 
2073/2004 Erregelamendua indargabetzekoa). 
 
Halaber, aintzat hartu behar dugu estatu 
desberdinetako zerga-administrazioen arteko 
informazio-trukeek garrantzi handia hartu dutela 
(batez ere, Europar Batasunean), Kontseiluaren 
2011ko otsailaren 15eko 2011/16/EB Zuzentaraua 
(zerga-arloko administrazio-lankidetzari buruzkoa 
eta 77/799/EEE Zuzentaraua indargabetzekoa) 
eta orain arteko aldaketak onetsi direnetik. 
 
Bestalde, nazioarteko testuinguruan, eta 
zuzeneko zergapetzeari dagokionez, zergadunen 
mugikortasunak, mugaz gaindiko transakzioen 
kopuru handiak, finantzaketa-tresnen 
nazioartekotzeak eta jurisdikzio desberdinetan 
jarduten duten enpresa taldeen ugaritzeak (talde 
multinazional handiak bezala, talde ertainak eta 
txikiak ere) ezaugarritzen duten ekonomia gero eta 
globalizatuago honetan, gero eta garrantzi handiagoa 
dute aurretiko aldebiko balorazio-akordioek (BAPA) 
eta multilateralek, zuzeneko zergapetzearen arloko 
prozedura adiskidetsuek eta zenbait ekimenek, 
hala nola «Arauak bete eta zerga-arriskuak 
kontrolatzeko nazioarteko programak» (ICAP, ELGA). 
 
Espainiak kasu gehien-gehienetan ELGAren ereduari 
jarraikiz (Errentaren eta Ondarearen gaineko Zergen 
Hitzarmen Eredua) zergapetze bikoitza saiheste 
aldera sinatu dituen hitzarmenetan jasotzen den 
erregulazioan arautzen dira hala aldebiko balorazio-
akordioak (BAPA) eta multilateralak, nola zuzeneko 
zergapetzearen arloko prozedura adiskidetsuak. 
 
Zuzeneko zergapetzearen arloko prozedura 
adiskidetsuei dagokienez, era berean, kontuan hartu 
behar dira 1990eko uztailaren 23ko 90/436/EEE 
Hitzarmena, enpresa elkartuen etekinen zuzenketa-
kasuetan zergapetze bikoitza ezabatzeari buruzkoa, 
eta Kontseiluaren 2017ko urriaren 10eko (EB) 
2017/1852 Zuzentaraua, Europar Batasunean zerga-
arloko auziak ebazteko mekanismoei buruzkoa.  
 
Bestetik, «Arauak bete eta zerga-arriskuak 
kontrolatzeko nazioarteko programa» (ICAP) 
borondatezko programa bat da, eta ELGAk 
sustatzen du (Forum on Tax Administration). 
Zerga-arloko segurtasun-maila juridikoa hobetzea 
du helburu, eta, horretarako, eraginpeko zerga-
administrazioek nazioarteko zerga-arriskuak 
aztertzen dituzte, modu koordinatuan, txostena 
herrialdez herrialde aurkeztera behartuta 
dauden enpresa multinazionalen taldeei begira. 
 
Ekonomia Itunaren arabera foru-aldundiak direnez 
eskudunak lurralde historikoetako tributu-sistema 
osatzen duten tributuak ordainarazi, kudeatu, 

likidatu, ikuskatu, berrikusi eta biltzeko, batetik, 
Europako arau-esparruaren barruan aipatutako 
zuzentarauetan eta erregelamenduetan jasotzen 
diren xedapenak eraginkorrak izateko erantzukizuna 
ere badagokie, baita, bestetik, aipatutako 
prozeduren gainekoa ere, horiek beren ikuskatze-
eskumenaren mendeko pertsonei edo entitateei 
eragiten dietenean. Horrelakoetan, haiek arduratu 
behar dute zergadunekin harremanetan jartzeaz, 
prozedurak izapidetzeaz, Espainiaren jarrera 
finkatzeko txostenak eta proposamenak egiteaz 
eta, beste Estatuetako agintaritza eskudunekin 
akordioak sinatu ondoren, akordiook betearazteaz.  
 
Azken horren ondoreetarako, beren eskumeneko 
zergadunekin zuzeneko harremana izateak barruan 
biltzen ditu (i) haiek aurkeztutako eskaerak eta 
ukoak jasotzea eta jaso izanaren agiriak egitea, 
(ii) interesdunei egin beharreko zuzenketak 
egiteko eta behar den dokumentazioa edo 
informazioa aurkezteko eskatzea, (iii) eskaerak 
onartu edo ez onartzeko erabakiak jakinaraztea, 
(iv) proposamenak jakinaraztea, interesdunen 
onespena eskuratzeko, eta proposamen horien 
onarpena edo ezespena jasotzea edo (v) zergadunei 
formalizatutako akordioen berri ematea eta akordio 
horiei emandako baietza edo ezetza jasotzea. 
 
Bestalde, Estatuko Administrazioari dagokio 
kasu bakoitzean aplikatzekoak diren prozeduren 
nazioarteko izapidea garatzea, barne hartuta 
tartean dauden beste Estatuetako agintari 
eskudunekin zuzenean hitz egitea, akordio-
proposamenak trukatzea eta delako gaiei buruzko 
akordioa lortzeko behar diren bilerak egitea, baita 
akordio horiek foru-ogasunen eskumenaren 
mendeko zergadunei eragiten dietenean ere.  
 
Beraz, prozedura horietan, Estatuko Administrazioari 
dagokio Espainia beste estatuetako agintari 
eskudunen aurrean ordezkatzeko agintaritza 
eskuduna izatea. Foru-ogasunei, berriz, beren 
ikuskapen-eskumenaren mendeko zergadunekin 
hitz egiteko eta haien tributu-obligazioak 
zehazteko Administrazio eskuduna izatea dagokie. 
 
Hori guztia Ekonomia Itunaren 4. artikuluan 
arautzen den printzipioa gauzatzeko behar 
diren mekanismoak aplikatuta.	  

Eskumen-eskudantziak aintzat hartuta, akordio 
honen hurrengo apartatuetan ezarritako arauei 
jarraituko zaie prozedura hauen nazioarteko 
izapidea errazteko:

	– Aurretiko aldebiko balorazio-akordioak (BAPA) 
eta multilateralak.  

	– Zuzeneko zergapetzearen arloko prozedura 
adiskidetsuak.

	– «Arauak bete eta zerga-arriskuak kontrolatzeko 
nazioarteko programa» (ICAP).

Bi. Foru-ogasunetako ordezkariek esparru hauetan 
parte hartzeko baldintzak: aurretiko aldebiko 
balorazio-akordioak (BAPA) eta multilateralak, 
zuzeneko zergapetzearen arloko prozedura 
adiskidetsuak eta «Arauak bete eta zerga-arriskuak 
kontrolatzeko nazioarteko programa» (ICAP), baldin 
eta foru-ogasunen ikuskapen-eskumenaren mendeko 
pertsonei edo entitateei eragiten badiete.

1)	 Estatuko Administrazioko ordezkariek, batetik, 
foru-ogasunen ikuskapen-eskumenaren 
mendeko zergadunei eragiten dieten prozeduren 
aurrerapen-mailaren berri emango diete une 
oro foru-ogasunetako ordezkariei, eta, bestetik, 
zergadun horiei eragiten dieten eta eztabaidagai 
diren kontu fiskalei buruzko dokumentazio 
eta informazio guztia eskuratzen lagunduko 
diete. Gainera, prozedurak oro har ezarritako 
epean ez bukatzeko arriskua dagoenean, foru-
ogasunetako ordezkariek prozedura horien 
izapidea berrabiaraztea eskatu ahalko diete 
Estatuko Administrazioko ordezkariei, eta azken 
horiek jaramon egin beharko diete eskaera horiei; 
bestela, prozedurok eskatutako epean izapidetzen 
jarraitzea posible ez dela azaltzeko arrazoiak eman 
beharko dituzte.

2)	 Beste estatu batzuetako ordezkariekin egin behar 
diren bileren esparruan, Estatuko Administrazioko 
ordezkariek, Espainiako Erresumako agintaritza 
eskudun gisa, foru-ogasunen ikuskapen-
eskumenaren mendeko zergadunei eragiten dieten 
prozeduretan Espainiak daukan jarrera finkatzeari 
begira eta akordioa lortzen laguntzeko xedez, 
foru-agintaritza eskudunekin koordinatu beharko 
dute jarrera hori. Horretarako, foru-agintaritzek 
ezarritako administrazio-irizpideak kontuan 
hartuko dira, baita haiek egindako txostenak eta 
proposamenak ere, eta Estatuko Administrazioko 
ordezkariek irispidean jarriko diete zergadun horiei 
eragiten dieten eta eztabaidagai diren kontu 
fiskalei buruzko dokumentazio eta informazio 
guztia.

3)	 Estatuko Administrazioko agintari eskudunek 
une oro zainduko dute beste estatu batzuetako 
agintari eskudunekin lortutako akordioek 
Ekonomia Itunaren ondoriozko estatu barruko 
eskumen-banaketa errespetatzen dutela, eta 
harekin bateragarriak direla. Halaber, akordioak 
foru-ogasunen jarrerarekin bateragarriak direla 
zainduko dute, akordio horiek foru-ogasunen 
ikuskatze-eskumenaren mendeko zergadunei 
eragiten badiete. 

Aurreko kontsiderazioetatik abiatuta, Ekonomia 
Itunaren Batzorde Mistoak 2024ko azaroaren 13ko 
eta 2025eko apirilaren 10eko bileretan lortutako 
akordioen bidez, Batzorde Mistoan ordezkatutako 
administrazioek konpromiso hauek hartu dituzte 
beren gain:	

1.	 Ekonomia Itunaren 1.3 artikuluan foru-
ogasunetarako jasotzen diren eskumenak nazioartean 
tributu-administrazio integral gisa baliatu ahal izatea 
bermatuko da; zehazki, Europar Batasunaren eremuan, 
leihatila bakarraren araubide berezietan (inportazio-
araubidea eta Batasunaren araubidea).	 
 
Horretarako, Europako erregulazioak ez duenean 
jasotzen Estatu kide bakoitzaren barruan leihatila 
bakar gisa tributu-administrazio bat baino gehiago 
egoteko aukera, Estatuko Administrazioak muga 
hori gainditzeko behar diren araudi-aldaketak egiten 
lagunduko du. Zehazki, adostasunez erabakiko da 
Europako Batzordeari egin beharreko kontsulten 
edukia, Estatu kide batean tributu-administrazio batek 
baino gehiagok nazioarteko ondoreetarako leihatila 
bakar gisa jardun ahal izateari dagokionez.	  
 
Ondore horietarako, prozedura horiek garatzeko 
behar diren arau-, antolaketa- eta teknika-neurriak 
ezarri aurretik, Estatuko Administrazioak euskal 
erakundeetako ordezkariekin adostuko ditu neurri 
horien oinarrizko elementuak, akordio honen 
lehenengo paragrafoan aipatutako helburua beteko 
dela bermatzeko xedez.

2.	 Neurri egokiak hartuko dira, teknikoki posible bada, 
informazio-truke automatikoetan (DAC1, DAC2, DAC3, 
DAC4 eta DAC7) Araba, Bizkaia edo Gipuzkoako foru-
aldundia identifikatzeko, informazioa nork eman duen. 
Identifikazio hori gainerako truke automatikoetara 
hedatuko da, egingarria den neurrian, nazioartean 
zerga-administrazio integral gisa ikus daitezen, 
manu hauetan ezarritako erregulazioaren esparruan: 
2011/16/EB Zuzentaraua, Kontseiluarena, zerga-arloko 
administrazio-lankidetzari buruzkoa eta 77/799/
EEE Zuzentaraua indargabetzekoa; (EB) 904/2010 
Erregelamendua, Kontseiluarena, balio erantsiaren 
gaineko zergaren eremuko administrazio-lankidetzari 
eta iruzurraren aurkako borrokari buruzkoa, eta (EB) 
389/2012 Erregelamendua, Kontseiluarena, 2012ko 
maiatzaren 2koa, zerga berezien arloko administrazio-
lankidetzari buruzkoa.

3.	 Foru-ogasunek ikusgaitasuna eta presentzia 
izatea honako hauen nazioarteko izapideetan: 
aurretiko aldebiko balorazio-akordioak (BAPA) eta 
alde anitzekoak, zuzeneko zergapetzearen arloko 
prozedura adiskidetsuak eta «Arauak bete eta zerga-
arriskuak kontrolatzeko nazioarteko programa» (ICAP), 
baldin eta foru-ogasunen ikuskatze-eskumenaren 
mendeko pertsonei edo entitateei eragiten badiete. 
 
Estatuko Administrazioari dagokio, agintaritza eskudun 
gisa, kasu bakoitzean aplikatzekoak diren prozeduren 
nazioarteko izapidea garatzea, barne hartuta tartean 
dauden beste estatuetako agintari eskudunekin 
zuzenean hitz egitea, akordio-proposamenak 
trukatzea eta delako gaiei buruzko akordioa lortzeko 
behar diren bilerak egitea, baita akordio horiek foru-
ogasunen eskumenaren mendeko zergadunei eragiten 
dietenean ere.

05 II. diagnostikoa: Ekonomia Itunaren kanpo-proiekzioa

4)	 Agintari eskudunak ados jarri ezean, arbitraje-
fasera jo behar bada eta, ondorioz, kontsulta-
batzorde bat edo ebazpen-batzorde alternatibo 
bat eratzen bada, aurreko paragrafoetan 
adierazitako prozedura berberei jarraituko zaie, 
arbitraje-fasea prozedura adiskidetsuaren 
nazioarteko izapidearen zati baita. 

4.	 Lotura-zerbitzuak. Europar Batasuneko arauzko xe-
dapenek aukera emanez gero, beste estatu kide bat-
zuetan egon litezkeen aurrekariak aztertzea galarazi 
gabe, Estatuko Administrazioak, agintaritza eskudun 
eta Lotura Bulego Nagusiaren titular gisa, konpromi-
soa hartzen du Araba, Bizkaia eta Gipuzkoako foru-al-
dundiak lotura-zerbitzu izendatzeko edo haiek izen-
datutako funtzionarioak —aplikatzekoa den araudi 
europarrean jasotzen diren ondorioetarako— funt-
zionario eskudun izendatzeko egin behar diren al-
daketa normatibo, administratibo eta operatiboak 
ahalik eta denbora laburrenean sustatzeko.	  
 
Ekonomia Itunaren Batzorde Mistoaren akordio horiek 
agertoki berri bat ezarri dute euskal erakundeek na-
zioarteko foroetan parte hartzeko, eta foru-ogasunen 
nazioarteko presentzia eta ikusgaitasuna aitortze-
ko. Agertoki horrek erabat errespetatzen ditu euskal 
erakundeek arlo horretan dituzten eskumenen izaera 
eta irismena, baina, aldi berean, exijentzia handia dakar 
erakundeek konpromiso horiek garatzeko bideratu be-
har dituzten baliabideei eta dedikazioari dagokienez.

II) Eremu akademikoa
Ekonomia Itunaren nazioartekotze akademikoaren 
esparruan, nabarmentzekoa da Ekonomia Itunaren eta 
Foru Ogasunen Ikerketarako Ituna Agiritegiak (EHU) 
egindako lana, Bizkaiko Foru Aldundiak eta Euskal Herriko 
Unibertsitateak bultzatutako proiektua. Ituna Agiritegiak 
ikerketa sustatzen du, baita ingelesezko argitalpen 
akademikoa ere, foru-federalismo fiskalaren sistemaren 
inguruan; nazioarteko kongresu eta jardunaldietan 
parte hartzen du; eta modu aktibo eta jarraituan aritzen 
da federalismo fiskalaren eta fiskalitatearen arloan 
espezializatutako nazioarteko sareetan. Halaber, Ekonomia 
Itunaren inguruko erreferentziazko aztergune gisa jarduten 
du nazioarteko ikertzaile eta adituentzat.

	– Ekonomia Ituna sustatzeko eta hedatzeko Ad Concordiam Elkartea. Irabazi-as-
morik gabeko entitate pribatu bat da, 2000. urtean sortua, zeinaren bazkide 
sustatzaileak Bizkaiko Foru Aldundia, Euskal Herriko Unibertsitatea (EHU) eta 
Deustuko Unibertsitatea diren. Elkarteak jarduketa-ildo anitz garatzen ditu: di-
bulgazio-ekintzak egin; azterlan eta monografiak sustatu eta argitaratu; ikasta-
ro, mintegi eta erakusketak antolatu; eta, oro har, Ekonomia Itunari eta foru-oga-
sunei buruzko era guztietako jarduera pedagogiko eta dibulgatiboak bultzatu.

INDARGUNE NAGUSIAK	
•	 Hiru hizkuntzatan prestatzen eta zabaltzen du Ekonomia Itunaren oinarriei 

eta funtzionamenduari buruzko informazio eta material eguneratua. 
Erreferentzia nagusietako bat da gaiari buruzko informazio pedagogikoa 
eskuratzeko. 

•	 Ekonomia Itunaren eta foru-ogasunen inguruko jurisprudentzia 
eta bibliografia bildu eta argitaratzen ditu.

•	 Gaiari buruzko argitalpen-zerbitzu egituratu eta erreferentziala du, eta 
bilduma hauek editatu eta zabaltzen ditu: «Ad Concordiam», «Ikerketa», 
«Foru Ogasunaren doktorego-tesiak» eta «Foru Ogasunaren Klasikoak».

AHULEZIA NAGUSIAK	
•	 Bere jarduera Bizkaiko Foru Ogasuneko funtzionarioen borondatearen 

eta arduraldiaren mende dago, hein handi batean. 

•	 Entitatearen izaera instituzionalak mugatu egiten ditu haren jarduteko 
gaitasuna eta askatasunez komunikatzeko marjina.

Orain arte, Bizkaiko Foru Aldundia izan da Ekonomia Itunaren inguruan 
zabalkunde-, gizarteratze-, ikerketa- eta nazioartekotze-politika erregular 
eta egonkorra mantendu eta finantzatu duen erakunde bakarra. Bizkaiko Foru 
Aldundiaren babesari esker, XXI. mendearen lehenengo laurdenean garatu 
eta sendotu egin dira gaur egun indarrean dauden bi entitate bakarrak: Ad 
Concordiam Elkartea (izaera instituzionalekoa) eta Ituna Agiritegia (izaera 
akademikokoa). Bi entitate horien helburu nagusia da modu erregularrean eta 
finantzaketa egonkorrarekin Ekonomia Ituna eta foru-ogasunak zabaltzea, 
gizarteratzea, ikertzea eta nazioartekotzea. 

Bi entitate horiez gain, unibertsitate barruko zein kanpoko ekimen eta proiektu 
publiko/pribatuen ekosistema ere deskribatzen da ondoren. Ekosistema 
horren barruko ekimenek, intentsitate eta orientazio desberdinekin, helburu 
berak lortzen laguntzen dute, eta bereziki azpimarratzekoa da Kontzertuaren 
Komunitatearen ekimen zibikoa. Horretarako, atal hau hiru sailetan egituratu 
da, entitateak eta ekimenak beren izaeraren arabera sailkatuta: politiko-
instituzionala, akademikoa edo soziala. 

a)	 Eremu politiko-
instituzionala

III. diagnostikoa: Ekonomia Ituna 
zabaltzen, gizarteratzen, ikertzen 
eta nazioartekotzen jarduten duten 
erakundeak eta ekimenak

	– Ekonomia Itunaren eta Foru Ogasunen Ikerketarako Ituna Agiritegia 
(EHU). Ituna Agiritegia 2007an sortu zen, Bizkaiko Foru Aldundiaren eta 
Euskal Herriko Unibertsitatearen (EHU) arteko elkarlan hitzarmen baten 
ondorioz. Agiritegiaren helburu nagusia da Ekonomia Itunaren/Hitzarmen 
Ekonomikoaren, foru-ogasunen eta foru-federalismo fiskalaren sistemaren 
inguruko ikerketa zientifikoa sustatzea eta arlo horren maila akademikoko 
instituzionalizazioa bultzatzea. Ituna Agiritegiak lau lan-ildo nagusitan 
garatzen du Ekonomia Itunari eta foru-ogasunei buruzko jarduera: 1) ikerketa 
eta argitalpen akademikoa; 2) dokumentazio-zentroa; 3) ezagutzaren 
hedapena eta transferentzia; eta 4) foru-federalismo fiskalaren sistemaren 
nazioartekotzea. Ituna Agiritegiak ikertzaile eta irakasle espezializatuen 
talde egonkorra osatu du. Era berean, diziplinarteko elkarlan-sare bat 
garatu du, gaiaren inguruan EHUko espezialista gehienak barnean hartzen 
dituena, baita eremu instituzionaleko zenbait aditu ere. Gaur egun, bere 
jarduera EHUn kokatutako bi egoitza fisikotan garatzen du: Ekonomia 
eta Enpresa Fakultatean (Sarriko) eta Gizarte eta Komunikazio Zientzien 
Fakultatean (Leioa). Ituna Agiritegia Ekonomia Itunaren eta foru-federalismo 
fiskalaren arloan proiekzio nazionala nahiz nazioartekoa duen etorkizuneko 
unibertsitate-institutu baten ernamuina da. 

INDARGUNE NAGUSIAK	
•	 Ikerketan eta esparru akademikoan finkatutako ibilbide historikoa, 

eta unibertsitatearen babesari esker bermatutako jarraitutasun 
instituzionala.

•	 Lantalde zabala, lan-egonkortasunarekin eta bi egoitza fisikotan 
egituratua.

•	 Parte-hartze aktiboa eta errekonozimendua Espainiako zein nazioarteko 
sare akademikoetan, ogasun publikoaren eta federalismo fiskalaren 
arloan.

AHULEZIA NAGUSIAK	
•	 Oinarri juridiko ahula, mugatu egiten dituena bai bere burua garatzeko 

gaitasuna, eta bai finantzaketa, hazkunde endogenoa eta kanpo-proiekzioa 
bilatzeko ahalmena.

	– Beste entitate edo ekimen akademiko batzuk:

•	 Deustuko Unibertsitatean Tributu-zuzenbideko adituen lantalde finko 
bat dago, Ekonomia Itunaren gaia modu erregularrean lantzen duena, 
bereziki alderdi juridikotik. Deustuko Unibertsitateak ez du arlo horretan 
espezializatutako organismo edo entitaterik.

•	 Mondragon Unibertsitateak ez du arlo horretan espezializatutako organismo 
edo ikerketa-lantalderik. 

•	 Unibertsitate-mailan zein unibertsitatez kanpo, badira bestelako ekimen eta 
entitate akademiko batzuk ere, Ekonomia Itunaren gaia ikuspegi zabalago 
batetik lantzen dutenak (foraltasuna, autogobernua, eskubide historikoak, 
etab.): adibidez, Eusko Ikaskuntza, Euskal Herriko Eskubide Historikoen 
Institutua (EHU) eta Euskal Herriko Zuzenbide Historikoa eta Autonomikoa 
Aztertzeko Fundazioa (Iura Vasconiae).

b)	 Eremu akademikoa

	– Kontzertuaren Komunitatea. Plataforma zibiko bat da, atxikipen politikorik eta 
instituzionalik gabea. 2016an sortu zen, euskal gizartea Ekonomia Itunaren 
defentsan inplikatzeko premiaz sentsibilizatzeko asmoz. Fundazioaren 
printzipioak hauek dira, besteak beste: Ekonomia Ituna eta Hitzarmen 
Ekonomikoa hobeto ezagutzeko konpromiso indibidual zein kolektiboa 
bultzatzea, ezagutza hori zabaltzen laguntzea eta, modu aktibo batean, haren 
defentsa eta aintzatespena sustatzea. Helburu horrekin, Ekonomia Itunaren 
ezagutza sustatzeko argitalpen batzuk egiteaz gain, Komunitatearen 
bultzatzaile nagusia den Pedro Luis Uriartek ehun mintegi eta hitzaldi baino 
gehiago eskaini ditu gaiari buruz, bai Euskadin eta bai atzerrian. Era berean, 
«Ekonomia Itunaren Lagunak» herritar-sarea sortzea bultzatu du.

INDARGUNE NAGUSIAK	
•	 Plataforma ez-instituzional eta ez-akademikoa, jarduteko zein 

komunikatzeko askatasun handiagoa ematen diona lantalde 
sustatzaileari. 

•	 Jendaurreko errekonozimendu zabala eta hedapen-sare esanguratsua.

AHULEZIA NAGUSIAK	
•	 Ez du nortasun juridikorik, ez eta lantalde egonkorrik ere.

•	 Mendekotasun handia du bere bultzatzaile nagusiaren gaitasun 
eta borondatearekiko.

c)	 Eremu soziala

06 III. diagnostikoa: Ekonomia Ituna zabaltzen, gizarteratzen, ikertzen eta 
nazioartekotzen jarduten duten erakundeak eta ekimenak

07 Diagnostikoaren 
ondorioak
Aurreko hiru ataletan, diagnostiko bat egin da Euskal Autonomia Erkidegoko 
Ekonomia Itunari dagokionez gaur egun dauden ezagutza-mailaren eta 
balorazioaren inguruan, eta Estatuan nahiz nazioartean duen kanpo-proiekzioa 
aztertu da. Aldez aurreko diagnostiko horretatik abiatuta, ardatzak, helburuak 
eta ekintza-plan bat ezarriko dira ondoren, Ekonomia Ituna zabaltzeko, 
gizarteratzeko eta nazioartekotzeko estrategiaren esparruan, identifikatutako 
gabeziak zuzentzeko eta hobekuntza-guneak indartzeko. 

Diagnostikoa egiteko, Eusko Jaurlaritzaren Prospekzio Soziologikoen 
Kabinetearen laguntza jaso da. Kabineteak 2025eko maiatzeko «Herritarren 
iritzia Euskadiko Kontzertu Ekonomikoaren aurrean» inkesta eta azterlana egin 
du. Bestetik, diagnostikoa osatzeko, Ogasun eta Finantza Sailak, Prospekzio 
Soziologikoen Kabinetearen laguntzarekin, 2025eko azaroan «Herritarren 
pertzepzioa eta balorazioa Estatuan euskal Ekonomia Itunaren gainean» 
inkesta eta azterlana ere egin du, Espainiako Estatuan dagoen Ekonomia 
Itunaren ezagutzari eta balorazioari buruzko diagnostiko espezifiko bat lehen 
aldiz eskainiz. Azterlan horiez gain, Ekonomia Itunaren inguruko ezagutzaren 
eta balorazioaren azken hamarkadetako diagnostikoa oinarritzeko eta haren 
bilakaera ebaluatzeko, gaiarekin lotutako beste agiri eta argitalpen instituzional 
nahiz akademiko batzuk ere aztertu dira.

Ezagutza-mailaren ebaluaziotik hasita, nahiz eta Ekonomia Itunak garrantzi 
handia duen euskal autogobernuaren zutabe nagusi gisa eta funtsezko tresna 
den arren Euskadiko biztanleen ongizaterako, XXI. mendearen lehenengo 
laurdenean Ekonomia Itunari buruzko ezagutzaren eta balorazioaren inguruan 
egindako azterketa soziologiko nagusiek egiaztatu dute euskal herritar 
gehienek ez dituztela ezagutzen beren finantzaketa-sistemaren xehetasun eta 
printzipioak. Izan ere, aztertutako inkesta eta azterlan soziologikoen arabera, 
gutxi gorabehera EAEko herritarren erdiek adierazten dute zerbait entzun dutela 
Ekonomia Itunari buruz. Ekonomia Itunari buruz zerbait entzun dutela adierazten 
duten biztanleen kasuan, inkestek erakusten dute azaleko ezagutza-maila 
dutela eta ez dutela sentitzen behar bezala informatuta daudenik. Ezagutza-
mailaren ebaluazioan sakontzen duten ikerketek –Kupoaren, eskumen-
banaketaren eta abarren inguruan egindakoek– erakusten dutenaren arabera, 
ezjakintasun handia dago gaiaren inguruan.

Ekonomia Itunari buruzko ezagutzan dauden gabeziak azaltzeko funtsezko 
faktoreetako bat hezkuntza-sisteman dago. Berriki egindako inkesta eta 
azterlanek erakusten dutenez, Ekonomia Itunaren inguruko ezagutza 
hezkuntza arautuaren bidez transferitzearen emaitzak ez dira izan ez 
eraginkorrak, ez efektiboak. Egungo hezkuntza-curriculumak ez du lortu 
azken hiru hamarkadetan Ekonomia Itunari buruzko ezagutza modu eraginkor 
edo orokortuan gizarteratzerik unibertsitate aurreko nahiz unibertsitateko 
prestakuntza-etapa burutu duten ikasleen artean.

Nahiz eta oro har ezjakintasun handia egon eta prestakuntza akademiko eskasa 
jaso, inkesta guztiek erakusten dute euskal herritarrek oso modu positiboan 
baloratzen dutela Ekonomia Ituna. Oro har, euskal gizartearen gehiengoa 
Ekonomia Ituna mantentzearen aldekoa da, garrantzitsutzat jotzen du euskal 
autogobernurako (2025eko inkestan, % 92k oso garrantzitsutzat edo nahiko 
garrantzitsutzat jotzen dute), eta uste du positiboa dela Euskadirentzat 
(2025eko inkestan, inkestatuen % 87k). 

Ekonomia Itunari emandako babesa ez bada oinarritzen hari buruzko ezagutzan, 
ondoriozta daiteke badaudela erakundeetatik eta hezkuntza-sistema araututik 
kanpo dauden eta erabakigarriak diren beste estimulu eta kanal batzuk (adibidez, 
familia- eta gizarte-ingurunea, euskal familia politiko nagusien bermea edo 
komunikabideak), Ekonomia Itunaren pertzepzio subjektibo positiboa eraikitzen 
laguntzen dutenak. 

Ekonomia Itunaren sistemari ematen zaion babes soziala 
euskal gizartean irmoki errotuta dago gaur egun, eta ez 
dago eztabaida alderdikoi nahiz mediatikoen eraginpean. 
Nahiz eta ideologiak, identitate-sentimenduak edo 
adinak nolabaiteko eragina izan Ekonomia Itunarekiko 
posizionamenduan, gaur arte egindako inkesta eta azterlan 
soziologiko guztiek erakusten dute Ekonomia Itunak 
adostasun eta babes transbertsalak jasotzen dituela 
euskal gizartean. Ekonomia Itunaren elementu bereizgarria 
da hori, benetan bakarra baita adostasun maila hori euskal 
eremu politiko-instituzionalean. 

Era berean, euskal alderdi-sistema osatzen duten alderdien 
balorazioa eta posizionamendua –duela gutxi arte oso 
polarizatutako ekosistema izanik– Ekonomia Itunaren 
adostasun- eta transbertsaltasun-egoera partikularraren 
isla bikaina da. Ekonomia Itunaren aplikazioari eta irismenari 
dagokienez desadostasunak dauden arren, gaur egun 
EAEko ganberetan ordezkatuta dauden alderdi politiko 
guztiek –VOXek izan ezik– aldeztu egiten dituzte Ekonomia 
Itunaren sistemaren garrantzia eta jarraitutasuna. Gainera, 
Ekonomia Itunak askoz babes handiagoa jasotzen du 
Euskal Autonomia Erkidegoko egungo sistema politiko eta 
instituzionala erregulatzen duten gainerako egiturazko 
arauek baino (hala nola Espainiako Konstituzioa, Gernikako 
Estatutua edo Lurralde Historikoen Legea).

Kanpo-proiekzioari dagokionez, euskal politika- 
eta erakunde-eremuak duela gutxira arte ez dio 
lehentasunik eman Ekonomia Itunaren zabalkundeari eta 
nazioartekotzeari. Estatuaren esparruan, inertzia historiko 
bat heredatu dugu, isiltasunaren berariazko politika baten 
bidez Espainiako foku mediatikotik aldentzea bilatu duena. 
Gaur egun, nahiz eta Ekonomia Itunak presentzia handia 
izan Espainiako autonomia-erkidegoko finantzaketa-
sistemari buruzko eztabaidetan –oro har ikuspegi 
negatibotik–, ez zaie erantzun sistematikorik ematen 
sistemak jasotzen dituen kontsulta eta kritikei. Horrela, 
eremu politikotik harago, Espainiako iritzi publikoa apenas 
lantzen da Euskal Autonomia Erkidegotik.

Nazioarteko esparruan, eremu politiko-instituzionalean, 
euskal erakundeek parte hartzen dute zenbait foro 
fiskaletan, hala nola ECOFINen, eta, etorkizun hurbilean, 
ELGAn ere bai. Nazioarteko foro eta organismo jakin 
batzuetan duen parte-hartzeaz gaindi, Ekonomia Ituna 
presente dago Euskadi nazioartekotzeko estrategian 
ere. Hala ere, orain arte ez da nazioartekotze horren 
«subjektu propio» gisa garatu. Horren arrazoia izan daiteke 
Ogasun Sailak nazioartekotze-politikan izan duen papera, 
kanpo-ekintzako ekimen edo misio puntualetan laguntza 
eskaintzera eta haietan parte hartzera mugatu dena, baina 
estrategia propio bat lideratu eta sustatu gabe, zeina 
zentratuko litzatekeen Ekonomia Ituna eta foru-ogasunak 
kokatzen organismo eta sare espezializatuetan edo 
ogasunaren eta fiskalitatearen ikuspegitik lehentasunezko 
interesa dutenetan. Nazioartekotze instituzionalaren 
arloan, nabarmentzekoa da Ekonomia Ituna sustatzeko 
eta hedatzeko Ad Concordiam Elkartearen zeregina –
Bizkaiko Foru Aldundiaren mendekoa–, bai eta Bizkaiko Foru 
Ogasunaren ekimen gehigarri batzuk ere. 

Ekonomia Itunaren nazioartekotze akademikoaren 
esparruan, azpimarratzekoa da Ekonomia Itunaren eta 
Foru Ogasunen Ikerketarako Ituna Agiritegiak (EHU) 
egindako lana, zeina Bizkaiko Foru Aldundiak bultzatutako 
proiektua den. 

Orain arte, Bizkaiko Foru Aldundia izan da Ekonomia 
Itunaren inguruan zabalkunde-, gizarteratze-, ikerketa- 
eta nazioartekotze-politika erregular eta egonkorra 
mantendu eta finantzatu duen erakunde bakarra. 
Bizkaiko Foru Aldundiaren babesari esker, XXI. mendearen 
lehenengo laurdenean garatu eta sendotu egin dira 
gaur egun indarrean dauden bi entitate bakarrak: Ad 
Concordiam Elkartea (izaera instituzionalekoa) eta Ituna 
Agiritegia (izaera akademikokoa). Bi entitate horien 
helburu nagusia da modu erregularrean eta finantzaketa 
egonkorrarekin Ekonomia Ituna eta foru-ogasunak 
zabaltzea, gizarteratzea, ikertzea eta nazioartekotzea. Bi 
entitate sendo horiez gain, Kontzertuaren Komunitatearen 
ekimen zibikoa ere nabarmendu beharko litzateke, Pedro 
Luis Uriarte duena buru. 

Orain arte, Eusko Jaurlaritzak ez du gidatu edo bultzatu 
euskal administrazioak Ekonomia Itunaren defentsan 
biltzeko eta koordinatzeko organismo edo ekimen 
egonkorrik epe luzeko apustu irmo baten bidez, Ekonomia 
Itunaren zabalkundea, gizarteratzea eta nazioartekotzea 
hobetzeko asmoarekin.

07 Diagnostikoaren ondorioak

08 Estrategiaren egitura 
eta helburuak

I     Zabalkundea (ezagutza eta gardentasuna).

II    Gizarteratzea (balorazioa eta iritzi publikoa).

III   �Nazioartekotzea (instituzionala, politikoa, ekonomikoa eta akademikoa).

IV   Instituzionalizatzea (egonkortasuna eta garapena).

 
Lehenengo hiru ardatzak Euskadiko autogobernu ekonomiko-finantzarioa 
indartzeko eta garatzeko lehentasunezkotzat ezarritako hiru arloei dagozkie; 
hau da, Ekonomia Ituna zabaltzea, gizarteratzea eta nazioartekotzea; laugarren 
ardatza, berriz, transbertsala da aurreko guztiekin, eta Estrategiaren dimentsio 
instituzionalari lotuta dago.

Nolanahi ere, kontuan hartuta Ekonomia Ituna zabaltzeko, gizarteratzeko eta 
nazioartekotzeko Estrategia egituratzen duten elementuen izaera, funtsezkoa 
da Estrategiaren onarpen, garapen eta aplikazioaren komunikazio-dimentsioa 
ere aintzat hartzea. Horretarako, aintzat hartu beharko dira bai aurreko ataletan 
egindako diagnostikoan identifikatutako elementuak, eta bai 2028ko otsailaren 
28an ospatuko den Ekonomia Itunaren onespenaren 150. urteurrenak duen 
sinbolismoa ere, zeina Eusko Jaurlaritzaren XIII. legegintzaldirako Gobernu 
Programaren garapenaren azken fasean kokatuko den.

Begi-bistakoa da oso elementu garrantzitsuak daudela Euskadin Ekonomia 
Itunaren zabalkundea eta gizarteratzea bultzatzeko, eta horietan parte hartu 
behar dutela, alde batetik, Eusko Jaurlaritzako sail eskudunek, eta, bestetik, 
Ekonomia Itunak aitortzen digun araugintza-autonomiaren garapenean eta 
betearazpenean parte hartzen duten gainerako euskal erakundeek. Hortaz 
aparte kanpo-dimentsioa ere azpimarratu behar da, erronka garrantzitsuak 
planteatzen baitira Ekonomia Itunaren zabalkuntzaren eta gizarteratzearen 
kanpo-komunikazioari dagokionez.

Egindako diagnostikoa ikusita, eta komunikazio-mezuaren ikuspegi 
globaletik, Euskadiren barruan ardatz hauek laburbil daitezke:

1.	 Helburu nagusia: ezagutza indartzea eta gaztetzea 	  
Barne-estrategiak ezagutza indartu eta, aldi berean, ezagutza gaztetzea, 
arreta jarriz Ekonomia Ituna gutxien ezagutzen duten segmentu 
demografikoetan; hots, 18 eta 29 urte bitarteko gazteengan eta 
emakumeengan.

2.	 Proposatutako ekintzak 	  
Euskadi mailan, gizarteratzeak pedagogia ukigarrian inbertitzea eskatzen du, 
kanpainak eginez kudeatutako zergak euskal herritarrek gehien baloratzen 
dituzten zerbitzu publikoekin zuzenean lotzen, hala nola osasunarekin 
(% 16), gizarte-zerbitzuekin (% 12) eta azpiegituren kalitatearekin (% 8). 
 

Ekonomia Itunaren ezagutzari, balorazioari eta kanpo-proiekzioari buruzko 
diagnostikoa egin ondoren, hurrengo atalen helburua da Ekonomia 
Ituna zabaltzeko, gizarteratzeko eta nazioartekotzeko Estrategiaren 
ardatz nagusiak eta helburuak definitu eta garatzea, jarduketa-plan bat 
diseinatzeko eta inplementatzeko oinarriak ezarriz. Horrela, lau ardatz 
nagusi ezartzen dira estrategia egituratzeko, eta jarduketa-planean 
horietako bakoitzean garatu eta gauzatu beharreko helburu orokorrak eta 
espezifikoak zehaztuko dira:

Bestetik, hauek izango lirateke kanpo-
komunikaziorako ardatzak; hau da, araubide 
erkideko autonomia-erkidegoekin lotutakoak:

a.	 Biraketa narratibo zentrala:	  
 
Eskubide historikotik erantzukizun-eredura.	 
 
Kanpo-estrategiaren zutabea biraketa narratibo 
erabakigarri bat izan behar da: alboratu egin 
behar da diskurtso defentsibo edo historizista 
hutsa, eta eskubide historikoan oinarritutako 
egituratik emaitzak sortzen dituen erantzukizun-
eredu batera eboluzionatu behar da narratiba: 
«Ekonomia Ituna ez da pribilegio bat; ongizatea 
sortzen duen erantzukizun-erreminta bat da».

b.	 Gako-mezuak garatzea: 	  
 
Mezu hauek indartzea proposatzen da, izaera 
pedagogikoa izan dezaten eta pertzepzio 
negatiboei aurre egin diezaieten:	

	– Efikaziaren zubia eraikitzea	  
Espainiarren % 61ek eredugarritzat jotzen 
dute Euskadi. Datu hori erabili, azpimarratzeko 
Ekonomia Ituna dela, hain zuzen ere, kudeaketa 
efikaz hori eta emaitza positibo horiek 
ahalbidetzen dituen mekanismoa.

	– Gako-argudioa: aldebakarreko arriskua	  
Modu ulerterrazean azaldu behar da Ekonomia 
Itunaren bidez Euskadik oso-osorik hartzen duela 
bere gain zerga-bilketaren berariazko arriskua. 
Euskal ekonomiak behera egiten badu eta diru-
sarrerak jaisten badira, ez da egongo Estatuaren 
erreskaterik. Pribilegioaren ideiari aurre egiteko 
antidotorik eraginkorrena «aldabakarreko 
arriskuaren» kontzeptua da.

	– Kupoa desmitifikatzea:	  
Ez da ordainketa arbitrario gisa aurkeztu 
behar, baizik eta Euskadik modu itundu 
eta gardenean kalkulatuta egiten duen 
kontribuzio gisa, transferitu gabe dauzkan 
Estatuaren kargak finantzatzeko (hala nola 
defentsa edo kanpo-harremanak adibidez). 
 
Alderdi horietan guztietan, funtsezkoa da 
lehentasunezko hartzaileak identifikatzea. 
Komunikazioa segmentatu egin behar 
da, pertzepzio negatiboenak dituzten 
herritarrei –hala nola PP eta Voxen boto-
emaileei edo Andaluziako eta Madrilgo 
erkidegoetan bizi direnei adibidez– mezu 
argi eta pedagogikoak helarazteko.	  
 

Bestalde, bereziki adierazgarria da Ekonomia 
Itunaren 150. urteurrenak eskain dezakeen 
proiekzioari dagokionez planteatzen den 
aukera-agertokia, bai Euskadiko barne-
ikuspegitik eta bai Espainiako Estatuaren 
ikuspegitik, baina baita Ekonomia Itunaren 
nazioartekotzeari dagokionez ere. Hori guztia 
Eusko Jaurlaritzaren beste estrategia giltzarri 
batzuen garapenarekin lotuta ulertu behar 
da –hala nola Euskadi 2030en «Industria 
gehiago, industria hobea eta isuri gutxiago» 
Planaren hedapena; Zientzia, Teknologia 
eta Berrikuntza Plana 2030en eguneratzea; 
edo Euskadi Globala estrategia–, eta 
aprobetxatuz Ekonomia Itunaren Batzorde 
Mistoaren 2024ko azaroaren 13ko eta 2025eko 
apirilaren 10eko akordioek euskal erakundeek 
tributu- eta finantza-arloko nazioarteko 
foroetan parte-hartzeari dagokionez 
egindako aurrerapauso erabakigarria. 
 
Arlo internazionalean, autonomia fiskalaren 
eta estatuaz beherako gobernantzaren 
arrakasta-eredu gisa kokatzea da helburu, 
erreferentzia gisa autogobernu-ahalmen 
handiagoa bilatzen ari diren Europako eta 
munduko beste eskualde batzuentzat. 
 
Ekonomia Itunaren inguruko pertzepzioaren 
azterketa konparatiboak bi errealitateren 
arteko arrakala sakona erakusten du. Alde 
batetik, euskal herritarrak daude, Ekonomia 
Ituna beren autogobernuaren, ongizatearen eta 
garapenaren zutabetzat jotzen dutela. Bestetik, 
araubide erkideko autonomia-erkidegoetako 
biztanleak daude, inolako ezagutzarik izan 
gabe gatazka-iturri den pribilegiotzat dutenak. 
 
Nolanahi ere, dibergentzia horretan datza 
aukera estrategikorik handiena: euskal 
kudeaketa publikoaren eta ekonomiaren ospe 
bikaina da kontakizun berri bat eraikitzeko 
erabil daitekeen aktiborik baliotsuena. 
Datozen urteetarako misioa argia da: irudi 
positibo hori kapitalizatzea eta ulertaraztea 
Ekonomia Ituna ez dela arazo baten jatorria, 
baizik eta efikazian, erantzukizunean eta 
elkartasunean oinarritutako arrakasta-
eredu bat ahalbidetzen duen erreminta. 
 
Ekonomia Ituna zabaltzeko, gizarteratzeko eta 
nazioartekotzeko Estrategiak etorkizunean 
arrakasta izatea ez da irudi-kontu soila: 
ezinbesteko baldintza da Euskadiren 
autogobernu ekonomiko eta finantzarioa 
sendotzeko, garatzeko eta etorkizunean 
bermatzeko.

08 Estrategiaren egitura eta helburuak



48 Ekonomia Ituna zabaltzeko, gizarteratzeko 
eta nazioartekotzeko Estrategia.

09 I. Estrategia: 
Zabalkundea (ezagutza 
eta gardentasuna)
HELBURU OROKORRA 

Euskal gizartean Ekonomia Itunari buruzko ezagutza sortu eta zabaltzea, 
gaiaren inguruko oinarrizko jakintza orokorra lortzeko eta foru-finantzaketa 
sistemaren gardentasuna nahiz kontu-ematea hobetzeko. Helburu horrek epe 
luzerako ikuspegia eta egiturazko jarduerak eskatzen ditu, bai eta sailarteko 
nahiz erakundearteko lankidetza eta elkarlana ere.

HELBURU ESPEZIFIKOAK 

	– Ekonomia Itunaren instituzionalizazioa indartzea euskal hezkuntza-
sistemaren maila guztietan:

•	 Derrigorrezko bigarren hezkuntza, batxilergoa eta lanbide-heziketa: 	  
Prestakuntza-etapa guztietako hezkuntza-curriculumak berrikustea eta 
eguneratzea, bai eta ekimen edo programa berrien garapena aztertzea 
ere, unibertsitate aurreko hezkuntza arautuaren eremuan Ekonomia Itunari 
buruzko ezagutzaren transmisioaren emaitzak hobetzeko.

•	 Unibertsitate-eremua: 	  
Elkarlana eta lotura sustatzea gobernu-erakundeen, unibertsitateen 
eta beste organismo akademiko batzuen artean, ikerketa eta argitalpen 
zientifikoak bultzatzeko, bai eta unibertsitate-irakaskuntza eta ezagutza 
akademikoaren transferentzia sustatzeko ere, diziplinarteko izaerarekin, 
Ekonomia Itunari eta foru-ogasunei dagokienez.

	– Ekonomia Itunaren sistemari buruzko gardentasuna eta kontu-ematea 
hobetzea, haren kudeaketaren emaitzak argitaratuz eta herritarrengana 
hurbilduz, eta informazioa ikerketa-xedeetarako eskuragarri jarriz.

	– Ekonomia Itunari buruzko ezagutza foro eta kolektibo espezializatuetan 
zabaltzeko eta transferitzeko ekimenak eta proiektuak bultzatzea.

10 II. Estrategia: 
Gizarteratzea (balorazioa 
eta iritzi publikoa)
HELBURU OROKORRA 

Lehenik eta behin, Ekonomia Itunari buruzko komunikazio- eta gizarteratze-
estrategia bat garatu behar da, euskal herritarren artean gaiaren inguruko 
interesa areagotzeko eta Euskal Autonomia Erkidegoko iritzi publikoa 
dinamizatzeko. Estrategia diseinatu eta ezartzean, kontuan izan behar dugu 
Euskadin gaiaz egindako balorazioari eta iritzi publikoari buruzko diagnostikoak 
erakusten duen abiapuntua: zaila da babes handiagoa lortzea eta egungo 
balorazio objektibo nahiz subjektibo positiboa areagotzea. Beraz, helburu 
arrakastatsua izango litzateke egungo babes-mailari, adostasun-egoerari eta 
balorazio positiboari eustea. Halaber, funtsezkoa da gizarteratze-estrategia 
diseinatzean eta ezartzean, gaur egun Ekonomia Itunak sortzen dituen 
adostasun eta babes zabala azaltzen duten faktoreak aztertzea eta integratzea, 
bereziki kontuan hartuta euskal gizartearen ezaugarri diren pluraltasun politikoa 
eta gizarte-aniztasuna.

Bigarrenik, komunikazio- eta sentsibilizazio-estrategia bat diseinatu eta garatu 
behar da Estatu mailan, Ekonomia Ituna ezagutarazteko eta sistemaren gaineko 
pedagogia egiteko Espainiako arlo politiko, akademiko eta mediatikoan..

HELBURU ESPEZIFIKOAK

	– Ekonomia Itunari buruzko komunikazio- eta gizarteratze-plan bat diseinatu 
eta ezartzea, egonkorra eta denboran iraunkorra, hainbat kanal erabiliz 
eta mezua euskal gizartea osatzen duten kolektibo eta antolakundeen 
aniztasunari eta dibertsitateari egokituz.

	– Ekonomia Itunari lotutako funtsezko datak eta mugarriak baliatzea 
komunikabideetan nahiz sare sozialetan gizarteratze-kanpaina espezifikoak 
garatzeko, herritarrekin partekatzeko eta haien artean gaiari buruzko interesa 
areagotzeko.

	– Ekonomia Itunaren inguruko adostasun-posizioa mantendu eta indartzea, 
Euskadiko maila instituzional guztietako ordezkariak, alderdi politiko nagusiak 
eta beste eragile nahiz gizarte- eta herritar-kolektiboak biltzen dituzten 
topaguneak eta eztabaida-foroak sustatuz. 

	– Babes- eta zabalkunde-sare bat sortzea Ekonomia Ituna lantzen duten 
antolakunde eta kolektiboen artean, hala nola merkataritza-ganberak edo 
profesionalen elkargo jakin batzuk. 

	– Herritarrek Ekonomia Itunaren inguruan daukaten balorazioaren eta iritziaren 
bilakaera monitorizatzea eta jarraipena egitea, eta Euskadiko bilakaera eta 
eraldaketa politiko eta soziologikoek gizarte-babesaren iturrietan duten 
eragina aztertzea.

	– Espainiako iritzi publikoari zuzendutako komunikazio- eta sentsibilizazio-plan 
bat diseinatu eta inplementatzea, nagusiki esparru politiko-instituzionalera 
eta akademikora bideratuta.

11 III. Estrategia: 
Nazioartekotzea 
(instituzionala, politikoa, 
ekonomikoa eta 
akademikoa)
HELBURU OROKORRA 

Lehenik eta behin, euskal erakundeen parte-hartze aktiboa areagotu eta 
indartzea nazioarteko erakunde eta foro fiskaletan, eta foru-ogasunen nahiz 
Ekonomia Itunaren sistemaren presentzia, ikusgarritasuna eta kanpo-proiekzioa 
indartzea, lehen mailako aktibo gisa kokatzeko ogasun publikoaren eta Europako 
nahiz nazioarteko federalismo fiskalaren arloetan.

Bigarrenik, euskal autogobernuaren dimentsio ekonomiko-finantzarioa Euskadi 
Globala estrategian integratzea, arreta berezia jarriz nazioarteko eztabaida- 
eta erabaki-foro eta -espazioetan parte hartzearekin eta beste eskualde eta 
eragile garrantzitsu batzuekiko harremanetan esku hartzearekin lotutakoetan, 
bai eta diplomazia ekonomikoaren sustapenarekin lotutakoetan ere. Hori guztia, 
foru tributu-sistemen egonkortasuna, segurtasun juridikoa eta lehiakortasuna 
indartuz, eta euskal erakundeek –foru-ogasunak barne– garatzen duten elkarlan 
publiko-pribatuaren ikuspegiaren bereizgarri den balio erantsia nabarmenduz.

HELBURU ESPEZIFIKOAK 

	– Nazioarteko erakunde eta foro fiskaletan parte-hartzea areagotu eta 
indartzea. 

	– Ekonomia Ituna «subjektu propio» gisa kokatu eta sustatzea Eusko 
Jaurlaritzaren nazioartekotzerako eta kanpo-ekintzarako estrategian.

	– Nazioarteko organismo, sare eta eragile politiko-instituzionalak identifikatzea, 
interesekoak, komunikazio- eta/edo partaidetza-kanalak irekitzeko eta 
Ekonomia Itunaren sistema horietan kokatzeko.

	– Europar Batasunean botere fiskala duten estatu-azpiko entitate eta gobernuen 
artean erreferente gisa kontsolidatzea.

	– Federalismo fiskalaren eta autogobernuaren arloan euskal erakundeek 
beste herrialde edo eskualde batzuentzako aholkularitza indartzea eta 
sistematizatzea. 

	– Ekonomia Ituna aktibo akademiko eta erreferentzia-eredu gisa posizionatzea 
Europako eta nazioarteko federalismo fiskalaren esparruan, gaiari buruzko 
ekoizpen zientifikoa atzerriko hizkuntzetan bultzatuz eta arlo horretan 
espezializatutako nazioarteko sare eta organismo akademikoetan parte 
hartuz.

	– Ekonomia- eta finantza-alderdia elementu berezi eta bereizgarri gisa 
txertatzea kanpo-sustapenerako zein inbertsioak eta proiektuak erakartzeko 
ekintzetan, Eusko Jaurlaritzako sail eta entitateekin nahiz gainerako euskal 
erakundeekin elkarlanean.



51

12 IV. Estrategia: 
Instituzionalizatzea 
(egonkortasuna eta 
garapena)
Ekonomia Itunaren sistema garatzeak aukera eta erronka espezifikoak 
planteatzen ditu Euskal Autonomia Erkidegoko barne-artikulazio instituzionalari 
berari eta hainbat eragileren –instituzionalak, akademikoak, enpresarialak 
eta sozialak– koordinazio eta lankidetza estuaren beharrari lotuta, foru-
finantzaketaren eredua mantentzeko, sakontzeko eta zabaltzeko.

Diagnostikotik ondorioztatzen den bezala, orain arte ez da ekintza jarraitu 
eta koordinaturik egin erakunde eta eragile horien guztien artean Estrategian 
planteatutako erronka jakin batzuei heltzeko, hala nola Ekonomia Itunaren 
zabalkundea eta nazioartekotzea, betiere balioan jarriz erakunde batzuek 
garatutako ekimenei - bereziki Bizkaiko Foru Aldundiak eta Euskal Herriko 
Unibertsitateak eta Deustuko Unibertsitateak garatutakoei.

Eusko Jaurlaritzari dagokionez, orain arte ez du Ekonomia Itunaren zabalkuntza, 
gizarteratze eta nazioartekotze helburuetan oinarritutako azpiegitura edo 
baliabide iraunkor eta egonkorrik garatu. Premia horri aurre egiteko eta 
estrategiari, epe luzeko ikuspegi batetik, baliabide nahikoak eta egonkorrak 
emateko, zerbitzu espezifiko bat sortu eta ezarriko da Eusko Jaurlaritzako 
Ogasun eta Finantza Saileko Ogasun Sailburuordetzari atxikita, Ekonomia Ituna 
aztertzeko, zabaltzeko eta nazioartekotzeko, langile eta baliabide iraunkorrak 
izango dituena.

Zerbitzu honen sorrerak hiru helbururi erantzuten dio:

	– Ekonomia Ituna zabaltzeko, gizarteratzeko eta nazioartekotzeko Estrategiaren 
helburuen eta ekintza-planaren etorkizuneko garapena, ezarpena, jarraipena 
eta eguneratzea dinamizatzea eta haren buru izatea.

	– Elkarlan- eta lankidetza-sare egonkor eta formal bat sortzea gainerako 
euskal erakunde publikoekin (bereziki foru-aldundiekin eta EUDELekin) eta 
Estrategian ezarritako helburuak garatzeko eta betetzeko funtsezkoak diren 
beste eragile politiko, akademiko, ekonomiko, enpresarial eta sozialekin, bai 
Euskadi mailan, bai kanpoan.

	– Ekonomia Itunaren eta euskal ogasun publikoen teoria eta praktikari buruzko 
azterketa, analisi eta ikerketa-lanak garatzea eta bultzatzea, bi helbururekin: 
batetik, Ogasun eta Finantza Sailaren kudeaketa eta bitartekoak indartzea, 
eta, bestetik, foru-finantzaketako sistemari buruzko zabalkuntza eta 
ezagutza bultzatzea, horretarako kanpoko beste eragile batzuekin 
lankidetzan arituz (bereziki, unibertsitatearekin eta Ekonomia Itunaren eta 
foru-ogasunen arloan espezializatutako beste ikerketa-zentro batzuekin). 

Horrez gain, Estrategiaren bokazio argia da Eusko Jaurlaritzaren inplikazioa 
edo aipatzen ari garen eragileekin lankidetzan aritzeko ekimenak bultzatzea. 
Horretarako, dagozkion lankidetza-hitzarmenak edo akordioak sinatuko dira edo 
Jaurlaritzak bat egingo du Estrategien helburuak betetzera bideratzen diren 
beste erakunde batzuen ekimenekin.

13 Ekintza-plana
Estrategian ezarritako helburuen izaera dela eta, ekintza-plana eta emaitzen 
ebaluazioa epe luzeko ikuspegiarekin planteatu behar dira. Estrategia epe luzera 
garatzeko,  jarraikako ekintza-planak konkatenatzea eta ezartzea planteatzen 
da, Estrategiaren emaitzak etengabe ebaluatu eta eguneratu ahal izateko. 
Jarraian, 2026-2031 aldirako Estrategia abian jartzeko eta finkatzeko oinarriak 
ezartzeko ekintza-plana aurkezten da, Estrategiaren abiapuntua ezarriko duena.

2026-2031 ALDIRAKO EKONOMIA ITUNA ZABALTZEKO, GIZARTERATZEKO ETA 
NAZIOARTEKOTZEKO ESTRATEGIAREN EKINTZA-PLANA: ABIAN JARTZEA ETA 
SENDOTZEA

Ekintza-plana Estrategian 2026-2031 hasierako aldirako ezarritako helburu 
orokorrak eta espezifikoak garatzeko eta gauzatzeko diseinatuta dago. 
Jarraipena eta ebaluazioa errazteko, aurreko ataletako egitura berari eusten 
zaio, Estrategian finkatutako helburu desberdinak betetzeko planteatutako 
ekimenak edo ekintzak zerrendatuz.

	– Ekonomia Itunaren instituzionalizazio akademikoa indartzea  euskal 
hezkuntza-sistemaren maila guztietan:

	° Derrigorrezko hezkuntza, batxilergoa eta lanbide heziketa

•	 Hezkuntza Sailarekin eta Zientzia, Unibertsitate eta Berrikuntza Sailarekin 
lankidetzan, hezkuntza-maila bakoitzeko hezkuntza-curriculumak 
berrikustea eta eguneratzea, Ekonomia Itunaren gaiari ematen zaion 
presentzia eta ikuspegia indartzeko eta doitzeko, hezkuntza arautuan 
ezagutzaren transferentzian emaitzak hobetze aldera.

•	 Gaiari buruzko material didaktikoa prestatu eta ematea eta prestakuntza-
saio espezifikoak antolatzea gaiarekin lotutako irakasgaiak ematen 
dituzten irakasleentzat.

•	 Hezkuntza Zibiko-tributarioko Unitate Didaktikoaren emaitzak 
ebaluatzea, eta unitate horretan egin daitezkeen aldaketak edo antzeko 
ekimen bat sortzea aztertzea, Ekonomia Itunaren sistemari buruzko 
ezagutza hobetzeko. 

	° Unibertsitate-eremua.

•	 Prestakuntza eta ikerketa zientifikoa sustatzea:

•	 Unibertsitate eta ikerketa-zentro espezializatuekin lankidetzan 
aritzea, Estrategiaren helburuekin bat datozen proiektuak, ikerketa-
azpiegiturak eta argitalpenak sustatzeko eta finantzatzeko.

•	 Doktoratu aurreko prestakuntza-beka baten sorrera eta finantzaketa 
aztertzea, Ogasun Sailburuordetzaren helburuekin tematikoki 
lerrokatuta, Ekonomia Itunaren eta tributu-sistema foralaren 
teoriarekin eta praktikarekin lotutako gaietan prestakuntza eta 
ikerketa sustatzeko.

•	 Unibertsitateekin eta unibertsitateko irakasleekin lankidetzan 
aritzea, Ekonomia Itunak unibertsitateko ikasketa-planetan eta 
prestakuntza-programetan duen presentzia sustatzeko.

a)	 Zabalkundea: ezagutza 
eta gardentasuna

	– Ekonomia Itunaren sistemari buruzko gardentasuna eta kontu-ematea 
hobetzea, haren kudeaketaren emaitzak argitaratuz eta herritarrengana 
hurbilduz, eta informazioa ikerketa-xedeetetarako eskuragarri jarriz.

•	 Eusko Jaurlaritzako Ogasun Sailburuordetzak gaur egun argitaratzen 
duen informazioa berrikustea, eta datuen argitalpena eta kalitatea 
hobetzeko eta zabaltzeko aukerak aztertzea.

•	 Eusko Jaurlaritzako Ogasun Sailburuordetzaren webgunea berrikustea 
eta eguneratzea, informazioaren aurkezpena sistematizatzeko eta 
datuetarako sarbidea errazteko.

•	 Foru-aldundiekin, EUDELekin eta inplikatutako beste eragile batzuekin  
elkarlanean aritzea, Ekonomia Itunaren kudeaketarekin lotutako euskal 
sektore publikoko dokumentu eta estatistiken argitalpena biltzeko eta 
sistematizatzeko.

	– Ekonomia Itunari buruzko ezagutza foro eta kolektibo espezializatuetan 
zabaltzeko eta transferitzeko ekimenak eta proiektuak bultzatzea.

•	 Ekonomia Itunaren aplikazioan parte hartzen duten erakundeekin 
elkarlanean aritzea, hala nola merkataritza-ganberekin, elkargo eta elkarte 
profesionalekin edo beste gizarte-eragile batzuekin, Ekonomia Itunari eta 
foru tributu-sistemari buruzko zabalkuntza- eta prestakuntza-jarduerak 
antolatzeko kolektibo espezializatuentzat.

•	 Ekonomia Itunaren sistemari buruzko formakuntza eta ikerketa programak 
sustatu eta erraztea euskal administrazioetako funtzionarioen eta 
Ekonomia Itunaren kudeaketarekin lotutako beste kidego espezializatu 
batzuen artean, arlo horretan eskumena duten erakundeekin elkarlanean.

	– Ekonomia Itunari buruzko komunikazio- eta gizarteratze-plan bat diseinatu 
eta ezartzea, egonkorra eta denboran iraunkorra, hainbat kanal erabiliz 
eta mezua euskal gizartea osatzen duten kolektibo eta antolakundeen 
aniztasunari eta dibertsitateari egokituz.

•	 Kontakizun komun bat diseinatzea eta egitea, dauden adostasun-
ardatzetatik abiatuta, komunikazio-plana orientatzeko eta hari 
koherentzia emateko.

•	 Interpretazio-zentro edo erakusketa espazio bat (propioa edo 
partekatua) sortzeko aukera aztertzea, Ekonomia Itunari eta foru-
ogasunei buruzko erakusketa iraunkorreko areto bat sortzeko.

•	 Gaiari buruzko dibulgazio-materiala sortzea eta zabaltzea hainbat 
kanaletarako.

•	 Komunikabideekin eta edukia sortzeko eragileekin elkarlanean aritzea, Eko-
nomia Itunari buruzko materiala eskaintzeko eta komunikazioa sustatzeko.

•	 Ekonomia Itunaren gaurkotasunaren jarraipena egitea ekosistema mediati-
koan, interes soziala sortzen duten kontsultei edo auziei erantzuten saiat-
zeko edo sistemari buruzko balizko gezur eta albiste faltsuei aurre egiteko.

	– Ekonomia Itunari lotutako funtsezko datak eta mugarriak baliatzea 
komunikabideetan nahiz sare sozialetan gizarteratze-kanpaina espezifikoak 
garatzeko, herritarrekin partekatzeko eta haien artean gaiari buruzko 
interesa areagotzeko.

•	 Izaera eta irismen desberdineko jarduerak eta ekimenak antolatzea, 2028an 
Ekonomia Itunaren 150. urteurrena ospatzeko.

b)	 Gizarteratzea: 
balorazioa eta iritzi 
publikoa

13 Ekintza-plana

	– Ekonomia Itunaren inguruko adostasun-posizioa mantendu eta indartzea, 
Euskadiko maila instituzional guztietako ordezkariak, alderdi politiko nagusiak 
eta beste eragile nahiz gizarte- eta herritar-kolektiboak biltzen dituzten 
topaguneak eta eztabaida-foroak sustatuz. 

•	 Foro bat sortzea euskal alderdi politiko nagusietako ordezkariekin, 
informazioa trukatzeko eta sistemari buruz eztabaidatzeko.

•	 Gorte Nagusietako euskal ordezkariekin elkarlanean aritzea, Estatuaren 
esparruan Ekonomia Itunaren sistemaren gaurkotasunari buruzko 
informazioa trukatzeko eta jarraipena egiteko. 

	– Herritarren parte-hartzea dinamizatzea eta enpresa-, gizarte- eta herritar-
erakunde eta ekimenekin lankidetzan aritzea, Euskadin Ekonomia Itunaren 
sistema babesteko eta defendatzeko sare bat ehuntzeko.

	– Espainiako iritzi publikoari zuzendutako komunikazio- eta sentsibilizazio-
plan bat diseinatu eta inplementatzea, nagusiki esparru politiko-
instituzionalera eta akademikora bideratuta. 

	– Herritarrek Ekonomia Itunaren inguruan daukaten balorazioaren eta 
iritziaren bilakaera monitorizatzea eta jarraipena egitea.

•	 Ekonomia Itunaren inguruko ezagutzari eta balorazioari buruzko bilakaeraren 
jarraipen erregularra egitea EAEn, Eusko Jaurlaritzako Prospekzio 
Soziologikoen Kabinetearekin lankidetzan.

•	 Azterlan eta ikerketa soziologikoak bultzatzea, Ekonomia Itunari eta 
autogobernu ekonomiko eta fiskalari buruzko euskal iritzi publikoaren 
ezagutzan eta balorazioan denboran izandako bilakaera, aldaketa-faktoreak 
eta joerak aztertzeko.

	– Nazioarteko erakunde eta foro fiskaletan parte-hartzea areagotu eta 
indartzea. 

•	 Ekonomia Itunaren Batzorde Mistoetan foru-ogasunen nazioarteko parte-
hartzearen eta ikusgarritasunaren arloan lortutako akordioak gauzatzea.

•	 Euskal ikasleek nazioarteko erakunde ekonomiko eta fiskaletan 
prestakuntza-programetan edo oposizioak prestatzeko programetan parte 
har dezaten sustatzea.

	– Ekonomia Ituna «subjektu propio» gisa kokatu eta sustatzea Eusko 
Jaurlaritzaren nazioartekotzerako eta kanpo-ekintzarako estrategian.

•	 Ekonomia Itunaren rola eta  potentzialtasuna indartzea Eusko Jaurlaritzaren 
nazioartekotze-estrategia orokorraren barruan, Kanpo Harremanetarako 
Idazkaritza Nagusiarekin eta Euskadiren nazioartekotze-politikan 
inplikatutako beste erakunde batzuekin elkarlanean.

•	 Ekonomia- eta finantza-dimentsioa elementu berezi eta balio bereizgarri 
gisa txertatzea Eusko Jaurlaritzaren kanpo-ekintzetan ekonomia sustatzeko 
eta inbertsioak erakartzeko.

	– Europar Batasunean botere fiskala duten estatu-azpiko entitate 
eta gobernuen artean erreferente gisa kontsolidatzea.

•	 Harreman zuzen eta egonkorreko esparru bat sortzea Europar Batasunean 
botere fiskala duten estatuz azpiko erakunde nagusiekin (bereziki Alemania 
eta Belgikakoekin), elkarlan eta loturak indartzeko eta errealitate federalen 
aitorpenean eta errespetuan eragiteko, Europar Batasuneko erakunde-
antolamenduaren ereduan eta erabakiak hartzeko prozesuetan.

•	 Euskal erakundeek federalismo fiskalaren eta autogobernu ekonomikoaren 
arloko beste jurisdikzio batzuetarako aholkulari gisa duten rola 
eta presentzia indartzea. 

	– Nazioarteko organismo, sare eta eragile politiko-instituzionalak identifi-
katzea, interesekoak, komunikazio- eta/edo partaidetza-kanalak irekitzeko 
eta Ekonomia Itunaren sistema horietan kokatzeko.

	– Ekonomia Itunaren ezagutza eta interes akademikoa sustatzea, nazioarteko 
federalismo fiskalaren esparruan erreferentzia-eredu gisa kokatzeko, 
barneko eta nazioarteko erakunde akademikoekin lankidetzan.

•	 Atzerritarrei zuzendutako argitalpenak eta baliabide akademikoak egin 
daitezen sustatzea, eta atzerriko hizkuntzetan Ekonomia Itunari buruzko 
argitalpen akademikoak finantzatzea.

•	 Federalismo konparatuaren esparruan foru-sistema nazioarteko 
erreferentea den eremuetan identifikatzea eta sakontzea: Azoreetako 
auzia, tributu-arloko araugintza-autonomia, alde bakarreko arriskua, etab.

c)	 Nazioartekotzea: 
instituzionala, 
politikoa, ekonomikoa 
eta akademikoa

13 Ekintza-plana

d)	 Instituzionalizazioa: 
egonkortasuna 
eta garapena

	– Eusko Jaurlaritzako Ogasun eta Finantza Saileko Ogasun 
Sailburuordetzaren barruan, Ekonomia Ituna aztertzeko, zabaltzeko eta 
nazioartekotzeko zerbitzu bat sortzea. Zerbitzu berriaren eginkizunen 
artean, honako hauek nabarmentzen dira:

•	 Ekonomia Ituna zabaltzeko, gizarteratzeko eta nazioartekotzeko 
Estrategiaren helburuen eta ekintza-planaren etorkizuneko garapena, 
ezarpena, jarraipena eta eguneratzea dinamizatzea eta haren buru 
izatea.

•	 Elkarlan- eta lankidetza-sare egonkor eta formal bat sortzea gainerako 
euskal erakunde publikoekin (bereziki foru-aldundiekin eta EUDELekin) 
eta Estrategian ezarritako helburuak garatzeko eta betetzeko 
funtsezkoak diren beste eragile politiko, akademiko, ekonomiko, 
enpresarial eta sozialekin, bai Euskadi mailan, bai kanpoan.

•	 Ekonomia Itunaren eta euskal ogasun publikoen teoria eta praktikari 
buruzko azterketa, analisi eta ikerketa-lanak garatzea eta bultzatzea, 
bi helbururekin: batetik, Ogasun eta Finantza Sailaren kudeaketa eta 
bitartekoak indartzea, eta, bestetik, foru-finantzaketako sistemari 
buruzko zabalkuntza eta ezagutza bultzatzea, horretarako kanpoko beste 
eragile batzuekin lankidetzan arituz (bereziki, unibertsitatearekin eta 
Ekonomia Itunaren eta foru-ogasunen arloan espezializatutako beste 
ikerketa-zentro batzuekin). 

•	 Estrategiaren eta 2026-2031 ekintza-planaren ezarpenaren eta betetze-
mailaren jarraipena eta ebaluazioa egitea, eta hurrengo aldirako ekintza-
planaren diseinuan eta prestaketan parte hartzea.






